
1 ᓇᐃᒡᓕᒋᐊᖅᑕᐅᓯᒪᔪᖅ 

ᐊᕐᕌᒍᐃ ᐊᕙᑎᑦ ᐅᖓᑖᓂ, ᓯᑕᒪᑦ ᐃᓄᖕᓄᑦ ᒐᕙᒪᖃᕐᕕᐅᔪᑦ (IPGs) ᓄᓇᕗᒥ ᑕᕆᐅᓕᕆᔨᑦ ᑲᑎᒪᔨᖏᓐᓄᑦ 

ᑭᒡᒐᖅᑐᐃᔪᑦ (NMC) ᐱᓕᕆᐊᖃᑎᒌᒃᓯᒪᔪᑦ ᐊᑕᐅᓯᐊᕋᑎᒃ ᒐᕙᒪᓅᖓᔪᓂᒃ ᐊᑐᐊᒐᓕᐊᖑᓯᒪᔪᓂᒃ ᓄᓇᕗᒥᐅᓪᓗ 

ᑐᓴᐅᒪᕚᓪᓕᖁᓪᓗᒋᑦ ᑐᓴᐅᒪᔭᐅᔭᕆᐊᖃᕐᓂᖓᓐᓂᒃ ᐊᔭᐅᖅᑐᐃᓇᓱᐊᖃᑎᒌᒃᓱᑎᒃ ᑕᕆᐅᓕᕆᓂᕐᒨᖓᔪᓂᒃ 

ᐱᔾᔪᑎᖃᖅᑐᓂᒃ. 2017ᒥ, ᐃᓕᑕᕆᓯᒪᓪᓗᒍ ᑐᓴᐅᒪᕙᓪᓕᐊᔭᐅᓂᖓᓂᒡᓗ ᓄᓇᕐᔪᐊᕐᒥᐅᓄᑦ, ᑲᓇᑕᒥᐅᓄᑦ 

ᓄᓇᕗᒥᐅᓄᓪᓗ ᐅᑭᐅᖅᑕᖅᑐᒥ ᑕᕆᐅᓕᕆᓂᕐᒨᖓᔪᑦ, ᓄᓇᕗᒥ ᑕᕆᐅᓕᕆᔨᒃᑯᑦ ᑲᑎᒪᔨᒋᔭᐅᔪᑦ 

ᐸᕐᓇᐅᓯᐅᖃᑎᒌᖕᓂᒃᑯᑦ ᑲᑎᒪᖃᑎᒌᓚᐅᖅᓯᒪᔪᑦ ᓇᓗᓇᐃᖅᓯᖃᑎᒌᒍᒪᓪᓗᑎᒃ ᓯᕗᓪᓕᐅᔾᔭᐅᔭᕆᐊᖃᓪᓚᕆᒃᑐᓂᒃ 

ᐱᓇᓱᐊᒐᖃᑎᒌᖕᓂᒃᑯᑦ ᐱᓕᕆᐊᖃᑎᒌᖕᓂᕆᓛᖅᑕᒥᓂᒃ. ᑲᑎᒪᖃᑎᒋᔪᔪᑦ ᐃᖃᓗᐃᓂ ᓄᓇᕗᒥ 

ᐆᒪᔪᓕᕆᔨᕐᔪᐊᒃᑯᑦ (NWMB) ᐊᒡᓚᒡᕕᖓᓂᒃ ᐊᐅᒡᒍᓯ 22 ᐊᒻᒪ 23, 2017ᖑᑎᓪᓗᒍ. ᐅᑯᐊ 

ᑲᑎᒪᖃᑎᒌᓚᐅᖅᓯᒪᔪᑦ: 

• ᓄᓇᕗᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᑦ (NIRB): ᐃᕐᓯᕙᐅᑕᓕᒃ ᐃᓕᓴᐱ ᑯᑉᓚᓐ, ᑲᑎᒪᔨ ᒐᐃ ᐊᓕᖁᑦ, 

ᑐᑭᒧᐊᒃᑎᑦᓯᔨ ᕋᐃᔭᓐ ᕕᐅᕆ, ᐃᖅᑲᓇᐃᔭᖅᑎᖓᑦ ᕼᐊᑐᕐ ᕋᔅᒥᐅᓴᓐ 

• ᓄᓇᕗᒥ ᐸᕐᓇᐃᔩᑦ  (NPC): ᐃᕐᓯᕙᐅᑕᓕᒃ ᐊᓐᑐᕈ ᓇᑲᓱᒃ, ᑐᑭᒧᐊᒃᑎᑦᓯᔨ ᓯᐅᕋᓐ ᐃᖅᕼᐊᕐᓗᐊᖅ, 

ᐃᖅᑲᓇᐃᔭᖅᑎᖏᒃ ᐊᓚᓇ ᕕᒡᓇ  ᐊᒻᒪ ᔭᓂᑕᓐ ᓴᕗᐃ  

• ᓄᓇᕗᒥ ᐃᒪᓕᕆᔨᑦ ᑲᑎᒪᔨᖏᑦ (NWB): ᐃᕐᓯᕙᐅᑕᓕᒃ ᑕᒪᔅ ᖃᑉᓗᓈᖅ, 

ᐃᒃᓯᕙᐅᑕᒋᔭᐅᓕᕈᒫᖅᑐᖅ  ᓘᑎ ᑕᒧᓯ, ᑐᑭᒧᐊᒃᑎᑦᓯᔨ ᓯᑎᐊᐸᓂ ᐊᐅᑐᑦ, ᐃᖅᑲᓇᐃᔭᖅᑎᖓᑦ 

ᕗᐃᕗᑦ ᐸᐃᒡᓕ 

• ᓄᓇᕗᒥ ᐆᒪᔪᓕᕆᔨᕐᔪᐊᑦ ᑲᑎᒪᔨᖏᑦ (NWMB): ᐃᕐᓯᕙᐅᑕᓕᒃ ᑕᓐ ᓯᐅᑕᒃ, ᑐᑭᒧᐊᒃᑎᑦᓯᔨ ᔭᐃᓴᓐ 

ᐊᕿᐊᕈᖅ ᐃᖅᑲᓇᐃᔭᖅᑎᖏᒃ ᓯᐅᕋ ᓯᐱᐊᓐᓱᕐ ᕕᑭ ᓴᕼᐊᓇᓯᐊᓐ 

 

ᓯᕗᓪᓕᕐᒥᒃ ᐸᕐᓇᐅᓯᐅᓕᔪᔪᑦ ᑲᑎᒪᖃᑎᒌᓚᐅᖄᖅᑎᓪᓗᒋᑦ ᐋᖅᑭᒃᓱᖅᑕᐅᒋᐊᒃᑲᓐᓂᓱᓂᓗ ᓄᓇᕗᒥ ᑕᕆᐅᓕᕆᔩᑦ 

ᐱᓕᕆᐊᖃᑎᒌᒃᑎᖏᓐᓄᑦ ᐊᖏᕈᑕᐅᓂᐊᓵᖅᑎᓪᓗᒍ ᑲᑎᒪᔨᓕᒫᖏᓐᓄᑦ. ᓯᕗᓪᓕᖅᐹᒥᒃ ᐸᕐᓇᐅᒻᒥᒃ 

ᓴᖅᑭᖅᑐᖃᓕᔪᔪᖅ ᑕᒪᒃᑯᐊᕈᔪᐃᑦ ᐅᖃᐅᓯᐅᓚᐅᖄᖅᑎᓪᓗᒋᑦ  

  

ᐅᑯᐊ ᐊᑐᓕᖁᔭᐅᔪᑦ, ᐊᑐᓕᖅᑎᑕᐅᓐᓂᕈᑎᒃ, ᓴᖅᑭᔮᖅᑎᑦᓯᒋᐊᒃᑲᓐᓂᕈᓐᓇᕐᓂᐊᖅᑐᖅ ᐅᒃᐱᕆᔭᐅᔪᓐᓇᕐᓂᖏᑦ 

ᐊᒻᒪᓗ ᐊᑐᕐᓂᖃᑦᓯᐊᕐᓂᖏᓐᓂᒡᓗ ᓄᓇᕘᒥ ᑕᕆᐅᓕᕆᔨᒃ ᑲᑎᒪᔨᑦ ᓄᓇᕘᒥᐅᓄᑦ ᓂᐱᒋᔭᐅᓗᑎᒃ 

ᓯᕗᓪᓕᐅᔾᔭᐅᔭᕆᐊᖃᖅᑐᓄᑦ ᑕᕆᐅᓕᕆᓂᕐᒨᖓᔪᓄᑦ, ᓱᓕ ᑭᐅᔪᓐᓇᕐᓂᐊᕐᓂᖏᓪᓗ 

ᓯᕗᓪᓕᐅᔾᔭᐅᖁᔭᐅᖃᑦᑕᕐᓂᐊᖅᑐᓄᑦ.  

2 ᓄᓇᕗᒻᒥ ᑕᕆᐅᓕᕆᓂᒧᖓᔪᑦ ᐅᖃᐅᓯᐅᒃᑲᓐᓂᕆᐊᓕᑦ 

2.1 ᐱᒪᕆᐊᓘᓂᖓ ᑕᕆᐅᒥᐅᑕᐃᑦ ᐆᒪᔫᖁᑎᒋᑦ 

ᐱᒪᕆᐊᓘᓂᖓ ᓯᒡᔭᐃᑦ ᐊᒻᒪᓗ ᑕᕆᐅᒥᐅᑕᖃᕕᓪᓗ ᑕᐃᒪᖓᑐᖄᓗᒃ ᐃᓕᓴᕆᔭᐅᓯᒪᐃᓐᓇᕐᒪᑕ ᑲᓇᑕᐅᑉ 

ᐃᓄᖏᓐᓄᑦ. ᓯᒡᔭᖏᑦ ᐊᒻᒪᓗ ᑕᕆᐅᕐᓗ ᐆᒪᔫᖃᑎᒋᒡᕕᐅᓂᖓ ᓂᕿᒃᓴᖃᒃᑎᑦᑎᖃᑦᑕᖅᓯᒪᖕᒪᑦ, 

ᐊᓐᓄᕌᖃᒃᑎᑦᑎᓪᓗᓂ ᐊᒻᒪᓗ ᐃᓯᖅᓯᒪᕕᖃᒃᑎᑦᑎᓪᓗᓂ ᐃᓄᖕᓂᒃ ᐊᒻᒪᓗ ᓯᕗᓕᕆᓚᐅᖅᑕᖏᓐᓂᑦ 

ᑕᐃᑦᓱᒪᓂᓂᐊᓗᒃ ᑕᐅᓴᖏᓐᓃᓗᐊᖅᑐᓂᑦ ᐊᕐᕌᒍᓂᒃ. ᐃᓘᓇᑎᒃ ᓄᓇᓕᑦ ᓄᓇᕗᒻᒥ ᐊᒃᑐᖅᑕᐅᓱᖑᒪᑕ ᒪᑯᓄᖓ, 

ᐊᒻᒪᓗ ᐊᒃᓱᐊᓗᒃ ᐃᒃᐱᒍᓱᑦᑎᐊᖅᖢᑎᒃ ᑕᒪᒃᑯᓂᖓ, ᑕᕆᐅᑉ ᐃᒪᖏᓐᓃᑦᑐᓂᑦ. ᓄᓇ, ᓯᑯ ᐊᒻᒪᓗ ᑕᕆᐅᑉ 

ᐃᒪᕕᖓ ᓄᓇᓕᖃᕕᐅᔪᒥ ᐃᒪᓇᐅᓕᑎᑦᑎᖕᒪᑦ ᑕᐅᕗᖓᓕᒫᖅ ᓇᔪᖅᑕᐅᔪᓐᓇᖅᑐᓂ ᖃᓄᐃᓘᕈᑎᖃᕐᕕᐅᖕᒪᑦ 

[ᓄᓇᕗᒻᒥᐅᓂᑦ], ᐊᒻᒪᓗ ᐃᓄᖕᓂᑦ ᐱᓗᐊᙳᐊᖅᑐᒥᑦ, ᖁᕕᐊᒋᔭᐅᓪᓗᑎᒃ – ᐊᒻᒪᓗ ᐱᓇᓱᐃᓐᓇᕐᓂᐊᖅᖢᑎᒃ – 

ᐃᓕᖁᓯᕐᒥᒍᑦ, ᐃᓅᖃᑎᒋᓂᕐᒥᒍᑦ ᐊᒻᒪᓗ ᒪᑭᒪᓇᓱᐊᕈᑎᒥᖕᓂᒃ ᓈᒪᒃᓯᔪᑎᖃᕋᓱᐊᕐᓗᑎᒃ.  

 

ᐃᒪᓇᐅᒐᓗᐊᖅᑎᓗᒍ ᐃᓄᐃᑦ ᐋᖅᑭᒍᑎᓯᒪᓕᕐᒪᑕ ᐊᓯᕈᒃᐸᓪᓕᐊᔪᒧᑦ ᓄᓇᕐᔪᐊᒧᑦ, ᓴᒃᑯᐃᓛᐅᖅᓯᒪᖏᒪᑕ 

ᐊᒃᑐᐊᓂᕐᒥᖕᓂᑦ ᐊᕙᑎᑦᑎᓐᓂᑦ ᐱᒋᐊᖅᑎᑦᑎᓚᐅᖅᑐᒧᑦ ᑖᑯᓂᖓ, ᐊᒻᒪᓗ ᑲᔪᓯᓪᓗᑎᒃ ᐋᖅᑭᐅᒪᑎᑦᑎᖕᒥᑦ 

ᐃᓕᖅᑯᓯᕐᒥᖕᓂᑦ. ᑕᕆᐅᑉ ᐃᒪᖏᑦ ᐊᒻᒪᓗ ᒪᑭᒪᔾᔪᑎᒃᓴᐅᓂᖏᑦ ᐱᓪᓗᐊᑕᕆᔭᐅᖕᒪᑕ ᑭᒃᑰᓂᕐᒥᖕᓄᑦ, 

ᒪᑭᒪᓇᓱᐊᕈᑎᖏᑕ ᐊᓯᔾᔨᖅᑕᖏᓐᓂᖏᓄᑦ ᐊᒻᒪᓗ ᐅᒃᐱᕆᔭᒥᒍᑦ ᖃᓄᐃᖏᑦᑎᐊᕈᑎᒋᔭᐅᓂᕐᒥᓄᑦ. 

ᐱᓗᐊᙳᐊᖅᑐᒥᑦ, ᑕᕆᐅᑉ ᐃᒪᖓᓂ ᐆᒪᔫᖃᑎᒋᕕᒃ ᐱᒪᕆᐊᓗᖕᒥᑦ ᐱᒃᓴᖃᕈᑕᐅᖕᒪᑦ ᓂᕿᒃᓴᖃᕈᑕᐅᓪᓗᓂ: 

ᐱᕈᒃᑐᓂᑦ, ᕿᒥᕐᓗᖃᖏᑦᑐᓂᑦ, ᐃᖃᓗᖕᓂᑦ, ᑕᕆᐅᕐᒥᐅᑕᑦ ᑎᖕᒥᐊᓂᑦ, ᐊᒻᒪᓗ ᑕᕆᐅᑉ ᐃᒪᖓᓂ ᐳᐃᔨᓂᑦ. 

ᓴᐳᒻᒥᔭᐅᓚᕆᒃᑎᓇᓱᐊᕐᓗᒋᑦ ᑕᕆᐅᑉ ᐃᒪᖓᓂ ᐆᒪᔫᖃᑎᒋᑦ ᐱᓕᕆᐊᖑᓇᓱᓪᓚᕆᒋᐊᖃᕐᒪᑦ ᐊᑐᐊᒐᕐᓂᑦ 

ᐃᖃᓇᐃᔭᖑᔪᓂᑦ, ᐱᓕᕆᔪᑕᐅᓇᓱᐊᕐᓗᑎᒃ ᑕᒪᒃᑯᐊ ᒥᑭᒡᓕᒋᐊᖅᑕᐅᒐᔭᖅᐸᑕᓗᓐᓂᑦ (ᐅᕝᕙᓗᓂᑦ 

ᐱᐅᖏᓐᓂᖅᓴᐅᓕᖅᑎᑕᐅᑦᑕᐃᓕᒪᓗᑎᒃ) ᖁᕝᕙᓯᓂᖓ ᓂᕿᒃᓴᖃᖏᓗᐊᕐᓂᐅᑉ ᐃᓘᓐᓇᓕᒫᖓᓂ 

ᓄᓇᓕᖃᕕᐅᔪᓂ.1  

 

ᐱᓕᕆᐊᕆᔭᖓ ᑕᕆᐅᒥᐅᑕᑦ ᐆᒪᔫᖃᑎᒋᑦ, ᐃᓄᕐᓕᑕᓂᑦ ᓂᕿᒋᓂᐊᖅᑕᒥᓂᑦ ᐊᖑᓇᓱᐊᕐᓂᖅ ᐊᒻᒪᓗ 

ᓂᕆᔭᒃᓴᖃᖃᑦᑕᖏᓗᐊᕐᓂᖅ ᐅᖃᐅᑕᐅᓗᐊᙳᐊᕐᒪᑕ ᖃᐅᔨᓇᓱᐊᕈᑕᐅᔪᓂ ᑕᑯᔭᐅᑎᑦᑎᔪᓂᑦ 

ᑕᐃᒪᑦᑕᐃᓇᓕᓂᖅᐹᖑᒪᑦ ᑲᓇᑕᐅᑉ ᐅᑭᐅᖅᑕᖅᑐᖓᓂ, ᐃᓄᐃᑦ ᓄᓇᕗᒻᒥ ᑕᑯᒃᓴᐅᑎᑦᑎᖕᒪᑕ 

ᓂᕿᒃᓴᖃᖏᓗᐊᕐᓂᖅᐹᖑᓂᕐᒥᖕᓂᑦ ᐅᓄᕐᓂᖏᓐᓂ ᓇᓪᓕᐊᑐᐃᓇᐅᒐᓗᐊᖅᐊᑕ ᓄᓇᖃᖅᑳᒃᓯᒪᔪᑦ 

ᐃᓄᖏᓐᓂᖏᑦ ᐋᖅᑭᒍᑎᕙᓪᓕᐊᔪᒥ ᓄᓇᓕᕐᔪᐊᖃᕐᕕᖕᒥ.2 2016 ᐅᓂᒃᑳᖅᓯᒪᔪᑦ ᑲᑎᒪᓂᖓᓐᓃᖓᖅᑐᑦ ᑲᑎᒪᔨᑦ 

ᑲᓇᑕᒥ ᖃᐅᔨᓚᐅᕐᒪᑕ ᐊᑕᐅᓯᖅ ᑎᓴᒪᓂᑦ ᐃᓄᖕᓂᑦ ᓄᓇᕗᒻᒥ ᓂᕆᔭᒃᓴᖃᙱᓗᐊᕐᒪᑦ, ᐊᔾᔨᐅᓂᖅᓯᐅᕐᓗᒋᑦ 

ᐊᑕᐅᓯᖅ ᖁᓕᓂ ᐃᓄᖕᓂ ᐊᕕᒃᑐᖅᓯᒪᔪᓂᑦ3. ᖁᕙᓯᒃᑐᐊᓗᓂᖓ ᐅᓄᕐᓂᖏᑕ ᓂᕿᒃᓴᖃᖏᓗᐊᕐᓂᐅᑉ 

ᓴᕿᓯᒪᔫᔭᕐᒪᑦ ᓂᖀᑦ ᐊᑭᑐᔪᐊᓘᓂᖏᓐᓃᖔᖅᑐᔭᕐᓗᓂ ᐅᑭᐅᖅᑕᖅᑐᕐᒥ4 ᐃᓚᒋᔭᐅᓗᑎᒃ 

ᐃᓕᓐᓂᐅᖅᓯᒪᓂᖃᖏᓗᐊᕐᓂᖏᓐᓂᑦ, ᐃᖃᓇᐃᔭᖃᕐᓂᕐᒥᑦ ᐊᒻᒪᓗ ᐃᒡᓗᒥᐅᖃᑎᒋᑦ ᑮᓇᐅᔭᓕᐅᓂᖏᓐᓂᑦ.5 

 

ᖁᐊᑦᓵᕐᓇᕈᓐᓃᒪᕆᒃᑐᖅ, ᐃᓄᐃᑦ ᐅᖃᒃᓯᒪᖕᒪᑕ ᑕᑯᔪᒪᓂᕋᒃᖢᑎᒃ ᐊᐅᓚᑕᐅᓗᓂ ᐱᕙᓪᓕᐊᑎᑦᑎᓂᕐᒥᑦ ᓄᓇᕗᒻᒥ, 

ᐅᖃᒃᓯᒪᖏᓪᓗᑎᒡᓗ ᐃᒪᓐᓇᐅᖁᔨᓚᕆᖕᓂᕋᒃᖢᑎᒃ ᑕᕆᐅᕐᒥᐅᑕᐃᑦ ᑮᓱᖃᐅᑎᒃᓴᑦ ᐊᒻᒪᓗ ᐃᓕᖅᑯᓯᒃᑯᑦ ᐊᑦᑐᐊᓃᑦ 

ᓴᐳᒻᒥᔭᐅᖁᓗᒋᑦ ᓯᕗᓂᒃᓴᒥ ᑭᖑᕚᒃᓴᑦᑎᓄᑦ.  

                                                      
1 (ᐳᕐᒍᕐᓴᓐ, 2011) 
2 (ᐊᕐᕆᒐᑕ, 2017, ᒪᒃᐱᒐᖅ 1) 
3 (ᓛ ᕙᓪᓖ, ᒪᒃᓛᐃᓂ, ᓚᓗᓐᑎ, ᐊᒻᒪ ᒍᕋᑦ, 2017) 
4 (ᓯᐱᓯ ᐱᕙᓪᓕᐊᔪᓂ, 2017) 
5 (ᐊᕐᕆᒐᑕ, 2017, ᒪᒃᐱᒐᖅ 71) 

2.2 ᐊᓯᔾᔨᐸᓪᓕᐊᔪᒻᒪᕇᑦ   

ᐊᒥᓱᒻᒪᕆᐅᕗᑦ ᐊᒃᑐᖅᑕᐅᓯᒪᖃᓯᐅᔾᔭᐅᓯᒪᓕᖅᑐᑦ ᓯᓚᐅᑉ ᐊᓯᔾᔨᖅᐸᓪᓕᐊᓂᖓ ᐱᔾᔪᑎᒋᓪᓗᒍ ᓄᓇᕗᒥ 

ᐊᒃᑐᖅᑕᐅᓯᒪᖃᓯᐅᔾᔭᐅᓪᓚᕆᒃᓯᒪᓇᓱᕆᔭᐅᔪᑦ ᐅᑭᐅᖅᑕᖅᑐᒥ ᐃᓕᖁᓯᕐᒨᖓᔪᑦ, ᐃᓄᓕᕆᓂᕐᒨᖓᔪᑦ, 

ᒐᕙᒪᓕᕆᓂᕐᒨᖓᔪᑦ, ᐱᕙᓪᓕᐊᔪᓕᕆᓂᕐᒨᖓᔪᑦ, ᐱᓕᕆᕝᕖᓪᓗ ᓱᑲᔪᒻᒪᕆᖕᒥᒃ ᐊᓯᔾᔨᖅᐸᓪᓕᐊᔪᑦ. ᑕᒪᒃᑯᐊ 

ᐊᔾᔨᒌᖏᑦᑑᑏᑦ, ᐊᑦᑕᑎᓯᒪᐅᖅᑐᑦ ᐊᓯᔾᔨᖅᑐᐃᕙᓪᓕᐊᔪᑦ ᐃᓱᒫᓗᑕᐅᕙᓪᓕᐊᑦᓱᑎᒃ 

ᐊᒃᑐᐃᓂᖃᖅᓯᒪᓪᕆᒃᑐᐃᓂᒃ/ᐊᓯᔾᔨᕈᑕᐅᑐᐃᓐᓇᕆᐊᖃᖅᑐᓂᒡᓘᓐᓃᑦ ᐊᕙᑎᑦᑎᓐᓃᑦᑐᓂᒃ ᓄᓇᓕᑦᑎᓐᓂᒡᓗ.  

ᓯᓚᐅᑉ ᐊᓯᔾᔨᖅᐸᓪᓕᐊᓂᖓ 

ᓄᓇᓕᒋᔭᐅᔪᑦ, ᐱᕈᖅᑐᑦ, ᓄᓇᓖᓪᓗ ᓱᓇᒃᑯᑖᖁᑎᒋᔭᐅᔪᓪᓗ ᐊᒻᒪᓗ ᐱᕙᓪᓕᐊᔾᔪᑕᐅᓲᓪᓗ 

ᐊᒃᑐᖅᑕᐅᓯᒪᖃᓯᐅᔾᔭᐅᓂᐊᖅᑐᑦ ᓱᓕᓗ ᐊᒃᑐᖅᑕᐅᓯᒪᖃᓯᐅᔾᔭᐅᖏᓐᓇᕐᓂᐊᖅᓱᑎᒡᓗ ᓯᓚᐅᑉ 

ᐊᓯᔾᔨᖅᐸᓪᓕᐊᓂᕆᔭᖓᓐᓄᑦ. ᐊᑕᐅᓯᐅᙱᑦᑐᒥᒃ ᐊᕙᑎᑦᑎᓐᓂ ᐊᓯᔾᔨᖅᐸᓪᓕᐊᔾᔪᑕᐅᔪᑦ ᓯᓚᐅᑉ 

ᐊᓯᔾᔨᖅᐸᓪᓕᐊᓂᖓᓄᖔᔪᑦ ᐃᓚᖃᓯᐅᔾᔭᐅᓯᒪᔪᑦ ᓯᑯᑐᖃᖅ ᐊᐅᒃᑐᖅᐸᓪᓕᐊᑐᐃᓐᓇᕐᓂᖓᓄᑦ ᐊᕐᕌᒎᓪᓗ 

ᐃᓚᖓᓐᓂ ᓯᓚᐅᑉ ᐊᓯᔾᔨᖅᐸᓪᓕᐊᓂᕆᖃᑦᑕᕐᓂᕆᔭᖓᓂᒡᓗ, ᐊᒻᒪᓗ ᓄᓇ ᖁᐊᖑᐃᓐᓇᖅᑑᑉ 

ᐊᐅᒃᑐᖅᐸᓪᓕᐊᓂᕆᔭᖓᓄᓪᓗ. ᐃᒪᐃᑦ ᐃᒪᖅᑐᓯᕙᓪᓕᐊᓂᖏᑦ ᓯᕐᒥᖕᓂᖔᖅᑐᑦ ᓯᒡᔭᖅᐸᓯᒋᐊᖅᑐᒦᑦᑐᓂᒃ 

ᓯᑐᕙᓪᓕᐊᑐᐃᓐᓇᕆᐊᖃᕐᓂᖏᓐᓂᒃ, ᑕᕆᐅᖏᓐᓇᕐᓗ ᓄᖑᑉᐸᓪᓕᐊᑐᐃᓐᓇᕆᐊᖃᕐᓂᖓᓗ, ᐊᒻᒪᓗ 

ᑕᕆᐅᖅᓱᓐᓂᓕᑐᐃᓐᓇᕆᐊᖃᕐᓂᖏᓪᓗ ᐃᒪᐃᑦ ᓄᓇᑐᐃᓐᓇᕐᒦᑦᑐᑦ ᐊᓯᔾᔩᓗᓂ ᐃᒪᑦᓯᐊᕙᖕᓂᒃ.  

ᓄᓇᓖᑦ ᖃᑭᐅᒪᔾᔪᑎᖏᑦ 

ᐱᓕᕆᔪᑎᒃᓴᓂᑦ ᐱᕙᓪᓕᐊᑎᑦᑎᓂᖅ 

 

ᓄᓇᕘᑉ ᐱᕙᓪᓕᐊᔾᔪᑎᒋᓯᒪᔭᖏᑦ ᑮᓇᐅᔭᓕᐅᕈᑎᒋᓯᒪᔭᖏᑦ ᐊᑦᑕᑎᓯᒪᔪᖅ ᓄᓇᒦᖔᖅᑐᓂᒃ ᓯᑕᒪᒃᑲᓐᓂᕐᓂᒃ 

ᐅᔭᕋᒃᑕᕐᕕᖃᒃᑲᓐᓂᕐᓂᐊᖅᑐᕆᔭᐅᓪᓗᓂ ᐊᕐᕌᒍᖓ 2020. ᐊᖅᑯᑎᖃᐅᑦᓯᐊᙱᓐᓂᖓᓂᒃ ᐊᓯᖏᓐᓂᒡᓗ 

ᐊᖏᔫᑎᒐᓚᖕᓂᒃ, ᖃᖓᑕᓲᖏᓐᓇᒃᑯᓪᓗ ᐊᒡᔭᖅᑐᐃᖃᑦᑕᕐᓂᖅ ᐊᑯᑐᓂᖓᓄᑦ, ᐅᖅᓱᒃᓴᐃᑦ ᐊᒥᓱᐃᓪᓗ 

ᐱᖁᑎᒃᓴᐃᑦ ᓄᓇᕗᒧᑦ ᐊᒡᔭᖅᓱᖅᑕᐅᖃᑦᑕᕆᐊᖃᓲᒃ ᐅᒥᐊᕐᔪᐊᒃᑯᑦ ᐊᕐᕌᒍ ᑕᒫᖅ. ᐃᓚᒋᐊᕐᓗᒍ, 

ᐅᔭᕋᒃᑕᒐᐅᖃᑦᑕᖅᑐᓄᑦ ᕿᓪᓕᖅᓴᐃᕕᖃᖏᑦᑐᖅ, ᐅᔭᕋᒃᑕᒐᐅᕙᒃᑐᑦ ᓄᓇᕘᒦᖔᖅᑐᑦ ᐅᒥᐊᕐᔪᐊᒃᑯᑦ 

ᐊᒡᔭᖅᑐᖅᑕᐅᖃᑦᑕᕆᐊᖃᓲᑦ. ᐅᒦᕆᕖᑦ ᐅᒥᐊᕐᔪᐊᒃᑯᓪᓗ ᐊᒡᔭᖅᑐᐃᓂᖅ ᐅᔭᕋᒃᑕᒐᐅᓂᑯᕕᓂᕐᓂᒃ 

ᓴᕕᕋᔭᒃᓴᖅᓯᐅᕐᕕᐅᖃᑦᑕᓲᑦ ᐅᒥᐊᕐᔪᐊᒃᑯᑦ ᓱᓇᒃᑯᑖᒃᓴᖏᓐᓂᒃ ᐊᒡᔭᖅᑐᖅᑕᐅᖃᑦᑕᕆᐊᖃᓲᖑᔪᑦ 

ᐊᐅᓚᑦᓯᓂᖅᓴᐅᖃᑦᑕᓕᖅᑐᑦ ᑕᕆᐅᖁᑎᖏᓐᓂᒃ ᓄᓇᕗᒥ.  

 

ᑲᒪᑦᑎᐊᕐᓗᓂ ᐊᐅᓚᑦᑎᓂᖅ ᑕᕆᐅᑉ ᐃᒪᖓᓃᑦᑐᓂᑦ ᐱᒪᕆᐊᓘᓕᕐᓂᐊᕐᒪᑦ ᐃᓱᒪᒃᓴᖅᓯᐅᕈᑕᐅᓗᓂ 

ᐱᓕᕆᔪᑎᒃᓴᓂᑦ ᐱᕙᓪᓕᐊᑎᑦᑎᓂᖅ ᐱᓕᕆᐊᖑᓂᖅᓴᐅᕙᓪᓕᐊᓕᕐᓗᓂ. ᓄᓇᕗᑉ ᒪᑭᒪᓇᓱᐊᕈᑎᖏᑦ 

ᐊᔪᖅᓴᕈᓐᓃᕈᑎᖏᑦ ᑲᓱᖅᓯᒪᓂᖃᕐᒪᑕ ᓄᓇᓕᖃᕕᐅᑉ ᐊᖏᔪᐋᓗᓪᓗᓂ ᓄᓇᒥᐅᑕ ᐱᔭᐅᔪᓐᓇᖅᓯᒐᔭᕐᓗᑎᒃ – 

ᑎᓴᒪᑦ ᐅᔭᕋᒡᓂᐊᕐᕕᑦ ᐃᓱᒪᒋᔭᐅᖕᒪᑕ ᐱᓕᕆᓕᕋᔭᕋᓱᒋᔭᐅᓪᓗᑎᒃ ᑎᑭᓗᒍ 2020.6 ᐱᔾᔪᑎᒋᓪᓗᒍ 

ᐊᖅᑯᑎᖃᙱᓗᐊᕐᓂᖓ ᐊᒻᒪᓗ ᐊᓯᖏᑦ ᓄᓇᓕᐅᔪᑎᑦ, ᐱᖃᓯᐅᑎᓪᓗᒋᑦ ᐊᑭᑐᔪᐊᓘᓂᖏᑦ ᖃᖓᑕᓱᒃᑰᖅᑎᑕᐅᔪᑦ 

ᑎᑭᑎᑕᐅᔪᑦ, ᐃᓘᓇᑲᓴᖏᑦ ᐅᖅᓱᒃᓴᑦ ᐊᒻᒪᓗ ᐃᓗᐃᑲᑦ ᓴᓇᔭᒃᓴᐃᑦ ᑎᑭᐅᔾᔭᐅᔭᕆᐊᖃᓱᖑᒪᑕ ᐅᒥᐊᕐᔪᐊᒃᑯᑦ 

ᐊᕐᕌᒍᑕᒪᑦ. ᐃᓚᒋᒃᑲᓐᓂᕐᓗᓂᐅᒃ, ᐱᔾᔪᑎᒋᓪᓗᒍ ᐱᑕᖃᖏᓗᐊᕐᒪᑕ ᓴᓗᒪᖅᓴᐃᔪᑎᖃᕐᕕᖕᒥᑦ, ᓴᕕᕋᔭᒃᓴᓂᑦ 

ᐅᔭᕋᒡᓂᐊᕐᕕᖕᒦᖓᖅᑐᓂᑦ ᐊᐅᓚᖅᑎᑕᐅᔭᕆᐊᖃᓕᓱᖑᓪᓗᑎᒃ ᓯᓚᑖᓄᑦ ᓄᓇᕗᑦ ᐅᒥᐊᕐᔪᐊᒃᑰᖅᑎᑕᐅᓗᑎᒃ. 

 

ᐅᖅᓱᐊᓗᖕᓄᑦ ᒑᓯᓄᓪᓗ ᑐᕌᖓᔪᑦ ᐱᓕᕆᐊᖑᔪᑦ ᐅᑭᐅᖅᑕᖅᑐᑉ ᐃᒪᖓᓂ, ᐱᖃᓯᐅᑎᓗᒋᑦ ᕿᓇᔭᖕᓃᑦ ᐊᒻᒪᓗ 

ᐱᕙᓪᓕᐊᑎᑦᑎᓂᒃ ᖃᓛᑦᖠᑦ ᐃᒪᕕᖓᑕ ᐃᒪᖏᓐᓂ ᐊᒻᒪᓗ ᐅᐊᓕᓂᐅᑉ ᑕᕆᐅᖓᓂ, 

                                                      
6 (ᑲᑎᒪᓂᕐᒥ ᑲᑎᒪᔨᑦ ᑲᓇᑕᒥ, 2017) 

ᐊᒃᑐᐃᑐᐃᓐᓇᕆᐊᖃᕐᒥᖕᒪᑕ ᑕᕆᐅᑉ ᐃᒪᖓᓂᑦ ᐆᒪᔫᖃᑎᒋᒡᕕᐅᔪᒥᑦ. ᑕᐃᒪᓇᐅᒐᓗᐊᖅᑎᓗᒍ ᒐᕙᒪᑐᖃᒃᑯᑦ 

ᑐᓴᖅᑕᐅᑎᑦᑎᓚᐅᕐᒪᑕ ᑕᓪᓕᒪᑦ-ᐊᕐᕌᒍᓄᑦ ᐱᓕᕆᑦᑕᐃᓕᕕᐅᑎᑦᑎᓗᑎᒃ ᐱᔭᐅᑎᑦᑎᔪᓇᖏᓗᑎᒃ ᓄᑖᓂᑦ 

ᐃᒪᕕᖓᓂ ᑲᓇᑕᐅᑉ ᐅᑭᐅᖅᑕᖅᑐᖓᓂ ᐅᖅᓱᐅᓗᖕᓂᑦ ᒑᓯᓂᑦ ᕿᓇᔭᖕᓂᕐᒥᑦ ᐱᓕᕆᔪᓐᓇᐅᑎᓂᑦ 2016-ᒥ, 

ᐅᓇᐅᑎᓪᓗᒍ ᕕᕗᐊᕆ 2017 ᐱᑕᖃᓚᐅᖅᐳᖅ 28-ᓂᒃ ᐊᑐᐃᓐᓇᐅᔪᓂᑦ ᐅᖅᓱᐅᓗᖕᒧᑦ ᐊᒻᒪᓗ ᒑᓯᒧᑦ 

ᐱᓯᒪᔭᐅᑎᑦᑎᔪᑎᓂᑦ, ᐱᖃᓯᐅᑎᓗᒋᑦ ᐅᓄᖅᑐᓂᑦ “ᓇᓂᓯᕐᔪᖃᕐᔪᐊᕈᑎᒧᑦ” ᐱᓕᕆᔪᓐᓇᐅᑎᒥᑦ ᓄᓇᕗᒻᒥ.7 

ᑕᐃᒪᓇᐅᒐᓗᐊᖅᑎᓗᒍ ᐱᓕᕆᔪᖃᓚᐅᖏᑦᑐᖅ ᐅᖅᓱᐊᓗᖕᓂᑦ ᐊᒻᒪᓗ ᒑᓯᒥᓪᓗ ᐱᓯᒪᓯᔪᑎᒥᑦ ᑕᒫᓂ 

ᑲᓇᖕᓇᖅᐸᓯᐊᓂ ᓯᒡᔭᖏᑕ ᕿᑭᖅᑖᓗᑉ, ᐃᓘᓇᓕᒫᑲᓴᖓ ᑕᕆᐅᖓᑕ ᐃᒪᖓ ᐱᖓᓇᐸᓯᐊᓂ ᖃᓛᑦᖠᑦ 

ᐱᔭᐅᓯᒪᓕᕐᒪᑦ ᐅᖅᓱᐅᓗᓯᐅᖅᑎᓂᑦ ᐊᒻᒪᓗ ᒑᓯᓯᐅᖅᑎᓂᑦ ᓴᓇᕕᖕᓂᑦ, ᐱᔪᒪᔪᖃᑐᐃᓐᓇᕆᐊᖃᓕᕐᒪᑦ ᓴᓐᓂᕈᑎᐅᑉ 

ᐃᒪᖓᓂ ᐊᒻᒪᓗ ᕿᑭᖅᑖᓗᑉ ᐃᑭᖓᓂ. 

 

ᐊᐅᓚᑦᑎᓂᖅ ᐅᖅᓱᐊᓗᒃ ᐊᒻᒪᓗ ᒑᓯ ᐱᔭᒃᓴᐅᔪᓂᑦ ᑲᓇᑕᐅᑉ ᐅᑭᐅᖅᑕᖅᑐᖓᑕ ᑕᕆᐅᖓᑕ ᐃᒪᖏᓐᓂ, 

ᐱᖃᓯᐅᑎᓗᒋᑦ ᓴᓐᓂᕈᑎᐅᑉ ᐃᒪᖓ, ᕿᑭᖅᑖᓗᑉ ᐃᑭᖓ ᐊᒻᒪᓗ ᐅᑭᐅᖅᑕᖅᑐᑉ ᕿᑭᖅᑕᒐᓴᖏᓐᓂ, ᑲᒪᒋᔭᐅᖕᒪᑦ 

ᒥᓂᔅᑕᖓᓄᑦ ᐊᖓᔪᖃᕐᔪᐊᑉ−ᓄᓇᖃᖅᑳᒃᓯᒪᔪᑦ ᐃᓚᒋᓂᖏᓐᓂᑦ ᐃᓄᓕᕆᔨᑐᖃᒃᑯᓐᓂᓪᓗ, ᐅᕙᓂ ᑲᓇᑕ 

ᐅᖅᓱᐊᓗᓕᕆᔨᒃᑯᑦ  ᒪᓕᒐᕐᒥ. ᐊᕕᒃᑐᖅᓯᒪᔪᓂ ᐱᓕᕆᒋᐊᕈᑎᒃᓴᖅ ᐊᕙᑎᓕᕆᓂᕐᒥ ᖃᐅᔨᓴᕐᓂᖅ ᑲᓇᖕᓇᖓᓂ 

ᐅᑭᐅᖅᑕᖅᑐᑉ (ᑕᒃᑯᓇᖓᑦ ᓄᓇᕗᑦ ᑕᕆᐅᒥᐅᑕᓕᕆᓂᕐᒧᑦ ᑲᑎᒪᔨᓂᑦ ᐱᓕᕆᐊᖑᖁᔭᐅᓯᒪᓪᓗᓂ) 

ᐱᓕᕆᐊᕆᔭᐅᕙᒃᑐᖅ ᓄᓇᕗᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᓐᓄᑦ ᖃᐅᔨᓴᕐᓂᕆᔭᖓᑦ ᑭᒡᓕᓕᓐᓂᐅᓴᔪᖅ ᒫᔾᔨ 

2019-ᒥ, ᑭᖑᓪᓕᖅᑐᒥᒃ ᐅᓂᒃᑳᓕᐊᖓᑦ ᐊᑐᓕᖁᔭᓕᐊᕆᓯᒪᔭᖏᓪᓗ ᐊᑐᖅᑕᐅᔪᓐᓇᓛᖅᑐᑦ ᐃᓄᓕᕆᔨᑐᖃᒃᑯᑦ 

ᒥᓂᔅᑕᖓᓐᓄᑦ ᑲᓇᑕᐅᑉ ᒐᕙᒪᒃᑯᖓᑕ ᐅᑎᕐᕕᒋᔪᓐᓇᓛᖁᓪᓗᒋᑦ ᐅᖅᓱᕐᔪᐊᖅᑕᕐᓂᖅ ᒐᓴᓖᖅᑕᕐᓂᐅᓪᓗ 

ᓄᖅᑲᐅᔾᔭᐅᓯᒪᓂᖓ ᐊᕐᕌᒍᐃᑦ ᑕᓪᓕᒪᑦ ᓈᒌᕋᐃᖕᒪᑕ ᖃᐅᔨᒋᐊᖃᑦᖅᑕᖅᑐᑦ 

ᓄᖅᑲᐅᔾᔭᐅᓯᒪᒃᑲᓐᓂᕐᓂᐊᕆᐊᖓᓐᓂᒃ ᓱᓕ ᐊᕐᕌᒍᓄᑦ ᑕᓪᓕᒪᒃᑲᓐᓂᕐᓄᑦ ᑕᒪ8ᓴ ᐱᓕᕆᐊᕆᔭᐅᖏᓐᓇᖅᑐᖅ.  

 

ᐅᓄᖅᓯᑲᓐᓂᖅᓯᒪᓕᖅᑐᖅ ᐅᒥᐊᕐᔪᐊᒃᑰᖅᑎᑦᑎᔪᑦ 

 

ᒫᓐᓇ ᐅᒥᐊᕐᔪᐊᓂᑦ ᐱᓕᕆᓂᐅᕙᒃᑐᑦ ᓄᓇᕗᒻᒥ ᐃᑲᔪᕈᑕᐅᓪᓗᐊᑕᓱᖑᒪᑕ ᓄᓇᓖᑦ ᐊᕐᕌᒍᒧᑦ 

ᓱᓇᒃᑯᑖᒃᓴᕆᓂᐊᖅᑕᐃᓄᑦ ᓂᐅᕈᑎᒃᓴᐅᓂᐊᖅᑐᓄᓪᓗ, ᐅᔭᕋᒃᑕᕐᕕᖕᓄᓪᓗ ᐊᒻᒪᓗ ᐳᓚᕋᖅᑐᓂᒡᓗ 

ᐊᒡᔭᖅᑑᑕᐅᕙᒃᓱᑎᒡᓗ.  ᐱᓕᕆᔪᑎᒃᓴᓂᑦ ᐱᕙᓪᓕᐊᑎᑦᑎᔨᓂᑦ ᐊᒻᒪᓗ ᐳᓚᕋᑦᑐᓕᕆᓂᕐᒥᑦ. 

ᐃᖏᕐᕋᔪᑎᖃᕆᐊᖃᕐᓂᖏᓐᓄᑦ ᓄᑖᑦ ᐅᔭᕋᒡᓂᐊᕐᕕᑦ (ᐱᓗᐊᙳᐊᖅᑐᒥᑦ ᐃᓚᓪᓗᐊᑕᕐᓂᑦ−ᓴᕕᕋᔭᖕᓄᑦ 

ᐅᔭᕋᒡᓂᐊᕐᕕᑦ) ᓯᕗᓪᓕᖅᐸᐅᓂᐊᖅᑐᒃᓴᖕᒪᑕ ᐅᒥᐊᖅᔪᐊᒃᑰᖅᑎᑦᑎᓂᖅᓴᐅᓕᕐᓗᑎᒃ, ᑕᒪᒃᑭᖏᓐᓂ ᐅᔭᕋᒡᓂᐊᕐᕕᖕᓂ 

ᑎᑭᑎᑦᑎᕙᒡᓗᑎᒃ/ᑎᑭᑎᑦᑎᕕᐅᒃᑲᓐᓂᖅᐸᒡᓗᑎᒡᓗ ᐊᒻᒪᓗ ᑲᓇᑕᐅᖏᖅᑐᒧᐊᖅᑎᑦᑎᕙᒡᓗᑎᒃ ᓴᕕᕋᔭᒃᓴᑦ 

ᐅᔭᕌᒡᓂᐊᖅᑕᐅᓯᒪᔪᓂᑦ ᓴᕕᕋᔭᒃᓴᓕᐊᖑᕙᓪᓕᐊᓂᐊᖅᑐᓂᑦ ᓇᒧᑐᐃᓐᓇᖅᑲᕐᓗᒋᑦ. ᑐᑭᓕᐅᑎᓗᒍ, ᓄᓘᔭᖕᓂ 

ᓴᓇᔭᒃᓴᖅ ᑖᓐᓇᑐᓪᓗᓂ 56−ᓂᑦ ᑎᑭᑲᐃᓇᖅᓯᒪᕕᐅᓚᐅᕐᒪᑦ ᐅᔭᕋᒡᓂᐊᑕᐅᓯᒪᔪᓂᑦ ᐅᓯᔪᑎᓂᑦ, ᐅᖓᑖᓂ 

75 ᐅᓪᓗᑦ ᑕᐃᑦᓱᒪᓂ ᓯᑯᖃᒃᑎᓐᓇᒍᑦ ᓇᓪᓕᕉᑎᓂᕐᒥ, ᐅᓯᓂᐊᕐᓗᓂ 4.1 ᒥᓕᐊᓐ ᑕᓐᓂ 

ᐅᔭᕋᒡᓂᐊᖅᑕᐅᓯᒪᔪᓂᑦ.8  

 

ᓇᕈᔾᔪᑏᑦ ᐅᒥᐊᕐᔪᐊᑦ ᐳᓚᕋᑦᑐᓕᕆᔪᑎᑦ ᐅᓄᖅᓯᒃᑲᓐᓂᕐᓂᐊᕋᓱᒋᔭᐅᖕᒪᑕ, ᑕᒪᒃᑭᒃ ᒪᑯᓇᓂ ᐅᓄᕐᓂᖏᓐᓂ 

(ᖃᑦᓰᖅᓱᕐᓗᑎᒃ ᓇᒧᖓᖃᑦᑕᕐᓗᑎᒃ) ᐊᒪᓗ ᐊᒃᑐᐃᓂᖏᑦ (ᐊᖏᓂᖏᑦ ᐅᒥᐊᕐᔪᐊᑦ). 2010-2011-ᒥ, 

ᑐᑭᓕᐅᑎᓗᒍ, ᐃᒪᓇᑎᒋᐅᓚᐅᕐᒪᑕ 5-7 ᓇᕈᔾᔪᑏᑦ ᐅᒥᐊᕐᔪᐊᑦ ᐅᓄᓛᖑᔪᓐᓇᖅᑐᓂᑦ ᐃᑭᒪᔨᐊᖃᕈᓐᓇᕐᓗᑎᒃ 

1,398−ᓂᑦ ᐃᑭᒪᔨᐊᖃᕐᓗᑎᒃ. 2016−ᒥ, 11−ᐅᓚᐅᕐᒪᑕ ᓇᕈᔾᔪᑎᑦ ᐅᒥᐊᕐᔪᐊᑦ ᐅᓄᓛᓂᑦ 

                                                      
7 (ᔪᐊᔾᔪᕆ, 2017) 
8 (ᓖᐃᑎ, 2017) 

ᐃᑭᒪᔨᐊᖃᕈᓐᓇᕐᓗᑎᒃ 4,758−ᓂᑦ ᐃᑭᒪᔨᐊᖃᕐᓗᑎᒃ9. ᐊᖏᓂᖅᓴᓄᖔᓕᕐᓂᑦ ᓇᕈᔾᔪᑎᑦ ᐅᒥᐊᕐᔪᐊᓄᑦ, ᓱᕐᓗ 

ᑯᕆᔅᑐᓪ ᓱᕆᓂᑎ (ᐅᓯᔪᓐᓇᖅᑐᖅ ᐅᖓᑖᓂᑦᑐᓂᑦ 1,000 ᐃᑭᒪᔨᐊᕆᓗᓂᒋᑦ) ᖃᐅᔨᓇᖅᓯᑎᑦᑎᖕᒪᑦ ᐊᒃᓱᐊᓗᒃ 

ᐊᓯᕈᕐᓂᖓᓂᑦ, ᒪᑯᐊᖑᒥᑎᓪᓗᒋᑦ ᐅᓄᖅᓯᒃᑲᓐᓂᖅᑐᑦ ᒥᑭᔪᑦ ᑎᖏᕐᕋᐅᑕᓕᑦ ᐊᒻᒪᓗ ᐊᐅᓚᕋᐅᔭᕈᑎᑦ 

ᐃᖏᕋᕙᒃᑐᑦ. ᑕᒪᒃᑯᐊ ᓇᕈᔾᔪᑎᑦ ᐃᖏᕋᕙᒃᑐᑦ ᓴᕿᑎᑦᑎᖕᒪᑕ ᒪᑭᒪᓇᓱᐊᕈᑎᒃᓴᓂᑦ ᐱᕕᒃᓴᖃᓕᖅᑎᑦᑎᓂᖏᓐᓂᑦ, 

ᐃᒪᓐᓇᐅᑎᑦᑎᓱᖑᒋᓪᓗᓂᓗ ᐅᓄᖅᑐᐃᓱᕐᓗᑎᒃ ᑐᕌᒃᑕᖃᕋᓱᐊᓱᖑᒪᑕ ᓄᓇᓂᑦ ᐊᓯᕈᒃᓴᕋᐃᑦᑐᓂᑦ ᓂᕐᔪᑎᓕᖕᓂᑦ 

ᐊᒻᒪᓗ ᐃᓕᖅᑯᓯᒃᑯᑦ ᐃᓕᓴᕆᔭᐅᓯᒪᔪᓂᑦ ᓄᓇᓂᑦ. 

 

ᓯᕗᓂᒃᓴᒥ, ᐅᓄᕐᓂᖏᑦ ᐅᑭᐅᖅᑕᖅᑐᒃᑯᑦ ᐅᒥᐊᕐᔪᐊᒃᑰᖅᑎᑦᑎᓃᑦ ᑮᓇᐅᔭᓕᐅᕋᓱᖕᓂᕐᒨᖓᔪᑦ ᓇᐅᒃᑰᕋᓱᐊᕐᓗᑎᒃ 

(ᑐᑭᓕᐅᑎᓗᒍ ᐊᑐᖅᑕᐅᖃᑦᑕᓕᖅᐸᑦ ᐅᑭᐅᖅᑕᖅᑐᑉ ᐃᑭᕋᓴᕐᔪᐊᖓᒎᖓᔪᖅ ᐅᒥᐊᕐᔪᐊᒃᑯᑦ ᑲᓇᑕᐅᑉ 

ᓯᓚᑖᓂᖓᖅᑐᓄᑦ, ᑐᑭᓕᐅᑎᓗᒍ ᓴᐃᓃᓯᒃᑯᓐᓂᑦ, ᕿᓚᒻᒥᐅᓂᖅᓴᐅᖃᑦᑕᕈᒪᓗᑎᒃ ᐃᖏᕋᓂᕆᕙᒃᑕᒥᖕᓂᑦ 

ᐅᓯᓗᑎᒃ ᑕᐅᕙᖓᑦ ᐊᐃᓴᒥᑦ ᐊᒻᒪᓗ ᐃᐅᕋᑉᒥᑦ ᑎᑭᐅᒪᔪᓂᑦ ᐊᕐᕕᓂᓕᖕᓄᑦ ᐅᓪᓗᓄᑦ) ᓂᕆᐅᒋᔭᐅᖕᒪᑦ 

ᐅᓄᖅᓯᕙᓪᓕᐊᑐᐃᓐᓇᕐᓂᐊᕋᓱᒋᔭᐅᓪᓗᑎᒃ.10 

 

ᐃᓚᒃᑲᓐᓂᖅᐸᑕ ᑮᓇᐅᔭᓕᐅᕋᓱᐊᕐᓗᑎᒃ ᓇᐅᒃᑰᕋᓱᐊᖅᑐᑦ ᐅᓄᕐᓂᖅᓴᐅᓕᖅᑎᑦᑎᒐᔭᕐᒪᑕ 

ᐊᕐᕌᒍᓕᒪᕐᒥ−ᓯᑰᕙᒃᑐᖅ−ᓯᖁᑦᑎᖅᑕᐅᕙᓕᕐᓗᓂ, ᑕᒪᓐᓇᓗ ᐸᒡᕕᓴᒃᓯᔪᑕᐅᑐᐃᓐᓇᕆᐊᖃᕐᒪᑦ ᓂᕐᔪᑎᓄᑦ 

ᓇᔪᖅᑕᐅᕙᒃᑐᓂᑦ ᐊᒻᒪ ᑐᒃᑐᐃᓪᓗ ᑕᒡᔪᐊᕐᕕᒋᖃᑦᑕᖅᑕᖏᑦᑎᒍᓪᓗ, ᓯᑯᒃᑯᑦ ᐃᖏᕋᕕᐅᕙᒃᑐᓂᑦ, 

ᐊᖑᓇᓱᐊᕐᕕᐅᕙᒃᑐᓂᑦ, ᐊᒻᒪᓗ ᐊᓯᖏᓐᓂᑦ ᓄᓇᓕᕐᓄᑦ ᖃᓄᐃᓘᕐᕕᐅᕙᒃᑐᓂᑦ. ᓴᕿᑎᑦᑎᒐᔭᕐᒥᖕᒪᑦ 

ᐱᔭᐅᔭᕆᐊᖃᕐᓂᖅᓴᐅᓕᕐᓗᑎᒃ ᒪᑭᒪᑎᑦᑎᔪᑎᓂᑦ ᓄᓇᓕᐅᔪᑎᓂᑦ, ᒪᑯᓄᙵᖓᓗᑎᒃ ᑐᓚᒃᑕᕐᕕᖕᓄᑦ ᐊᒻᒪᓗ 

ᐸᕐᓴᐃᔨᓄᑦ ᐱᓕᕆᔪᑕᐅᔭᕆᐊᓕᓄᑦ ᐃᑎᓂᖅᓯᐅᖅᑕᐅᓗᑎᒃ ᖃᐅᔨᓴᖅᑕᐅᕙᓕᕐᓗᑎᒃ ᓇᐅᒃᑰᕕᐅᔪᓐᓇᖅᑐᑦ 

ᐊᑦᑕᕐᓇᖏᓛᒃᑯᑦ ᐃᖏᕋᕕᐅᔪᓐᓇᕋᔭᖅᑐᓂᑦ ᐅᒥᐊᕐᔪᐊᒃᑯᑦ ᐊᐅᓪᓚᕐᕕᐅᓗᑎᒃ. ᓇᐅᒃᑰᕐᕕᒃᓴᖅᓯᐅᓂᕐᒧᑦ ᐃᑲᔪᕈᑎᑦ 

ᐊᒻᒪᓗ ᐱᕙᓪᓕᐊᑎᑕᐅᓗᑎᒃ ᐊᖁᑎᓄᑦ ᐱᓕᕆᑦᑎᐊᕈᓐᓇᕐᓃᑦ ᐊᑐᖅᑕᐅᔭᕆᐊᖃᕐᒥᖕᒪᑕ, ᐱᖃᓯᐅᑎᓗᒋᑦ 

ᐋᖅᑭᒋᐊᖅᑕᐅᓗᑎᒃ ᒪᓕᒃᑕᐅᔭᕆᐊᓕᑦ ᐊᒻᒪᓗ ᐊᑐᐊᒐᐃᑦ ᖃᐅᔨᒪᒋᐊᓯᔪᓐᓇᖅᓯᔪᑕᐅᓱᑦ ᐊᒻᒪᓗ 

ᒪᓕᒃᑕᐅᑎᑦᑎᔪᓇᖅᓯᔪᑕᐅᓱᖑᓪᓗᑎᒃ ᐱᓕᕆᔪᑎᓕᐊᕆᓯᒪᔪᑦ ᐅᒥᐊᕐᔪᐊᓄᑦ ᐊᒻᒪᓗ ᒥᑭᔪᓄᑦ ᐅᒥᐊᓄᑦ 

ᐊᐅᓚᑕᐅᔪᓄᑦ ᓯᑯᓕᒃᑯᑦ ᐃᒪᖅᑎᒍᑦ.  

 

ᓂᐅᕕᐊᒃᓴᐅᓂᕐᒧᑦ ᐃᖃᓗᓕᕆᓂᖅ 

ᓄᓇᕗᑉ ᑮᓇᐅᔭᓕᐅᕋᓱᐊᕐᓗᑎᒃ ᐃᖃᓗᓕᕆᔨᒃᑯᑦ ᐱᕙᓪᓕᐊᑦᑎᐊᖅᑐᐊᓘᖕᒪᑕ ᐊᒻᒪᓗ 

ᐊᖏᒡᓕᕙᓪᓕᐊᓂᐊᖅᑐᕆᔭᐅᓪᓗᑎᒃ. ᑮᓇᐅᔭᓕᐅᕋᓲᑕᐅᓪᓗᑎᒃ ᐃᖃᓗᒐᓱᐊᖅᑐᑦ ᐱᓪᓗᐊᑕᐅᓪᓗᓂ ᐃᒪᕕᖕᒥ 

ᐊᒻᒪᓗ ᐱᓇᓱᓗᐊᙳᐊᕐᒪᑕ ᖃᓛᑦᖠᑦ ᖃᓕᕋᓕᖏᓐᓂᑦ (ᓇᑖᕐᓇᖕᓂᑦ) ᐊᒻᒪᓗ ᐅᑭᐅᖅᑕᑑᑉ ᑭᖑᐸᖏᓐᓂᑦ. 

ᓯᒡᔭᖅᐸᓯᒃᑐᓂᑦ ᑮᓇᐅᔭᓕᐅᕈᑎᖃᕋᓱᐊᕐᓗᑎᒃ ᐃᖃᓗᒐᓱᐊᖅᑐᑦ (ᐅᑭᐅᖅᑕᖅᑐᑉ ᐃᖃᓗᖏᓐᓂᑦ ᐊᒻᒪᓗ 

ᓇᑖᕐᓇᖕᓂᑦ) ᑮᓇᐅᔭᓕᐅᕈᑎᒋᔪᒥᓇᕐᒪᑕ ᐊᒻᒪᓗ ᐱᔭᐅᓂᖅᓴᐅᓕᖅᐸᓪᓕᐊᓗᑎᒃ. ᑮᓇᐅᔭᓕᐅᕈᑕᐅᓇᓱᐊᕈᓐᓇᖅᑐᑦ 

ᐊᒻᒨᒪᔪᖅᑕᐅᔪᑦ, ᑕᓗᕈᓐᓇᖅᑕᐅᕙᒃᑐᑦ, ᐊᒻᒪᓗ ᐳᔾᔫᑎᑦ ᖃᐅᔨᓇᓱᐊᖅᑕᐅᖕᒥᖕᒪᑕ. 2009−ᒥ, ᑲᑎᓗᒋᑦ 

ᑕᒪᕐᒥᓕᒫᖅ ᓄᓇᕗᒥᑦ ᓇᑖᕐᓇᑦ ᐊᒻᒪᓗ ᑭᖑᒃᐸᑦ ᐊᑭᖃᓪᓗᐊᓚᐅᕐᒪᑕ $47 ᒥᓕᐊᓐᓂᑦ.11 2015−ᒥ, ᑲᑎᓗᒋᑦ 

ᓄᓈᖅᑕᐅᔪᑦ ᐊᑭᖏᑦ ᐱᖓᓱᑦ ᐱᔭᐅᓪᓗᐊᑕᐸᒃᑐᑦ ᑮᓇᐅᔭᓕᐅᕈᑕᐅᓇᓱᐊᕐᓗᑎᒃ ᐆᒪᔪᑦ (ᓇᑖᕐᓇᑦ, ᑭᖑᒃᐸᑦ, 

ᐅᑭᐅᖅᑕᖅᑐᑉ ᐃᖃᓗᖏᑦ) ᑲᑎᓗᒋᑦ $86.3 ᒥᓕᐊᕋᓚᐅᒪᑕ.12 ᐱᑕᖃᓚᐅᕐᒥᔪᖅᑕᐅᖅ ᑕᐃᒪᖓᓂᑦ ᐊᒃᓱᑲᓚᓗᒃ 

ᐅᓄᖅᓯᒋᐊᖅᑕᓚᐅᕐᒪᑕ ᑭᖑᒃᐸᐃᑦ ᐊᒻᒪᓗ ᓇᑖᕐᓇᐃᑦ ᐱᔭᐅᔪᓐᓇᕈᑎᖏᑦ ᓄᓇᕗᒻᒧᑦ, ᓂᕆᐅᒋᔭᐅᔪᓐᓇᖅᖢᑎᒡᓗ 

ᐅᓄᖅᓯᒋᐊᖅᑕᐅᒐᔭᕆᐊᖏᑕ ᐃᓘᓇᓕᒫᖏᑎᒍ ᐊᑭᖓ ᐃᖃᓗᒐᓱᐊᖅᑐᓕᕆᔨᒃᑯᓐᓂ.13 

                                                      
9 (ᓴᕗᓐᑎᔅ, 2017) 
10 (ᒑᓪᒪᓐ, 2017) 
11 (ᐊᒃᑐᖅᑕᐅᓂᖓ ᒪᑭᒪᓇᓱᐊᕈᑎᑦ, 2010, ᒪᒃᐱᒐᖅ 65) 
12 (ᐊᕙᑎᓕᕆᔨᒃᑯᑦ, ᐃᖃᓗᒐᓱᐊᕐᓂᕐᒧᑦ ᓇᑦᑎᕋᓱᐊᕐᓂᕐᒧᓪᓗ ᐃᒻᒥᒃᑰᖓᓂᖅ, 2016) 
13 (ᒧᕐᕋᐃ, ᓄᓇᕗᑦ ᐃᖃᓗᒐᓱᐊᓂᖅ ᐱᕚᓪᓕᕐᔪᐊᓚᐅᕐᒪᑦ ᒪᑯᓇᓂ ᓇᑖᕐᓴᒐᓱᐊᕐᓂᕐᒧᑦ ᐱᔭᐅᔪᓐᓇᖅᑐᓂ, 2017) 

ᐱᓕᕆᓇᓱᐊᕐᓂᖅ ᓂᕆᐅᒋᔭᐅᕗᑦ ᐱᒐᔭᕆᐊᖓ ᐱᕈᒃᐸᓪᓕᐊᖏᓐᓇᕐᓂᕆᒐᔭᖅᑕᖓᓂᑦ ᐱᖃᓯᐅᑎᓗᒋᑦ 

ᐸᕐᓇᒃᑕᐅᓯᒪᓗᑎᒃ ᐊᑐᕈᒫᕐᓂᐊᖅᑐᓕᐅᕈᑎᑦ ᑕᕆᐅᑉ ᐃᒪᖓᓂ ᐋᖅᑭᒃᓱᖅᓯᒪᓂᑦ, ᓱᕐᓗ ᒪᑯᐊ ᑐᓚᒃᑕᕐᕕᑦ, 

ᓂᐅᕋᐃᕕᑦ ᐊᒻᒪᓗ ᐅᒥᐊᒃᑯᕕᒃ, ᐊᔪᕈᓐᓃᖅᓴᑎᑦᑎᓂᕐᒧ ᐱᓕᕆᔪᑎᑦ ᐱᓕᕆᔪᑕᐅᓗᑎᒃ ᐱᔭᐅᔭᕆᐊᓕᖕᓂᑦ 

ᐱᓕᕆᔪᓐᓇᕐᓂᕐᓂᑦ ᐃᖃᓗᓕᕆᓂᕐᒥ ᐃᖃᓇᐃᔭᖅᑎᐅᖃᑎᒋᓂᑦ, ᐊᒻᒪᓗ ᕿᓇᔭᒃᑐᖃᕐᓂᖅᓴᐅᓕᕐᓗᓂ 

ᓯᒡᔭᖅᐸᓯᒃᑐᓂᑦ ᐱᕕᒃᓴᐅᒐᔭᖅᑐᓂᑦ. ᐃᓚᒋᒃᑲᓐᓂᕐᓗᓂᐅᒃ, ᐊᖏᓂᖅᓴᐅᓕᕐᓗᑎᒃ ᐊᑐᕈᒫᕐᓂᐊᖅᑐᓕᐅᕐᓃᑦ 

ᐃᖃᓗᓕᕆᓂᕐᒥ ᖃᐅᔨᓇᓱᐊᕐᓂᑦ ᐊᑐᖅᐸᓪᓕᐊᓕᖅᖢᑎᒡᓗ ᐊᒻᒪᓗ ᓴᕿᑎᑦᑎᔪᓐᓇᕐᒪᑕ ᐊᖏᓂᖅᓴᐅᓕᕐᓗᑎᒃ 

ᒫᓐᓇ ᐃᖃᓗᒐᓱᐊᕐᓂᐅᕙᒃᑐᑦ, ᐊᒻᒪᓗ ᐱᕙᓪᓕᐊᑎᑦᑎᔪᖃᕐᓗᓂ ᓄᑖᓂᑦ ᐃᖃᓗᒐᓱᐊᕐᓂᕐᓂᑦ, ᐱᖃᓯᐅᑎᓗᒋᑦ 

ᐊᒻᒨᒪᔪᑦ, ᕿᖅᑯᐊᑦ ᐊᒻᒪᓗ ᑕᓪᓗᕈᓐᓇᐃᑦ.14  

ᖃᐅᔨᓴᖅᑎᑦ ᐊᒻᒪᓗ ᐊᐅᓚᑦᑎᔪᓐᓇᕐᓂᑦ  

ᐱᑕᖃᓕᖅᓯᒪᖕᒪᑦ ᐊᒃᓲᓂᖅᓴᖅ ᐱᔪᒪᔪᖃᓕᕐᓗᓂ ᐅᑭᐅᖅᑕᖅᑐᕐᒥ ᐊᐅᓚᑦᑎᔪᓐᓇᕐᓂᕐᒥᑦ ᐊᑐᕋᑖᓚᐅᖅᑐᓂ 

ᐊᕐᕌᒍᓂ, ᐱᖃᓯᐅᑎᓗᒍ ᐃᓚᒋᔭᐅᓪᓗᓂ ᐱᓪᓗᐊᑕᖁᑕᐅᔪᑦ ᐱᒪᕆᐅᓛᖁᑎᑦ ᒐᕙᒪᑐᖃᒃᑯᓐᓂᑦ ᐅᑭᐅᖅᑕᖅᑐᕐᒥ 

ᐱᓕᕆᒋᐊᕈᑎᒃᓴᑦ 2008−ᒥ.15 ᒫᓐᓇ ᓕᐳᕈ ᒐᕙᒪᒃᑯᑦ ᐅᖃᓚᐅᕐᒪᑕ ᑎᓯᐱᕆ 2016-ᒥ ᐋᖅᑭᒃᓱᐃᓂᐊᕐᓂᕋᒃᖢᑎᒃ 

ᐅᑭᐅᖅᑕᖅᑐᕐᒥ ᐊᑐᐊᒐᕐᒧᑦ ᐋᖅᑭᒃᓱᖅᓯᒪᓂᒃᓴᒥᑦ, ᓄᑖᕈᕆᐊᖅᑕᐅᓗᓂ 2008 ᐅᑭᐅᖅᑕᖅᑐᕐᒥ 

ᐱᓕᕆᒋᐊᕈᑎᒃᓴᖅ.16 ᐊᒃᓲᓂᖅᓴᐅᓕᖅᐸᑦ ᒐᕙᒪᑐᖃᒃᑯᑦ ᐱᔪᒪᓂᖓ ᐅᑭᐅᖅᑕᖅᑐᕐᒥᑦ ᐃᒪᓇᐅᓕᖅᑎᑦᑎᒐᔭᕐᒪᑦ 

ᐃᓚᒋᐊᒃᑲᓐᓂᕐᓗᑎᒃ ᒐᕙᒪᑐᖃᒃᑯᑦ ᐊᑐᕈᒫᕐᓂᐊᖅᑐᓕᐅᕐᓂᖏᑦ ᐅᓇᑕᖅᑐᒃᓴᓂ ᐊᒻᒪᓗ ᓇᐅᑎᖅᑐᕐᓂᕐᒧᑦ 

ᐱᓕᕆᓂᕐᓂᑦ, ᐊᒻᒪᓗ ᓄᓇᓕᐅᔪᑎᓂᑦ ᓄᓇᕗᒻᒥ.  

 

ᐱᓕᕆᐊᖑᐃᓐᓇᕐᓗᑎᒃ ᐋᖅᑭᒃᓱᖅᓯᒪᔪᑎᓂ ᐊᑐᕈᒫᕐᓂᐊᖅᑐᓕᐅᕐᓃᑦ ᑐᕌᖑᔪᑦ ᓇᐅᑦᑎᖅᑐᕐᓂᕐᒧᑦ ᐊᒻᒪᓗ 

ᐊᐅᓚᑦᑎᕕᖃᕐᓂᕐᒧᑦ ᐱᖃᓯᐅᑎᓗᒍ ᓄᑖᖅ ᐅᑭᐅᖅᑕᖅᑐᕐᒥ ᓯᑯᓯᐅᑦ (ᐊᑐᖅᑕᐅᓕᕋᔭᕐᓗᓂ 2022-ᒥ17, ᓄᑖᓂᑦ 

ᖃᐅᔨᓴᑎᓄᑦ ᐅᒥᐊᕐᔪᐊᖅᑕᖃᕐᓗᓂ (6 ᐅᒥᐊᕐᔪᐊᖑᓕᕐᓗᑎᒃ 2022-ᒥ)18, ᐊᒻᒪᓗ ᐱᐅᓯᑎᑕᐅᒋᐊᕐᓗᓂ 

ᓇᓂᓯᕕᐅᑉ ᑐᓚᒃᑕᕐᕕᖓ. ᐊᓯᖏᑦ ᐊᑐᕈᒫᕐᓂᐊᖅᑐᓕᐊᖑᔪᑦ ᐱᖃᓯᐅᔾᔨᕗᑦ ᐱᕙᓪᓕᐊᓂᑦᑎᓂᕐᒥᑦ (2013) ᐊᒻᒪᓗ 

ᐸᕐᓇᒃᑕᐅᓯᒪᔪᓂᑦ ᐊᖏᒡᓕᒋᐊᖅᓯᕐᒥᑦ (2016) ᑲᓇᑕᒥ ᐅᓇᑕᖅᑐᒃᓴᒃᑯᑦ ᐅᑭᖅᑕᖅᑐᕐᒥ ᐊᔪᕈᓐᓃᖅᓴᑎᑦᑎᕕᖓ 

ᖃᐅᓱᐃᑐᕐᒥ19 ᐊᒻᒪᓗ ᓄᑖᒥᑦ ᐅᑭᐅᖅᑕᖅᑐᕐᒥ ᐅᓇᑕᐅᑎᓂᑦ ᐅᒥᐊᕐᔪᐊᒃᑯᕕᖃᓕᕐᓗᓂ ᓇᓂᓯᕕᖕᒥ (2018-ᒥ).20 

ᑲᓇᑕᒥ ᓯᑯᓯᐅᑎᓕᕆᔨᒃᑯᑦ ᒫᓐᓇᕋᑖᖑᔪᔪᖅ ᐅᖃᓚᐅᖅᓯᒪᖕᒥᔪᑦ ᓄᑖᒥᑦ ᐅᑭᐅᖅᑕᖅᑐᕐᒥ ᓯᒡᔭᖅᐸᓯᖏᓂ 

ᐸᖅᓴᐃᔪᑎᒥᑦ ᐅᒥᐊᑯᕕᒃᑕᖃᓕᕐᓗᓂ21 ᐊᒻᒪᓗ ᐊᑐᕈᒫᕐᓂᐊᖅᑐᓕᐅᕐᓂᖅᓴᐅᓕᕐᓗᑎᒃ ᐋᖅᕿᒃᓯᓗᑎᒃ 

ᓯᑯᓯᐅᑎᓕᕆᔨᒃᑯᑦ ᐃᑲᔪᖅᓱᐃᕕᖏᓐᓂᑦ ᐊᑐᓂ ᓄᓇᓕᖕᓂ.22  

 

ᑲᓇᑕᓕᒫᒥ ᐱᓕᕆᓇᓱᐊᕐᓗᑎᒃ ᐃᖃᒃᓯᐅᑎᓕᐅᖅᑕᐅᖁᓪᓗᒍ ᐃᖅᑲᖓ-ᑕᕆᐅᑉ ᐃᓚᒋᖃᓯᐅᑎᔭᖓ ᑭᒡᓕᖓᑕ 

ᐃᑲᔪᓱᐃᔪᑎᒋᔭᖓ ᐱᔭᐅᓇᓱᐊᖅᑎᓗᒋᑦ ᓄᓇᕐᔪᐊᓕᒫᒥ ᑕᐃᒪᓐᓇᐃᓘᕈᑕᐅᓱᖑᓂᖓᓄᑦ ᒪᓕᒐᖏᑎᒍ ᐃᒪᕕᖕᒥ 

ᐊᒻᒪᓗ ᐊᓯᖏᓐᓂ ᖃᐅᔨᓇᓱᐊᕐᓂᕐᒥᑦ ᐱᓕᕆᓇᓱᐊᖅᑐᓂᑦ ᐃᑲᔪᖅᓱᖅᑕᐅᒃᑲᓐᓂᕈᑎᒋᓗᓂᐅᒃ ᑲᓇᑕᐅᑉ 

ᐅᑭᐅᖅᑕᖅᑐᖓᓂ ᐊᐅᓚᑦᑎᔪᓐᓇᓂᖃᕕᖓᓂ. ᑕᐃᒪᐃᒃᑲᓗᐊᖅᑎᓗᒍ, ᐱᒻᒪᕆᐅᓂᖅᐹᖅ ᐊᒃᑐᐃᓂᖅ – ᓱᓕ 

ᓂᕆᐅᒋᔭᐅᖏᑦᑐᖅ ᑭᓯᐊᓂ ᓯᕗᓂᒃᓴᑦᑎᓐᓄᐊᖅᓯᒪᔪᑐᖃᐅᓕᕈᑦᑕ – ᐱᓕᕆᐊᖑᓇᓱᒍᒪᓕᖅᓯᓐᓇᕋᔭᖅᑐᑦ 

                                                      
14 (ᐊᒃᑐᖅᑕᐅᓂᖓ ᒪᑭᒪᓇᓱᐊᕈᑎᑦ, 2010, ᒪᒃᐱᒐᑦ 34, 65) 
15 (ᑲᓇᑕᐅᑉ ᒐᕙᒪᖏᑦ, 2015b) 
16 (ᓯᐱᓯ ᐱᕙᓪᓕᐊᔪᓂ, 2016) 
17 (ᐱᕼᕋ, 2016) 
18 (ᕗᕐᑭ, 2017)  
19 (ᐳᒡᓖᓯ, 2016) 
20 (ᕗᕆᔾᔪᓪ, 2017)  
21 (ᔪᐊᔨ, 2017) 
22 (ᓄᓇᑦᓯᐊᖅ ᐱᕙᓪᓕᐊᔪᓕᕆᔪᑎᑦ, 2016) 

ᒪᓕᒐᖅᑎᒍ/ᐊᐅᓚᑦᑎᔪᓐᓇᕐᓂᕐᒧᑦ ᐱᔪᓐᓇᕐᓂᖃᕕᒋᓕᕐᓗᒍ ᑕᒪᓐᓇ ᐅᑭᐅᖅᑕᖅᑐᑉ ᐃᑭᕋᓴᕐᔪᐊᖓ.  

 

ᓴᐃᓃᓯᒃᑯᑦ ᐱᓗᐊᙳᐊᖅᑐᒥᑦ ᐱᔪᒪᖕᒪᑕ ᐊᑐᕈᒪᓪᓗᑎᒃ ᐅᑭᐅᖅᑕᖅᑐᑉ ᐃᑭᕋᓴᕐᔪᐊᖓᓂᑦ 

ᕿᓚᒥᐅᓂᖅᓴᐅᖃᑦᑕᕈᒪᓪᓗᑎᒃ ᐃᖏᕋᕕᒋᔭᕆᐊᖃᒃᑕᒥᒍᑦ ᐅᓯᓗᑎᒃ ᓂᐅᕕᐊᒃᓴᓂᑦ ᑎᑭᐅᔾᔨᕕᒋᓇᓱᐊᕐᓗᒋᑦ 

ᓂᐅᕕᖅᑎᓪᓗᐊᑕᕆᕙᒃᑕᓂ ᓂᐅᕕᐊᒃᓴᖁᑎᒥᖕᓂᑦ.23 ᐊᒥᐊᓕᒃᑲᐃᑦ ᓇᓗᓇᖏᑦᑎᐊᖅᑐᒥᑦ ᐅᖃᒃᓯᒪᖕᒥᖕᒪᑕ 

ᖃᐅᔨᒪᔭᒥᒍ ᑕᒪᓐᓇ ᐅᑭᐅᖅᑕᖅᑐᑉ ᐃᑭᕋᓴᕐᔪᐊᖓ ᓄᓇᕐᔪᐊᓕᒫᒧᖓᓂᕋᕐᓗᒍ ᐃᑭᕋᓴᒡᔪᐊᖅ, ᑕᐃᒪᓐᓇ 

ᐅᖃᐅᑕᐅᖕᒪᑦ 2016 ᐅᑭᐅᖅᑕᖅᑐᕐᒥ ᐱᓕᕆᒋᐊᕈᑎᒃᓴᓂ.24 

ᓄᓇᓕᖕᓂ ᐋᖅᑭᒃᓱᖅᓯᒪᓲᑦ  

ᐅᓄᖅᑐᑦ ᐋᖅᑭᒃᓱᖅᓯᒪᓂᕐᒧᑦ ᓴᓇᔭᒃᓴᐃᑦ ᐸᕐᓇᒍᑕᐅᓇᓱᐊᖅᐸᓪᓕᐊᒋᕗᑦ ᐊᒻᒪᓗ ᓴᓇᒋᐊᕐᓂᐅᒐᔭᖅᑐᑦ 

ᐱᓕᕆᐊᖑᒋᐊᕐᕕᖏᑦ ᓄᓇᕗᒻᒥ. ᐃᓚᒃᑲᓐᓂᖏᑦ ᐊᖏᔫᑎᑦ ᐋᖅᑭᒃᓱᖅᓯᒪᓂᒃᓴᒧᑦ ᓴᓇᔭᒃᓴᐃᑦ ᓄᓇᓕᖃᕐᕕᐅᔪᒥ 

(ᐱᒋᐊᖅᑎᑕᐅᒐᔭᕐᓂᖅᐸᑕᓗᓂᑦ ᐅᕝᕙᓗᓂᑦ ᑐᒃᓯᕌᖑᒐᔭᕐᓂᖅᐸᑕᓗᓐᓂᑦ) ᐱᖃᓯᐅᔾᔨᖕᒪᑕ:  

▪ ᓴᓇᒋᐊᕐᓂᕐᒥᑦ ᐃᑎᔪᒥ-ᐃᒫᓂ ᑐᓚᒃᑕᕐᕕᖕᒥᑦ ᐃᖃᓗᖕᓂ (ᐱᔭᕇᒃᑕᐅᒐᔭᙳᐊᕐᓂᖓ ᓂᕆᐅᓇᖅᐳᖅ 

2021-ᒥ), ᐃᒪᓐᓇ “ᐱᐅᓂᖅᓴᐅᓕᖅᑎᑕᐅᓗᓂ ᐱᓕᕆᑦᑎᐊᕈᑕᐅᔪᓐᓇᕐᓂᖓ ᐊᒻᒪᓗ 

ᐊᑦᑕᕐᓇᖅᑕᐃᓕᒪᓂᖅ ᑕᕆᐅᑉ ᐃᒪᖓᒍᑦ ᐅᓯᖃᑦᑕᕐᓗᓂ ᑭᓱᒃᓴᕆᔭᐅᒃᑲᓐᓂᕐᓂᐊᖅᑐᓂᑦ”25  

▪ ᓴᓇᔭᐅᓗᓂ ᑕᕆᐅᑉ ᐃᒪᖓᓂ ᐅᓯᖏᐊᕐᕕᒃᓴᖅ ᐅᖅᑯᒃᐸᓯᐊᓂ ᕿᖓᐅᑦ ᐃᓂᒋᔭᐅᖁᓗᒍ 

ᓴᓇᕕᐅᓂᖓᓄᑦ ᐊᒻᒪᓗ ᐊᕐᕌᒍᑕᒪᑦ ᑎᑭᐅᔨᕕᐅᕙᒡᓗᓂ ᐅᒃᑯᓯᒃᓴᓕᖕᒥ ᓴᓇᔭᒃᓴᒥ26 

▪ ᖁᕐᓗᖅᑑᕋᕐᔪᒃ ᐊᖅᑯᑎᖓ ᐊᒻᒪᓗ ᑐᓚᒃᑕᕐᕕᖓ ᓴᓇᔭᒃᓴᖅ, ᐊᔪᖏᓐᓂᖅᓴᐅᓕᖅᑎᑦᑎᒐᔭᕐᒪᑦ 

ᒪᑭᒪᓇᓱᐊᕈᑎᑦ ᑲᔪᓯᑦᑎᐊᕈᓐᓇᕐᓂᖓ ᕿᓇᔭᕐᓂᐅᑉ ᒪᑯᓄᖓ ᐊᒻᒪᓗ ᐱᕙᓪᓕᐊᑎᑦᑎᓗᓂ 

ᐅᔭᕋᒡᓂᐊᒐᒃᓴᓂᑦ ᓄᓇᒥᑦᑐᓂᑦ ᕿᑎᕐᒥᐅᑦ ᐊᕕᒃᑐᖅᓯᒪᓂᖓᓂ 

▪ ᑭᕙᓪᓕᖅ-ᒫᓂᑐᕙ ᐅᑭᐅᒃᑯᑦ ᐊᖅᑯᑎᖓ ᐊᒻᒪᓗ ᐃᒪᒃᑯᑦ ᑲᓱᖅᑎᑕᐅᓯᒪᓂᖓ 

▪ ᑐᓚᒃᑕᕐᕕᐅᑦ ᐋᖅᑭᒃᓱᖅᓯᒪᓂᖓ ᓴᕖᑦ ᕿᙳᐊᓂ (ᐊᑐᐃᓇᖅ) ᐊᒻᒪᓗ ᐃᒃᐱᑭᑦᑐᕐᔪᐊᖅ 

(ᐊᖏᖅᑕᐅᓯᒪᔪᖅ, ᓴᓇᔭᐅᒋᐊᖅᓯᒪᖏᑦᑐᖅ) ᐅᓯᖃᑦᑕᕐᕕᐅᓗᓂ ᓴᕕᕋᔭᒃᓴᓂᑦ ᐅᔭᕋᒡᓂᐊᖅᑕᐅᓯᒪᔪᓂᑦ 

ᓄᓘᔭᑉ ᓴᕕᕋᔭᒃᓴᒥᑦ ᐅᔭᕋᒡᓂᐊᕐᕕᖓ ᕿᑭᖅᑖᓗᖕᒥ ᓯᑯᖃᒃᑎᓐᓇᒍ ᓇᓪᓕᕉᑎᓂᕐᒥ (ᓴᕖᑦ ᕿᙳᐊ) ᐊᒻᒪ 

ᐊᕐᕌᒍᓕᒪᖅ−ᐊᑐᖅᑎᓗᒍ (ᐃᒃᐱᑭᑦᑐᕐᔪᐊᖅ)27 

 

ᑭᓯᐊᓂᑦᑕᐅᖅ ᑕᒪᒃᑯᐊ ᐱᓕᕆᐊᖑᒋᐊᖅᓯᒪᔪᑦ, ᐱᑕᖃᕐᒪᑦ ᓱᓕ ᐊᒥᒐᖅᓯᓂᕐᒥᑦ ᓄᓇᓕᖕᓅᖓᔪᓂᑦ ᐅᒥᐊᒃᑯᕕᑦ 

ᐋᖅᑭᒃᓱᖅᓯᒪᓂᒃᓴᖏᓐᓂᑦ. ᐱᑕᖃᕋᓗᐊᖅᑎᓪᓗᒋᑦ ᒥᑭᔪᓄᑦ ᐅᒥᐊᒃᑯᕕᑦ ᐸᓐᓂᖅᑑᕐᒥ, ᐊᒻᒪᓗ 

ᐱᓕᕆᐊᖑᕙᓪᓕᐊᔪᖃᒃᖢᓂ ᒥᑦᑎᒪᑕᓕᖕᒥ, ᐃᓘᓇᑎᒃ ᓄᓇᓖᑦ ᐊᑐᕈᒫᕐᓂᐊᖅᑐᓕᐅᕆᐊᖃᕋᓗᐊᕐᒪᑕ 

ᐅᒥᐊᒃᑯᕕᖕᓂᑦ ᑎᑭᐅᒪᓗᑎ ᐅᖅᑯᐃᕕᖕᓂᑦ ᐃᑲᔪᖅᑕᐅᖁᓗᒋᑦ ᓄᓇᓕᖕᓂ ᐅᒥᐊᑐᐸᒃᑐᑦ/ᐊᖑᓇᓱᐊᖅᐸᒃᑐᑦ 

ᐊᒻᒪᓗ ᓄᓇᓕᖕᓄᑦ ᑎᑭᐅᔨᕕᐅᖃᑦᑕᖁᓗᒋᑦ ᐊᑦᑕᕐᓇᖏᓪᓗᑎᒃ. 

 

ᑕᒪᒃᑯᐊ ᐱᓕᕆᐊᖑᕙᓪᓕᐊᔪᑦ ᓴᕿᑎᑦᑎᕙᓪᓕᐊᖕᒪᑕ ᐃᓱᒫᓗᑎᓂᑦ ᐃᓄᖏᓄᑦ ᓄᓇᕗᑦ ᓈᒪᒃᑲᓗᐊᕐᒪᖔᑕ, 

ᖃᐅᔨᒪᔪᑎᓂᑦ-ᑐᙵᕕᖃᕐᓗᓂ ᐋᖅᑭᑦᑎᐊᖅᓯᒪᓂᖅ ᐱᔭᐅᕙᓪᓕᐊᓕᕐᒪᑦ ᓄᓇᒥᐅᑕᓕᕆᓂᕐᒥ, ᐃᓕᖅᑯᓯᒃᑯᑦ 

ᐊᒻᒪᓗ ᒪᑭᒪᓇᓱᐊᕐᓂᕐᒧᑦ ᑎᑭᑕᐅᔪᒪᔪᓂᑦ. ᐃᓚᒋᔭᐅᖕᒪᑕ ᑖᒃᑯᓇᓂ ᑎᑎᕋᒃᓯᒪᔪᓂ ᑖᒃᑯᐊ ᓄᓇᕗᑦ 

ᑕᕆᐅᕐᒥᐅᑕᓕᕆᓂᕐᒧᑦ ᑲᑎᒪᔨᑦ ᓇᓂᓯᓇᓱᐊᕐᒪᑕ ᐃᖃᓇᐃᔮᕆᔪᓐᓇᖅᑕᒥᓂᑦ ᓇᖕᒥᓂᖅ ᓂᐱᒋᔭᐅᓂᐊᕐᓗᑎᒃ 

ᓄᓇᕗᒻᒥᐅᓄᑦ ᑕᕆᐅᕐᒥᐅᑕᓕᕆᓂᕐᒧᑦ ᐊᑐᐊᒐᑦ ᐊᑲᐅᙱᓕᐅᕈᑎᖏᓐᓂ.  

                                                      
23 (ᐅᕕᙱᐊᕋᐅᑦ ᐊᒻᒪ ᐊᖑᔮᓕᒃ, 2017)  
24 (ᐅᓇᑕᖅᑎᒃᓴᒃᑯᑦ, 2016) 
25 (ᕙᔅᕋ, 2017) 
26 (ᐱᕙᓪᓕᐊᔪᓕᕆᔨᒃᑯᑦ ᐃᖏᕐᕋᔪᓕᕆᔨᒃᑯᓪᓗ) 
27 (ᐹᐸᓐᓛᓐ, 2017) 

ᑕᕆᐅᕐᒥᐅᑕᓕᕆᓂᕐᒧᑦ ᐊᑐᐊᒐᖅ  

ᒐᕙᒪᑐᖃᒃᑯᑦ ᐱᔪᒪᓂᖃᕐᕕᒋᒡᒪᒍ ᑕᕆᐅᕐᒥᐅᑕᓕᕆᓂᕐᒧᑦ ᐊᑐᐊᒐᑦ ᐊᑲᐅᙱᓕᐅᕈᑎᖏᑦ ᑲᓇᑕᓕᒫᖓᒥ, ᐊᒻᒪᓗ 

ᐅᑭᐅᖅᑕᖅᑐᕐᒥ ᐱᓗᐊᙳᐊᖅᖢᓂ, ᐱᓕᕆᒋᐊᖅᓯᒪᓕᕋᓗᐊᕐᒪᑕ ᐅᓄᖅᑐᑲᓚᖕᓂᑦ ᐱᓕᕆᒋᐊᖅᐹᓪᓗᒍᑎᓂᑦ 

ᐊᒃᑐᐊᔪᓂᑦ ᓄᓇᕗᑦ ᑕᕆᐅᕐᒥᐅᑕᓕᕆᓂᕐᒧᑦ ᑲᑎᒪᔨᓄᑦ (NMC). 

 

ᑕᕆᐅᕐᒥᐅᑕᕐᓂᑦ ᓄᖑᑕᐅᑎᑦᑎᑕᐃᓕᒪᓂᖅ 

ᑕᓐᓇ ᐱᖃᓯᐅᔾᔨᖕᒪᑦ ᒐᕙᒪᑐᖃᒃᑯᑦ ᐱᓕᕆᔪᒪᓯᒪᓂᖏᓐᓂᑦ ᑎᑭᐅᑎᔪᒪᓪᓗᑎᒃ ᑲᓇᑕᐅᑉ ᑕᕆᐅᕐᒥᐅᑕᓂᑦ 

ᓄᖒᑕᐅᑎᑦᑎᑕᐃᓕᒪᓂᕐᒧᑦ ᑐᕌᒐᖃᕈᒪᓪᓗᑎᒃ ᓴᐳᒻᒥᒃᓯᓗᑎᒃ 5 ᐳᓴᓐᑎᖏᓐᓂᑦ ᑲᓇᑕᐅᑉ ᑕᕆᐅᒥᐅᑕᖏᓐᓂᑦ 

ᐊᒻᒪᓗ ᓯᒡᔭᖏᓐᓂᑦ ᑎᑭᓪᓗᒍ 2017 ᐊᒻᒪᓗ 10 ᐳᓴᓐᑎᓂᑦ ᑎᑭᓗᒍ 202028 ᐱᖃᓯᐅᑎᓗᒋᑦ ᑐᕌᖓᔪᑦ 

ᐱᓕᕆᔪᒪᓯᒪᓂᖏᓄᑦ ᓴᕿᑎᑦᑎᔪᒪᓪᓗᑎᒃ ᓄᑖᓂᑦ ᑕᕆᐅᕐᒥᐅᑕᓂᑦ ᓴᐳᒻᒥᒃᓯᕕᖕᓂᑦ (MPA) ᐊᒻᒪᓗ 

ᕿᒥᕐᕈᔭᐅᓗᑎᒃ ᖃᓄᖅ ᑕᓐᓇ ᐃᒪᕕᖕᒥᑦ ᒪᓕᒐᖅ ᓄᑖᕈᒃᑎᑕᐅᒋᐊᕈᓐᓇᕐᒪᖔᑦ ᐱᓕᕆᐊᕆᔭᕐᓂᖅᓯᖁᓗᒋᑦ 

ᐱᓕᕆᐊᖑᓂᖏᑦ ᐱᓕᕆᖁᔭᐅᓯᒪᔪᓄᑦ ᑕᕆᐅᕐᒥᐅᑕᓂᑦ ᓴᐳᒻᒥᒃᓯᔨᓂᑦ (MPA).29  

 

ᑕᕆᐅᕐᒥᐅᑕᓂᑦ ᓴᐳᒻᒥᒃᓯᓂᕐᒧᑦ ᐸᕐᓇᒍᑦ 

ᐃᓚᒋᒃᑲᓐᓂᕐᓗᓂᐅᒃ, ᓄᕕᐱᕆ 2016-ᒥ ᒐᕙᒪᖓ ᑲᓇᑕᐅᑉ ᑐᓴᖅᑕᐅᑎᑦᑎᓚᐅᕐᒪᑦ $1.5 ᐱᓕᐊᓐᓂᒃ 

ᐊᑐᕈᒫᕐᓂᐊᖅᑐᓕᐅᕐᓂᖅ ᑕᒃᑯᓇᓂ ᑕᕆᐅᕐᒥᐅᑕᓂᑦ ᓴᐳᒻᒥᒃᓯᓂᕐᒧᑦ ᐸᕐᓇᒍᑎᓂ (OPP).30 ᑕᕆᐅᕐᒥᐅᑕᓂᑦ 

ᓴᐳᒻᒥᒃᓯᓂᕐᒧᑦ ᐸᕐᓇᒍᑎᑦ OPP ᐱᖃᓯᐅᔨᖕᒪᑕ 57-ᓂᒃ ᐊᔾᔨᒋᖏᑕᖏᓐᓂᑦ ᐱᓕᕆᒋᐊᕐᓂᕆᔭᐅᔪᓂᑦ, ᐊᑐᓂ 

ᐊᒃᑐᐊᓂᖃᓚᐅᕐᒪᑕ ᐊᑕᐅᓯᕐᒧᑦ ᑎᓴᒪᓂᑦ ᐊᑐᐊᒐᓪᓗᐊᑕᕐᓂᑦᑐᓂᑦ: 

• ᓴᕿᑎᑦᑎᓪᓗᓂ ᓄᓇᕐᔪᐊᒥ-ᓯᕗᓕᖅᓯᓗᓂ ᑕᕆᐅᕐᒥᐅᑕᓂ ᐊᑦᑕᕐᓇᖅᑕᐅᓕᒪᓂᕐᒧᑦ ᐱᓕᕆᔪᑎᒥᑦ 

ᐱᐅᓯᕚᓪᓕᖅᑎᑦᑎᓪᓗᓂ ᑲᒪᑦᑎᐊᕐᓂᕐᒥᑦ ᐅᒥᐊᕐᔪᐊᒃᑰᖅᑎᑦᑎᔪᖃᒃᑎᓗᒍ ᐊᒻᒪᓗ ᓴᐳᒻᒥᒃᓯᕐᓗᓂ ᑲᓇᑕᐅᑉ 

ᐃᒪᖏᓐᓂᑦ, ᐱᖃᓯᐅᑎᓗᒋᑦ ᓄᑖᑦ ᐱᓂᕐᓗᒃᓯᑦᑕᐃᓕᒪᑎᑦᑎᔪᑎᑦ ᐊᒻᒪᓗ ᐱᓕᕆᒋᐊᕈᓐᓇᕈᑎᑦ 

ᐱᓕᕆᒋᐊᕈᑕᐅᔪᓐᓇᕋᔭᖅᑐᑦ 

• ᐃᓕᖁᓯᕆᓚᐅᖅᑕᖓᑑᓕᖅᑎᑦᑎᓂᖅ ᐊᒻᒪᓗ ᓴᐳᒻᒥᒃᓯᓂᖅ ᑕᕆᐅᕐᒥᐅᑕᑦ ᐆᒪᔫᖃᑎᒋᓂᑦ ᐊᒻᒪᓗ 

ᓇᔪᖅᐸᒃᑕᖏᓐᓂᑦ, ᐊᑐᕐᓗᓂ ᓄᑖᓂᑦ ᐱᓕᕆᔪᑎᓂᑦ ᐊᒻᒪᓗ ᐱᓕᕆᒋᐊᕈᑎᒃᓴᓂᑦ, ᐱᖃᓯᐅᑎᓪᓗᒋᑦ 

ᐱᓕᕆᒋᐊᕐᓃᑦ ᐱᓕᕆᐊᖃᕋᓱᐊᓂᕐᒥᑦ ᐃᒃᓯᓐᓇᖅᑕᐅᓯᒪᔪᓂᑦ ᐅᒥᐊᓂᑦ ᐊᒻᒪᓗ ᓱᕋᑦᑎᓯᒪᔪᓂᑦ  

• ᓴᙱᓂᖅᓴᐅᓕᖅᑎᒋᐊᕐᓗᒋᑦ ᐱᓕᕆᖃᑎᒌᒡᓃᑦ ᐊᒻᒪᓗ ᐊᑐᖅᑕᐅᓕᖅᑎᑦᑎᓗᓂ ᐊᐅᓚᑦᑎᔨᐅᖃᑎᒌᓂᕐᒥᑦ 

ᐱᓕᕆᔪᓯᕐᓂᑦ ᓄᓇᖃᖅᑲᒃᓯᒪᔪᑦ ᓄᓇᓕᖏᓐᓂ, ᐃᓚᒋᔭᐅᓗᓂ ᐋᖅᑭᒃᓱᐃᓂᖅ ᓄᓇᓕᖕᓂ 

ᑐᐊᕕᕐᓇᖅᓯᔪᖃᒃᑎᓗᒍ ᐱᓕᕆᒋᐊᖅᑎᒃᓴᓂᑦ ᐃᖃᓇᐃᔭᖅᑎᓂᑦ  

• ᐊᑐᕈᒫᕐᓂᐊᖅᑐᓕᐅᕐᓗᓂ ᐅᖅᓱᐊᓗᖕᒥᑦ ᑯᕕᔪᖃᕐᓂᖅᐸᑦ ᓴᓗᒪᖅᓴᐃᓂᕐᒥᑦ ᖃᐅᔨᓇᓱᐊᕐᓗᓂ ᐊᒻᒪᓗ 

ᐱᓕᕆᔪᓯᐅᒐᔭᖅᑐᓂᑦ ᐱᔭᐅᓚᕆᖁᓗᒋᑦ ᐃᓱᒪᓕᐅᕈᑕᐅᔪᑦ ᑐᐊᕕᕐᓇᖅᓯᔪᖃᕐᓂᖅᐸᑦ ᖃᐅᔨᒪᔪᑎᑦ 

ᑐᙵᕕᐅᖁᓪᓗᒋᑦ 

 

ᐱᒋᐊᕈᑕᐅᓚᐅᖅᑐᖅ ᐱᕙᓪᓕᐊᔪᓂᑦ ᑐᓴᖅᑕᐅᑎᑕᐅᔪᑦ31 ᓇᓗᓇᐃᖅᓯᓚᐅᕐᒪᑕ ᐱᖓᓱᑦ ᐃᖃᓇᐃᔭᕐᕕᐅᔪᓅᖓᔪᑦ 

ᑐᕌᖓᔪᑦ ᐅᑭᐅᖅᑕᖅᑐᖓᓄᑦ ᑲᓇᑕᐅᑉ, ᐃᓘᓇᑎᒃ ᐱᓕᕆᐊᖃᕋᓱᐊᕐᒪᑕ ᐸᖅᓴᐃᔨᐅᓂᕐᒧᑦ ᐱᔨᑦᓯᕈᑎᓂᑦ: 

• ᑮᓇᐅᔭᖃᒃᑎᑦᑎᔪᑎᑦ ᒪᑯᓄᖓ ᓄᓇᒥᑦᑐᓄᑦ ᑕᕆᐅᕐᒥᐅᑕᑦ ᐊᑦᑕᕐᓇᖅᑕᐅᓕᒪᓂᕐᒧᑦ ᑭᓱᓕᕆᔪᑎᓂ ᐊᒻᒪᓗ 

ᐋᖅᑭᒃᓱᖅᓯᒪᔪᑎᓂ ᐅᑭᖅᑕᖅᑑᑉ ᓯᒡᔭᖏᓐᓃᑐᓄᑦ ᓄᓇᓕᖕᓄᑦ 

                                                      
28 (ᐃᖃᓗᓕᕆᔨᒃᑯᑦ ᐃᒪᕐᒥᐅᑕᓕᕆᔨᒃᑯᓪᓗ ᑲᓇᑕᒥ, 2017b)  
29 ᒪᓕᒐᒃᓴᖅ ᓯ-55 ᐅᖃᓚᐅᑎᒋᔭᐅᖁᔭᐅᓚᐅᕐᒪᑦ ᔫᓂ 15, 2017-ᒥ. ᑎᑭᑎᓗᒍ ᓄᕕᐱᕆ 22, 2017 ᐱᔭᕇᒃᑕᐅᓚᐅᕐᒪᑦ ᐱᖃᑖᓂ ᐅᖃᓕᒫᖅᑕᐅᓂᖓ ᐊᒻᒪᓗ 

ᑐᓂᔭᐅᓚᐅᖅᖢᓂ ᑲᑎᒪᔨᕋᓛᓄᑦ ᒪᓕᒐᓕᐅᕐᕕᒡᔪᐊᒥ. ᐱᕙᓪᓕᐊᓂᖔ ᖃᐅᔨᒋᐊᖅᑕᐅᔪᓐᓇᖅᐳᖅ ᐅᕘᓇ: 

https://www.parl.ca/LegisInfo/BillDetails.aspx?Language=E&billId=9041849.  
30 (ᔭᔅᑕᓐ ᑐᕐᑏᐅ, ᐳᕋᒻ ᒥᓂᔅᑕ ᑲᓇᑕᒥ, 2016b) 
31 (ᔭᔅᑕᓐ ᑐᕐᑏᐅ, ᐳᕋᒻ ᒥᓂᔅᑕ ᑲᓇᑕᒥ, 2016a) 

https://www.parl.ca/LegisInfo/BillDetails.aspx?Language=E&amp;amp;billId=9041849

• ᓄᑖᓂᑦ ᓄᓇᓕᖕᒥ ᐅᒥᐊᓄᑦ ᐱᓕᕆᔪᑎᑦ ᐅᑭᐅᖅᑕᖅᑐᕐᒥ ᓴᙱᒃᑎᒋᐊᒃᑲᓐᓂᕈᑕᐅᓗᑎᒃ ᐅᑭᐅᖅᑕᖅᑐᕐᒥ 

ᐸᖅᓴᐅᓂᕐᒧᑦ ᐊᒻᒪᓗ ᑐᐊᕕᕐᓇᖅᓯᔪᖃᕐᓂᖅᐸᑦ ᐱᓕᕆᒋᐊᖅᑎᓂᑦ 

• ᓴᕿᑎᑦᑎᓗᓂ ᓇᓪᓕᕉᑎᓂᕐᒥ ᓯᒡᔭᖅᐸᓯᖕᓂ ᐸᖅᓴᐃᔪᑎᑦ ᐅᒥᐊᓄᑦ ᐃᓂᖃᒃᑎᑦᑎᔪᖃᓕᕐᓗᓂ 

ᐅᑭᐅᖅᑕᖅᑐᕐᒥ  

 

ᓄᓇᖃᖅᑳᒃᓯᒪᔪᓂᑦ ᐊᐅᓚᑕᐅᓗᓂ ᑕᕆᐅᕐᒥᐅᑕᓄᑦ ᓇᔪᖅᑕᐅᔪᓂ 

2017-ᒥ, ᐱᖓᓱᑦ ᑐᓴᖅᑕᐅᑎᑦᑎᔪᑎᑦ ᖃᐅᔨᒪᔪᑎᒃᓴᐅᑎᑦᑎᓚᐅᕐᒪᑕ ᓄᑖᒥᑦ ᑕᐃᒃᓱᒪᓂᓕᓴᐅᓂᐊᓕᖅᑐᓂ ᐃᓄᐃᑦ 

ᐊᐅᓚᑦᑎᖃᑎᒋᒡᓗᑎᒃ ᑕᕆᐅᕐᒥᐅᑕᓄᑦ ᓇᔪᖅᑕᐅᓱᓂᑦ, ᑐᕌᖓᔪᓂᑦ ᑕᓪᓗᕈᑎᐅᑉ ᐃᒪᖓᓄᑦ, ᐊᒡᒍᐊᓂ ᓛᐸᑐᐊᑉ 

ᐊᒻᒪᓗ ᐊᒡᒍᐊᓂ ᐃᒪᖓᑕ ᐳᐅᔭᓐᐊ. ᐊᑐᓂ ᑕᒪᒃᑯᐊ ᐱᓕᕆᒋᐊᕐᓂᑦ ᐅᖃᓚᐅᑕᒋᐊᖅᓯᒪᒃᑲᓐᓂᖅᐳᑦ 

ᑎᑎᕋᒃᓯᒪᔪᓂ 3.3 ᑕᐅᓇᓂᒃᑲᓂᖅ. ᑖᒃᑯᐊ ᐱᖓᓱᑦ ᐱᓕᕆᒋᐊᕐᓂᑦ, ᐱᓕᕆᐊᖑᒃᐸᑕ ᐊᑕᐅᑦᑎᒃᑯᑦ, 

ᓴᕿᑎᑦᑎᒐᕙᕐᒪᑕ ᐊᑐᖅᑕᐅᒐᔪᖏᑦᑐᓂᑦ ᐱᓕᕆᒋᐊᕈᓇᖅᓯᕕᒃᓴᓂᑦ ᓄᓇᕗᑦ ᑕᕆᐅᕐᒥᐅᑕᓕᕆᓂᕐᒧᑦ ᑲᑎᒪᔨᓂᑦ 

(NMC) ᐱᓕᕆᔪᓐᓇᖅᓯᑎᑎᑕᐅᒃᑲᓐᓂᕐᓗᑎᒃ ᐃᓚᒃᑲᓐᓂᖏᓐᓂᑦ ᐱᓕᕆᒋᐊᕈᑎᒃᓴᓂᑦ 

ᐱᔪᓐᓇᖅᓯᔪᑎᒋᒐᔭᖅᑕᖏᓐᓂᑦ ᑕᐅᑐᒐᕐᒥᓂᑦ ᓂᐱᖃᕈᔾᔨᓕᕐᓗᑎᒃ ᓄᓇᕗᒻᒥᐅᓂᑦ ᑕᕆᐅᕐᒥᐅᑕᓕᕆᓂᕐᒧᑦ 

ᐊᑲᐅᙱᓕᐅᕈᑎᓂ. ᑐᑭᓯᓇᑦᑎᐊᕋᓱᐊᕐᓗᓂ, ᓄᓇᕗᑦ ᑕᕆᐅᕐᒥᐅᑕᓕᕆᓂᕐᒧᑦ ᑲᑎᒪᔨᑦ (NMC) ᓇᖕᒥᓂᖅ 

ᑕᐅᑐᖏᒪᑕ ᐱᔪᒃᓴᑑᓂᕐᒥᓂᑦ, ᐅᕝᕙᓗᓂᑦ ᐱᒻᒪᕆᐅᓚᖑᓇᑎᒃ, ᐱᓕᕆᓗᑎᒃ ᑕᒪᒃᑯᑎᒍᓇ ᐱᓇᓱᐊᕐᓗᒋᑦ 

ᐊᒃᓲᓂᖅᓴᖅ ᐃᓄᐃᑦ ᐱᓕᕆᖃᑕᐅᓕᕐᓗᑎᒃ ᑕᕆᐅᕐᒥᐅᑕᓕᕆᓂᕐᒧᑦ ᐊᐅᓚᑦᑎᓂᕐᒥ. ᐃᒪᓐᓇᖔᕐᓕ, ᐃᑲᔪᕐᓗᒋᑦ 

ᓄᓇᕗᑦ ᑕᕆᐅᕐᒥᐅᑕᓕᕆᓂᕐᒧᑦ ᑲᑎᒪᔨᑦ (NMC) ᐱᓕᕆᐊᖃᒃᑎᓗᒋᑦ ᐅᖃᐅᑕᐅᔪᓂᑦ ᑖᒃᑯᓇᓂ 

ᑎᑎᕋᒃᓯᒪᔪᖁᑎᓂ ᒪᓕᒃᓯᒪᑦᑎᐊᕋᔭᕐᒪᑕ ᐱᖃᓯᐅᔾᔨᓯᒪᔪᓂᑦ ᖃᓄᐃᓘᕈᑕᐅᕙᓪᓕᐊᔪᓂᑦ ᑐᑭᓯᓇᖅᓯᑎᑦᑎᔪᑕᐅᓗᓂ 

ᑕᒃᑯᓇᖓᑦ ᐱᖓᓱᓂᑦ ᐱᓕᕆᒋᐊᕈᑎᓂᑦ: ᐱᕙᓪᓕᐊᔪᑕᐅᓗᓂ ᑐᕌᕐᓗᒋᑦ ᓄᓇᖃᖅᑳᒃᓯᒪᔪᑦ ᓇᖕᒥᓂᖅ-

ᐊᐅᓚᑦᑎᓕᕐᓗᑎᒃ ᐊᒻᒪᓗ/ᐅᕝᕙᓗᓂᑦ ᐊᐅᓚᑦᑎᖃᑎᒋᓕᕐᓗᑎᒃ ᑕᕆᐅᕐᒥᑕᓕᕆᓂᕐᒧᑦ ᐱᓕᕆᔪᑎᒃᓴᓂᑦ. 

 

ᑖᒃᑯᓇᓃᒪᑕ ᐃᓗᓕᖏᓐᓂ ᕿᓚᒥᐊᓗᒃ ᐊᕙᑎᕗᑦ, ᒪᑭᒪᓇᓱᐊᕈᑎᑦ, ᐃᓅᖃᑎᒋᑦ ᐊᒻᒪᓗ ᒐᕙᒪᓕᕆᓃᑦ ᐊᓯᕈᕐᒪᑦ 

ᑕᒪᓐᓇ ᐱᓕᕆᒋᐊᕈᑎᒃᓴᖅ ᐸᕐᓇᒍᑎ ᐋᖅᑭᒃᓱᖅᑕᐅᓚᐅᕐᒪᑦ, ᐋᖅᑭᒃᓯᒪᓂᒃᓴᓕᐅᖅᑕᐅᓪᓗᓂ ᐊᑐᐃᓐᓇᐅᔪᖅ 

ᐃᖃᓇᐃᔮᖓᑦ ᓄᓇᕗᑦ ᑕᕆᐅᕐᒥᐅᑕᓕᕆᓂᕐᒧᑦ ᑲᑎᒪᔨᑦ ᐱᖃᓯᐅᑎᓗᒐ ᑕᐅᑐᒐᖃᕐᓂᖅ ᑭᓱᓂᑦ 

ᓴᕿᑎᑦᑎᔪᓐᓇᕐᒪᖔᕐᒥᑦ ᐱᑕᖃᒃᑲᓐᓂᖅᐸᑦ ᐱᓕᕆᔪᑎᒃᓴᑲᓐᓂᕐᓂᑦ. 

3 ᓄᓇᕗᑦ ᑕᕆᐅᕐᒥᐅᑕᓕᕆᓂᕐᒧᑦ ᑲᑎᒪᔨᑦ 

3.1 ᐱᒋᐊᕐᕕᒋᔭᖏᑦ 

ᑕᐃᑦᓱᒪᓂ ᐊᔩᖃᑎᒋᒃᑎᓗᒋᑦ ᓴᕿᑎᑦᑎᔪᑕᐅᓕᓚᐅᖅᑐᒧᑦ ᓄᓇᕗᒻᒥᑦ, ᐱᒪᕆᐅᓂᖏᓐᓂᑦ ᑕᕆᐅᕐᒥᐅᑕᖃᕐᕕᐅᔪᓂ 

ᐊᑐᓕᕈᑕᐅᓚᐅᕐᒪᑦ ᐊᑯᓂᐊᓗᒃ ᐅᖃᖃᑎᒌᒍᑕᐅᓂᖓᓄᑦ ᖃᓄᖅ ᐱᐅᓛᒥᑦ ᐃᓄᐃᑦ ᓂᐱᖃᒃᑎᑕᐅᔪᓐᓇᕐᒪᖔᑕ 

ᑕᕆᐅᕐᒥᐅᑕᓕᕆᓂᕐᒧᑦ ᐊᑲᐅᙱᓕᐅᕈᑎᓂ. ᑕᐃᒃᑯᐊᖑᒐᓗᐊᖅᑎᓗᒋᑦ ᐃᓚᖏᑦ ᐱᔪᒪᓚᐅᖅᑐᑦ ᐋᖅᑭᒃᓯᔪᒪᓪᓗᑎᒃ 

ᑕᕙᑑᓗᓂ ᐃᖃᓇᐃᔭᕐᕕᖁᑎᒥᑦ ᐱᓕᕆᐊᖃᕐᓂᐊᕐᓗᓂ ᑕᕆᐅᕐᒥᐅᑕᓕᕆᓂᕐᒧᑦ ᐊᑲᐅᙱᓕᐅᕈᑎᓂᑦ, 

ᐱᐅᓂᖅᐹᒃᑯᓪᓕ ᐊᔾᔨᒋᖏᑕᖓᓂᑦ ᐱᓕᕆᔪᑎᒥᑦ ᓴᕿᑦᑎᔪᖃᓕᓚᐅᖅᐳᖅ ᐱᓕᕆᐊᖑᖁᓕᕐᓗᒍ ᑖᓐᓇ 

ᐱᓕᕆᐊᖑᓂᐊᖅᑐᖅ. ᐊᖏᖃᑎᒋᒍᑕᐅᓚᐅᕐᒪᑦ ᑖᒃᑯᐊ ᒐᕙᒪᒃᑯᑦ ᓈᓚᒋᐊᖃᒃᑎᑕᐅᔾᓗᑎᒃ (ᑭᓯᐊᓂ 

ᐱᓕᕆᔭᕆᐊᖃᓕᕈᑕᐅᖏᒃᑲᓗᐊᕐᓗᓂ) ᐊᑐᓕᖁᔨᔪᑎᑦ ᐊᑐᓕᖁᔨᔪᑎᓕᐊᖑᑐᐃᓇᕆᐊᓕᑦ ᓄᑖᓂᑦ 

ᐃᒻᒥᓂᖅᓱᖅᑐᓂᑦ ᖃᐅᔨᒪᔭᐅᓂᐊᕐᓗᑎᒃ ᐃᒪᓇᐃᑦᑑᓗᑎᒃ ᓄᓇᕗᑦ ᑕᕆᐅᕐᒥᐅᑕᓕᕆᓂᕐᒧᑦ ᑲᑎᒪᔨᑦ (NMC).  

ᓄᓇᕗᑦ ᑕᕆᐅᕐᒥᐅᑕᓕᕆᓂᕐᒧᑦ ᑲᑎᒪᔨᑦ (NMC) ᐱᓕᕆᔪᑑᔾᔮᖏᒪᑕ ᐃᖃᓇᐃᔭᕐᕕᒃ ᑭᒃᑯᓕᒫᓄᑦ ᒐᕙᒪᒋᔭᐅᔪᓂᑦ. 

ᐃᒪᓐᓇᖔᕐᓕ, ᐃᓚᐅᖅᑐᖅᓯᒪᓂᐊᕐᒪᑦ ᑎᓴᒪᓂᑦ ᐃᖃᓇᐃᔭᕐᕕᑦ ᑭᒃᑯᓕᒫᓂᑦ ᒐᕙᒪᒋᔭᐅᔪᓂᑦ (IPG): ᓄᓇᕗᑦ 

ᐊᕙᑎᓕᕆᓂᕐᒧᑦ ᑲᑎᒪᔨᓂᑦ (NIRB), ᓄᓇᕗᑦ ᐸᕐᓇᖕᓂᕐᒧᑦ ᐱᓕᕆᒋᐊᖁᔨᔩᓂᑦ (NPC), ᓄᓇᕗᑦ ᐃᒥᓕᕆᔨᒃᑯᑦ 

ᑲᑎᒪᔨᖏᓐᓂᑦ (NWB) ᐊᒻᒪᓗ ᓄᓇᕗᑦ ᐆᒪᔪᓕᕆᓂᕐᒧᑦ ᐊᐅᓚᑦᑎᕕᖕᒥ ᑲᑎᒪᔨᓂᑦ (NWMB).32 ᓄᓇᕗᑦ 

ᑕᕆᐅᕐᒥᐅᑕᓕᕆᓂᕐᒧᑦ ᑲᑎᒪᔨᑦ (NMC) ᐱᔨᑦᓯᖁᔭᐅᓚᐅᕐᒪᑕ ᑎᒥᐅᓗᑎᒃ ᐅᑯᑎᒎᓇ ᑖᒃᑯᐊ ᐃᖃᓇᐃᔭᕐᕕᑦ 

ᑭᒃᑯᓕᒫᓄᑦ ᒐᕙᒪᒋᔭᐅᔪᑦ (IPG) ᓂᐱᖃᕈᓐᓇᖅᑎᑕᐅᓪᓗᑎᒃ ᐃᓄᖏᓐᓄᑦ ᓄᓇᕗᑦ ᑕᕆᐅᕐᒥᐅᑕᓕᕆᓂᕐᒧᑦ 

ᐊᑲᐅᙱᓕᐅᕈᑎᓂ, ᑐᙵᕕᒋᓗᒋᑦ ᐃᓚᒋᓕᐅᑎᔭᐅᓂᖏᓐᓄᑦ ᑐᑭᓯᐊᔭᖏᑦ ᐊᒻᒪᓗ ᐊᑐᖃᑦᑕᖅᓯᒪᔭᖏᑦ. 

ᒪᓕᒐᖅᑎᒍ ᒪᓕᒡᓗᒋᑦ ᓄᓇᕗᑦ ᑕᕆᐅᕐᒥᐅᑕᓕᕆᓂᕐᒧᑦ ᑲᑎᒪᔨᑦ (NMC) ᓴᕿᑕᐅᓚᐅᕐᒪᑕ ᓄᓇᕗᑦ 

ᐊᖏᖃᑎᒋᒍᑎᖏᑎᒍ (ᑎᑎᕋᒃᓯᒪᔪᖅ 15.4.1), ᐅᖃᐅᔨᒋᐊᖅᑎᐅᔭᕆᐊᖃᒃᑎᑕᐅᓗᑎᒃ ᐊᒻᒪᓗ 

ᐊᑐᓕᖁᔨᔪᑎᓕᐅᖅᑎᐅᓗᑎᒃ ᒐᕙᒪᒃᑯᓐᓄᑦ ᑐᕌᖓᔪᓂᑦ ᑕᕆᐅᕐᒥᐅᑕᓕᕆᓂᕐᒧᑦ ᓄᓇᕗᒻᒥ ᓄᓇᓕᖃᕐᕕᐅᓕᖅᑐᓂ 

(NSA). 

ᓄᓇᐅᓂᖓᓂ ᑎᑭᐅᒪᔪᓐᓇᖅᑕᖓ ᐱᓕᕆᐊᖑᖁᔭᐅᔪᑦ ᓇᓗᓇᐃᔭᒻᑕᐅᕗᑦ ᐅᑯᓇᓂ ᑎᑎᕋᒃᓯᒪᔪᖅ 1.1.1 ᓄᓇᕗᑦ 

ᐊᖏᖃᑎᒋᒍᑎᖏᓐᓂ:  

 

“ᑕᕆᐅᕐᒥᐅᑕᖃᕐᓂᖓ” ᑐᑭᖃᕐᒪᑦ ᑕᐃᓐᓇ ᐃᓚᖓ ᑲᓇᑕᐅᑉ ᐃᓗᐊᓃᑐᑦ ᐃᒪᐃᑦ ᐅᕝᕙᓗᓂᑦ 

ᓄᓇᓕᖃᕐᕕᐅᑉ ᐃᒪᕕᖓᓂᑦ, ᓇᓪᓕᐊᖑᒐᓗᐊᖅᐸᑦ ᓯᑯᖃᖏᓪᓗᓂ ᐅᕝᕙᓗᓂᑦ ᓯᑯᓯᒪᒐᓗᐊᖅᐸᑦ, 

ᑕᒫᓂᑐᐊᖅᐸᑦ ᐃᓗᐊᓂ ᓄᓇᕗᑉ ᓄᓇᓕᖃᕐᕕᖓᓂ, ᑭᓯᐊᓂ ᐱᖃᓯᐅᔾᔨᖏᒪᑦ ᓄᓇᑐᐃᓐᓇᕐᒦᑦᑐᑦ 

ᐃᒪᖏᓐᓂᑦ. ᑐᑭᓯᓇᑦᑎᐊᕐᓂᖅᓴᐅᖁᓗᒍ, ᐅᖃᐅᓯᓕᒃ ᐃᓗᐊᓂᑦᑐᑦ ᐃᒪᐃᑦ ᐅᕝᕙᓗᓂᑦ ᓄᓇᓕᖃᕕᐅᑉ 

ᐃᒪᕕᖓ ᐱᖃᓯᐅᔾᔨᖕᒪᑦ ᐃᒪᕕᐅᑉ ᐃᖃᖓᓂᑦ ᐊᒻᒪᓗ ᐊᑖᓂᑦᑐᓂᑦ ᓄᓇᒥᑦ ᑕᐅᓇᓃᑦᑐᓂ ᐃᓗᐊᓂ 

ᐃᒪᐃᑦ ᐅᕝᕙᓗᓂᑦ ᓄᓇᓕᖃᕐᕕᐅᑉ ᐃᒪᕕᖓᓂ 

 

ᓇᓗᓇᐃᕐᓗᒍ, ᑎᑎᕋᒃᓯᒪᔪᖅ 15.4.1 ᑖᒃᑯᓇᓂ ᐊᖏᖃᑎᒌᒍᑎᓂ ᐅᖃᒃᓯᒪᖕᒪᑕ ᑕᒪᒃᑯᐊ: 

 

ᓄᓇᕗᒻᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᑦ (NIRB), ᓄᓇᕗᒻᒥ ᐃᒪᓕᕆᔨᑦ ᑲᑎᒪᔨᑦ (NWB), ᓄᓇᕗᒻᒥ 

ᐸᕐᓇᐃᓂᕐᒧᑦ ᑲᑎᒪᔨᑦ (NPC), ᐊᒻᒪᓗ ᓄᓇᕗᑦ ᐆᒪᔪᓕᕆᓂᕐᒧᑦ ᐊᐅᓚᑦᑎᕕᖕᒥ ᑲᑎᒪᔨᓂᑦ (NWMB) 

ᑲᑎᙵᓗᑎᒃ, ᓄᓇᕗᑦ ᑕᕆᐅᕐᒥᐅᑕᓕᕆᓂᕐᒧᑦ ᑲᑎᒪᔨᑦ (NMC), ᐅᕝᕙᓘᓐᓃᑦ ᖃᔅᓯᒐᓚᐅᓗᑎᒃ 

ᐅᖃᐅᔾᔨᔪᓐᓇᖅᐳᑦ ᐊᒻᒪᓗ ᐊᑐᓕᖁᔨᓗᑎᒃ ᐊᓯᖏᓐᓄᑦ ᒐᕙᒪᐅᔪᓂ ᐱᓕᕆᔨᐅᔪᓄᑦ ᐱᔾᔪᑎᖃᖅᑐᒥ 

ᐃᒪᕐᒥᐅᑕᓄᑦ ᐃᓂᐅᔪᓂᑦ, ᐊᒻᒪᓗ ᒐᕙᒪᒃᑯᑦ ᐃᓱᒪᒋᔭᖃᕆᐊᖃᖅᐳᑦ ᐅᖃᐅᔾᔨᓂᐅᔪᓂ ᐊᒻᒪᓗ 

ᐊᑐᓕᖁᔭᐅᔪᓂᑦ ᐃᓱᒪᒃᓴᖅᓯᐅᕆᓂᕐᒧᑦ ᐊᒃᑐᐃᓂᖃᖅᑐᓄᑦ ᐃᒪᕐᒥᐅᑕᓂᑦ ᐃᓂᐅᔪᓂᑦ. 

                                                      
32 ᐃᖃᓇᐃᔭᕐᕕᖁᑎᓂᖓᖅᑐᓂᑦ ᑭᒃᑯᓕᒫᓄᑦ ᒐᕙᒪᒋᔭᐅᔪᓂᑦ (IPG) ᐃᓚᒋᔭᐅᖕᒪᑕ ᐃᓚᒋᓕᐅᑎᔭᐅᓯᒪᓪᓗᑎᒃ ᐊᒻᒪᓗ ᑲᑐᔨᖃᑎᒋᑦ ᐊᐅᓚᑦᑎᓂᕐᒥ ᒐᕙᒪᒋᔭᐅᔪᑦ 

ᐋᖅᑭᒃᑕᐅᓯᒪᔪᑦ ᒪᓕᒃᑕᐅᓗᑎᒃ ᓄᓇᕗᑦ ᓄᓇᑖᕈᑎᑦ ᐊᖏᖃᑎᒋᒍᑎᖏᑦ. 

ᓄᓇᕗᑦ ᐊᖏᖃᑎᒌᒍᑎᖏᓐᓂ ᓇᓗᓇᐃᖅᓯᑦᑎᐊᖅᓯᒪᖕᒪᑕ ᑭᒡᓕᖃᖏᓂᕋᐃᓪᓗᑎᒃ ᐊᑐᐊᒐᑦ 

ᑎᑭᐅᒪᔪᓐᓇᖅᑕᖏᓐᓂᑦ ᐅᑯᓇᓂ ᓄᓇᕗᑦ ᑕᕆᐅᕐᒥᐅᑕᓕᕆᓂᕐᒧᑦ ᑲᑎᒪᔨᓐᓂ (NMC) ᐅᖃᐅᔾᔨᒋᐊᕐᓂᕐᒧᑦ 

ᐱᓕᕆᐊᖑᖁᔭᐅᔪᑦ ᑐᕌᖓᔪᑦ ᑕᕆᐅᕐᒥᐅᑕᓕᕆᓂᕐᒧᑦ ᐊᑲᐅᙱᓕᐅᕈᑎᓄᑦ. ᐃᓱᒪᖅᓲᑕᐅᖕᒪᑕ ᑖᑯᓇᖓᑦ ᓄᓇᕗᑦ 

ᑕᕆᐅᕐᒥᐅᑕᓕᕆᓂᕐᒧᑦ ᑲᑎᒪᔨᖏᓐᓂᑦ (NMC) ᐃᓚᒋᔭᐅᔪᓂᑦ ᐃᓱᒪᓕᐅᕈᑕᐅᔪᓐᓇᕐᓗᑎᒃ ᖃᓄᑎᒋ 

ᐊᖏᓂᖃᒃᑎᒋᔪᒥᑦ ᓄᓇᕗᑦ ᑕᕆᐅᕐᒥᐅᑕᓕᕆᓂᕐᒧᑦ ᑲᑎᒪᔨᑦ (NMC) ᐅᖃᓚᒍᓐᓇᓂᖃᕐᒪᖔᑕ. ᑎᑎᕋᒃᓯᒪᔪᖅ 

15.4.1 ᐃᓱᒪᖅᓲᑕᐅᑎᑦᑎᖕᒪᑦ ᐃᓚᒋᔭᐅᔪᓄᑦ ᐃᖃᓇᐃᔭᕐᕕᑦ ᑭᒃᑯᓕᒫᓄᑦ ᒐᕙᒪᒋᔭᐅᔪᓄᑦ (IPG) (ᐃᓚᒋᔭᐅᔪᑦ) 

ᐃᓱᒪᓕᐅᕈᑕᐅᔪᑦ ᒪᑯᓇᓃᑦᑐᑦ ᖃᓄᖅ ᐋᖅᑭᒃᓱᖅᑕᐅᒐᔭᕐᒪᖔᑕ ᑕᕆᐅᕐᒥᐅᑕᓕᕆᓂᕐᒧᑦ ᑲᑎᒪᔨᒃᑯᑎᑦ ᐊᒻᒪᓗ 

ᐱᓕᕆᔪᓐᓇᖅᑎᑕᐅᓪᓗᑎᒃ ᐊᖏᔪᑲᓪᓛᓗᖕᒥᑦ ᑎᑭᐅᒪᔭᐅᔪᓐᓇᖅᑐᓂᑦ ᖃᐅᔨᓴᖅᑕᐅᒐᔭᕐᓗᑎᒃ ᐊᒻᒪᓗ 

ᐊᓯᕈᒃᑕᐅᔪᓐᓇᕐᓗᑎᒃ. ᒫᓐᓇ ᐱᓕᕆᓃᑦ ᐃᖃᓇᐃᔭᖃᑎᒋᒡᓗᑎᒃ ᒪᓕᑕᐅᔭᕆᐊᖃᓕᖅᑎᑕᐅᓯᒪᖕᒪᑕ 

ᑎᑎᕋᑐᐃᓐᓇᖅᓯᒪᔪᑦ ᑐᑭᓯᐅᒪᖃᑎᒋᓂᕋᕈᑎᓂ, ᐋᖅᑭᒃᑕᐅᓚᐅᖅᓯᒪᔪᑦ 2009−ᒥ.33  

3.2 ᐊᐅᓚᑦᑎᓂᖅ 

ᑕᐃᒃᑯᓇᓂ ᐊᓂᒍᖅᑐᓂ 20 ᐊᕐᕌᒍᓚᐅᖅᑐᓂ, ᐊᔪᐃᓇᕈᑕᐅᔭᕆᐊᖃᓚᐅᕐᒪᑕ ᓄᓇᕗᑦ ᑕᕆᐅᕐᒥᐅᑕᓕᕆᓂᕐᒧᑦ 

ᑲᑎᒪᔨᖏᓐᓂᑦ (NMC) ᐃᒻᒥᒃᑰᖓᓗᑎᒃ ᐱᓕᕆᓇᓱᒋᐊᖃᕐᓗᑎᒃ ᒪᓕᒃᑎᒌᑦᑎᐊᖅᑎᓇᓱᐊᕐᓗᒋᑦ, 

ᐱᓕᕆᐊᖃᑦᑎᐊᕋᓱᐊᕐᓗᑎᒃ, ᐊᓯᕈᒃᐸᓪᓕᐊᖏᓇᖅᑐᓂᑦ, ᐱᓕᕆᓪᓚᕆᒡᓗᑎᒃ ᐃᖃᓇᔭᒥᓂ ᐱᓕᕆᓇᓱᐊᖅᑎᓪᓗᒋᑦ 

ᐱᓇᓱᐊᕐᓗᒋᑦ ᓯᓚᑐᓂᒃᑯᑦ ᐊᑐᕐᓗᒋᑦ ᑕᕆᐅᕐᒥᐅᑕᖃᕐᕕᐅᔪᓂᑦ ᓄᓇᕗᒻᒥ ᓄᓇᓕᖃᕐᕕᐅᓕᖅᑐᓂ (NSA), 

ᑕᒪᓇᐅᑎᓪᓗᒍ ᐱᓕᕆᔪᑎᒃᓴᖃᖏᓗᐊᕐᓂᖅ ᐊᑐᐃᓐᓇᐅᓕᖅᑎᑕᐅᓪᓗᓂ ᐊᑐᓂ ᐃᖃᓇᐃᔭᕐᕕᑦ ᑭᒃᑯᓕᒫᓄᑦ 

ᒐᕙᒪᒋᔭᐅᔪᒧᑦ (IPG) ᐱᔭᐅᓇᓱᒡᓂᐊᕐᓗᑎᒃ ᑕᒪᒃᑯᐊ ᐱᔪᒪᔭᕆᔭᐅᔪᑦ. ᑕᒪᒃᑯᐊ ᐅᖃᑕᐅᖕᒪᑕ, ᐃᓚᒋᔭᐅᔪᑦ 

ᐱᒪᕆᐊᓗᖕᒥᑦ (ᐊᑐᓚᐅᓱᖓᑐᐃᓐᓇᓲᖑᒪᑕ) ᐱᕙᓪᓕᐊᑦᑎᐊᕐᓗᑎᒃ ᐋᖅᑭᒃᓱᐃᕙᓪᓕᐊᑎᓗᒋᑦ ᐱᓕᕆᔪᑎᓂᑦ 

ᐃᖃᓇᐃᔭᖃᑎᒋᒡᓂᕐᒥᖕᓄᑦ ᑲᑐᔾᔭᐅᓗᑎᒃ ᐱᓕᕆᔪᑕᐅᓕᕈᑕᐅᖕᒪᑕ ᓄᓇᕗᑦ ᑕᕆᐅᕐᒥᐅᑕᓕᕆᓂᕐᒧᑦ 

ᑲᑎᒪᔨᐅᓂᕐᒥᓄᑦ (NMC).  

 

ᐱᒪᕆᐊᓗᖕᒥᑦ ᓯᕗᒧᐊᒋᐊᕐᓂᖏᑦ ᐃᓱᒪᓕᐅᕈᑕᐅᓚᐅᕐᒪᑕ ᑎᓴᒪᓂᑦ ᐃᖃᓇᐃᔭᕐᕕᑦ ᑭᒃᑯᓕᒫᓄᑦ ᒐᕙᒪᒋᔭᐅᔪᓂᑦ 

(IPG), ᐋᖅᑭᒃᑕᐅᓚᐅᖅᑐᖅ 1998−ᒥ, ᑕᐃᑦᓱᒪᓂ ᓂᕈᐊᓚᐅᕐᒪᑕ ᑲᑎᖃᑎᒋᒍᒪᓪᓗᑎᒃ ᐱᓕᕆᐊᖃᕐᓂᐊᕐᓗᑎᒃ 

ᑲᑐᔾᔨᓗᑎᒃ ᐃᓱᒪᒃᓴᖅᓯᐅᕈᑎᖃᕐᓗᑎᒃ ᐊᒻᒪᓗ ᐊᑐᓕᖁᔨᔪᑎᓕᐅᕐᓗᑎᒃ ᑐᕌᖓᔪᓂᑦ ᑕᕆᐅᕐᒥᐅᑕᓕᕆᓂᕐᒧᑦ 

ᐊᑲᐅᖏᓕᐅᕈᑎᓂᑦ, ᑕᐃᒪᓐᓇᐃᓘᕐᓂᕐᒥᖕᓄᑦ ᐊᒻᒪᓗ ᐱᓕᕆᔪᑕᐅᓂᖓᓄᑦ ᐋᖅᑭᒍᑎᑦᑎᐊᑐᐃᓐᓇᓚᐅᕐᒪᑦ 

ᐋᖅᑭᒡᓗᑎᒃ ᓇᖕᒥᓂᖅ ᓄᓇᕗᑦ ᑕᕆᐅᕐᒥᐅᑕᓕᕆᓂᕐᒧᑦ ᑲᑎᒪᔨᖑᖅᑎᓪᓗᑎᒃ (NMC). ᑕᐃᒪᓐᓇᐃᓂᖓᓄᑦ, 

ᓄᓇᕗᑦ ᑕᕆᐅᕐᒥᐅᑕᓕᕆᓂᕐᒧᑦ ᑲᑎᒪᔨᑦ (NMC) ᐃᒪᓇᐅᓯᒪᓕᖅᐳᑦ “ᑕᐃᒪᖓᓕᒫᖅ ᐊᑐᐃᓐᓇᐅᓕᕐᓗᑎᒃ, 

ᑭᓯᐊᓂ ᐃᒻᒥᒃᑰᖓᖏᓪᓗᑎᒃ.”34 ᑕᒪᓐᓇ ᖃᓄᖅᑑᕐᓂᐅᓚᐅᕐᒪᑦ ᐊᒻᒪᓗ ᐃᓱᒪᒃᓴᖅᓯᐅᕈᑎᖃᑦᑎᐊᕈᑕᐅᓪᓗᓂ 

ᐱᓕᕆᐊᕆᔭᕐᓂᖅᓯᑎᑦᑎᔪᑕᐅᓪᓗᓂ ᐱᓕᕆᖃᑎᒌᒡᓗᑎᒃ ᐱᓕᕆᓚᐅᕐᒪᑕ ᐊᑭᕋᒃᑐᕐᓂᕐᒦᓪᓗᓂ ᐱᓕᕆᔪᑎᒃᓴᓂ. 

 

ᐱᓪᓗᐊᑕᑦ ᐃᖃᓇᐃᔭᕐᕕᖁᑎᓂ ᐱᕙᓪᓕᐊᒪᕆᒋᐊᓕᕐᓂᖏᑦ ᐱᖃᓯᐅᔾᔨᓯᒪᖕᒪᑕ: 

• ᓴᕿᑕᐅᑎᓪᓗᒋᑦ ᓄᓇᕗᑦ ᑕᕆᐅᕐᒥᐅᑕᓕᕆᓂᕐᒧᑦ ᐊᑐᐊᒐᖅ ᐅᖃᐅᔨᒋᐊᕐᓂᕐᒧᑦ ᑲᑎᒪᔨᑦ (ᔪᓚᐃ 1998), 

ᑕᐃᓐᓇᓗ ᐱᓚᓯᐅᔨᓚᐅᖅᖢᓂ ᐋᖅᑭᒃᓱᖅᑕᐅᑎᓪᓗᒋᑦ ᒪᑯᐊ: 

o ᓄᓇᕗᑦ ᑕᕆᐅᕐᒥᐅᑕᓕᕆᓂᕐᒧᑦ ᑲᑎᒪᔨᑦ (NMC) ᐅᖃᖃᑎᒋᒍᑎᑦ ᑎᑎᕋᕐᕕᑦ (1997) 

o ᓯᕗᓪᓕᖅᐹᖅᓯᐅᑎᑦ ᐊᑐᖅᑕᐅᔭᕆᐊᓕᑦ ᐱᓕᕆᔪᓯᐅᖃᑦᑕᕐᓂᐊᖅᑐᓄᑦ (1997) 

o ᓯᕗᓪᓕᖅᐹᖅᓯᐅᑎᑦ ᑎᑎᕋᑐᐃᓐᓇᖅᓯᒪᔪᑦ ᑐᑭᓯᐅᒪᖃᑎᒋᓂᕋᕈᑎ (1997) 

                                                      
33 ᑕᑯᓗᒋᑦ ᓇᓂᑦᑎᓯᖏᑦ B 
34 ᑕᐃᒪᓐᓇ ᐅᖃᐅᑕᐅᖕᒪᑦ ᑲᑎᒪᔪᑎᒥᓂᖏᓐᓂ ᑲᑎᒪᑎᓪᓗᒋᑦ ᓄᓇᕗᑦ ᐆᒪᔪᓕᕆᔨᕐᔪᐊᒃᑯᑦ ᑲᑎᒪᔨᖏᑦ (NWMB) ᓄᕕᐱᕆ 23-25, 1999−ᒥ. 

o ᐅᖃᓕᒫᒐᓕᐊᖑᓂᖏᑦ ᓄᓇᕗᑦ ᑕᕆᐅᕐᒥᐅᑕᓕᕆᓂᕐᒧᑦ ᐊᑲᐅᙱᓕᐅᕈᑎᑦ ᐱᓕᕆᒋᐊᕐᓂᕐᒧᑦ 

ᐸᕐᓇᒍᑎᑦ (1998) 

• ᒪᓕᒐᖅᑎᒍ ᐋᖅᑭᒃᑕᐅᓂᖏᑦ ᓄᓇᕗᑦ ᑕᕆᐅᕐᒥᐅᑕᓕᕆᓂᕐᒧᑦ ᑲᑎᒪᔨᑦ (ᑎᓯᐱᕆ 1998)  

• ᓇᓗᓇᐃᖅᑕᐅᓚᕆᒃᖢᑎᒃ ᓄᓇᕗᑦ ᑕᕆᐅᕐᒥᐅᑕᓕᕆᓂᕐᒧᑦ ᑲᑎᒪᔨᓂᑦ (NMC) ᐃᓚᒋᔭᐅᔪᑦ ᓄᓇᕗᑦ 

ᑕᕆᐅᕐᒥᐅᑕᓕᕆᓂᕐᒧᑦ ᑲᑎᒪᔨᓂᑦ (NMC), ᐊᒻᒪᓗ ᓄᑖᕈᕆᐊᖅᑕᐅᓪᓗᑎᒃ ᐊᑐᖅᑕᐅᔭᕆᐊᓕᑦ 

ᐱᓕᕆᔪᓯᐅᖃᑦᑕᕐᓂᐊᓕᖅᑐᑦ (2008)  

• ᐋᖅᑭᒃᑕᐅᓂᖏᑦ ᓄᓇᕗᑦ ᑕᕆᐅᕐᒥᐅᑕᓕᕆᓂᕐᒧᑦ ᑲᑎᒪᔨᑦ (NMC) ᑎᑎᕋᑐᐃᓐᓇᖅᓯᒪᔪᖅ 

ᑐᑭᓯᐅᒪᖃᑎᒋᓂᕋᕈᑎᑦ (2009) 

• ᑲᑎᒪᓯᓐᓈᕐᓂᑦ ᐋᖅᑭᒃᑕᐅᖁᓗᒋᑦ ᓄᓇᕗᑦ ᑕᕆᐅᕐᒥᐅᑕᓕᕆᓂᕐᒧᑦ ᑲᑎᒪᔨᑦ (NMC) ᐱᓕᕆᐊᖑᔪᒪᔪᑦ 

(2010) ᐊᒻᒪᓗ ᓴᕿᑕᐅᓂᖏ ᐱᓕᕆᐊᖑᔪᒪᔪᑦ (2012) 

• ᐱᒋᐊᖅᑎᑕᐅᓂᖏᑦ ᓄᓇᕗᑦ ᑕᕆᐅᕐᒥᐅᑕᓕᕆᓂᕐᒧᑦ ᑲᑎᒪᔨᑦ (NMC) ᐃᑭᐊᕿᕕᖓᑕ (2016) 

• ᐅᖃᓕᒫᒐᓕᐊᖑᓂᖏᑦ “ᓄᓇᕗᑦ ᑕᕆᐅᕐᒥᐅᑕᓕᕆᓂᕐᒧᑦ ᑲᑎᒪᔨᑦ: ᐱᒪᕆᐊᓗᐃᑦ ᓂᐱᒋᔭᐅᓪᓗᑎᒃ ᓄᓇᕗᑉ 

ᑕᕆᐅᕐᒥᐅᑕᓕᕆᓂᕐᒥᑦᑐᑦ” ᐆᒧᖓ ᕿᔪᒃᑕᖅ ᕋᔅᒧᔅᓴᓐ ᐅᑯᓇᓂ ᖃᐅᑕᒫᖅᓯᐅᑎᑦ ᐃᒪᕕᖕᒥ 

ᐱᓕᕆᐊᕆᑦᑎᐊᕆᐊᓕᖕᓂ (2016) 

 

2015−ᒥ, ᐋᔨᖃᑎᒌᒡᓂᑦ ᐅᑯᓇᖓᑦ ᓄᓇᕗᑦ ᑐᙵᕕᒃᑯᑦ ᑎᒥᖑᖅᑎᑕᐅᓯᒪᔪᓂᑦ ᐊᒻᒪᓗ ᑲᓇᑕᐅᑉ ᒐᕙᒪᒃᑯᖏᓐᓂ 

ᐅᖃᐅᓯᖃᕐᓗᑎᒃ ᐊᑐᓕᖅᑎᑦᑎᓂᕐᒥᑦ ᓄᓇᕗᑦ ᐊᖏᖃᑎᒋᒍᑎᖏᓐᓂᑦ ᐊᐅᓚᑕᐅᓪᓗᓂ ᐃᓚᒋᔭᐅᔪᓄᑦ ᓄᓇᕗᑦ 

ᑕᕆᐅᕐᒥᐅᑕᓕᕆᓂᕐᒧᑦ ᑲᑎᒪᔨᓂᑦ (NMC) ᐃᓱᒫᓗᓇᕈᓐᓃᖅᑎᑦᑎᓗᑎᒃ ᐃᓚᒃᑲᓐᓂᖏᓐᓂᑦ $25,000−ᓂᑦ ᐊᑐᓂ 

($100,000 ᑲᑎᓗᒋᑦ) ᐃᑲᔪᕈᑕᐅᖁᓗᒋᑦ ᐊᑭᖏᓐᓄᑦ ᐊᐅᓚᑦᑎᓂᖅ ᓄᓇᕗᑦ ᑕᕆᐅᕐᒥᐅᑕᓕᕆᓂᕐᒧᑦ ᑲᑎᒪᔨᓐᓂᑦ 

(NMC) ᐃᖃᓇᐃᔭᕐᓂᕐᒨᖓᔪᓂᑦ. ᑲᔪᓯᓂᖃᑦᑎᐊᓕᖁᓗᒍ ᐱᒋᐊᖅᑎᑕᐅᓗᓂ ᑕᒪᒃᑯᓄᖓ ᐱᓕᕆᔪᑕᐅᔪᓐᓇᖅᑐᓄᑦ, 

ᓴᕿᑎᑦᑎᓂᖅ ᐅᑯᓂᖓ 2012 ᐱᓕᕆᐊᖑᔪᒪᔪᓂᑦ, ᐊᒻᒪᓗ ᐊᑐᐊᒐᕐᓂᑦ ᐊᔪᐃᓐᓇᕈᔾᔨᔨᓂᑦ ᐱᓕᕆᐊᖑᓇᐅᖅᑐᓂ 

2014−ᒥ, ᓯᕗᓪᓕᖅᐸᖅ ᐱᓕᕆᓂᖅ ᐱᓕᕆᐊᖑᓚᐅᖅᑐᖅ ᓄᓇᕗᑦ ᑕᕆᐅᕐᒥᐅᑕᓕᕆᓂᕐᒧᑦ ᑲᑎᒪᔨᓂᑦ (NMC) 

ᓴᕿᑎᑦᑎᔪᒪᓪᓗᑎᒃ ᑭᒃᑯᓕᒫᓄᑦ−ᓴᙵᓗᓂ ᐃᑭᐊᕿᕕᒃ ᑕᐃᓇᓗ ᐱᒋᐊᖅᑎᑕᐅᓚᐅᖅᓯᒪᓪᓗᓂ 2016−ᒥ. ᓄᓇᕗᑦ 

ᑕᕆᐅᕐᒥᐅᑕᓕᕆᓂᕐᒧᑦ ᑲᑎᒪᔨᑦ (NMC) ᐱᓕᕆᖃᑕᐅᒋᐊᓚᐅᖅᓯᒪᔪᑦ ᐊᑐᐃᓇᐅᔪᒥ ᑲᑎᒪᓂᕐᒥ ᐊᒻᒪᓗ 

ᑲᑎᒪᕕᐅᔪᓂ ᑭᒃᑯᓕᒫᑦ ᖃᐅᔨᒪᓂᖅᓴᐅᓕᖅᑎᓇᓱᐊᕐᓗᒋᑦ ᓄᓇᕗᑦ ᑕᕆᐅᕐᒥᐅᑕᓕᕆᓂᕐᒧᑦ ᑲᑎᒪᔨᓂᑦ (NMC), 

ᐱᓕᕆᐊᕆᔭᕆᐊᖃᒃᑕᖏᓐᓂᑦ ᐊᒻᒪᓗ ᐃᖃᓇᐃᔭᖏᓐᓂᑦ ᑕᕆᐅᕐᒥᐅᑕᓕᕆᓂᕐᒥ ᐊᐅᓚᑦᑎᓂᕐᒥᑦ ᓄᓇᕗᑉ 

ᓄᓇᓕᖃᕕᖏᓐᓄᑦ. 2017−ᒥ ᐃᓚᒋᔭᐅᔪᑦ ᓄᓇᕗᑦ ᑕᕆᐅᕐᒥᐅᑕᓕᕆᓂᕐᒧᑦ ᑲᑎᒪᔨᓂᑦ (NMC) ᐃᓱᒪᓕᐅᓚᐅᕐᒪᑕ 

ᑲᑎᒪᑎᑦᑎᔪᒪᓪᓗᑎᒃ ᐱᓕᕆᒋᐊᕈᑎᒃᓴᓂᑦ ᐸᕐᓇᒍᑎᖃᕈᒪᓪᓗᑎᒃ ᑲᑎᒪᓯᓐᓈᕐᓗᑎᒃ ᐃᑲᔪᖅᑕᐅᖁᓗᒋᑦ 

ᐱᓕᕆᒋᐊᓕᖅᑎᑦᑎᓗᑎᒃ ᐱᓕᕆᐊᖃᕐᓗᑎᒃ ᑲᑐᔨᓗᑎᒃ ᐱᓕᕆᓂᕐᒥᑦ.35 ᑖᓐᓇ ᑎᑎᕋᒃᓯᒪᔪᖁᑎ ᑐᒃᓯᕋᐅᑎᖃᕐᒪᑦ 

ᓯᕗᓪᓕᖅᐹᖅᓯᐅᑎᒥ ᐱᓕᕆᒋᐊᕈᑎᒃᓴᒧᑦ ᐸᕐᓇᒍᑎᒥᑦ ᐱᓕᕆᐊᖃᕐᓗᓂ ᐅᖃᖃᑎᒋᒍᑕᐅᓚᐅᖅᑐᓂᑦ ᑕᐃᑲᓂ 

ᑲᑎᒪᓯᓐᓈᕐᓂᕐᒥ. ᕕᕗᐊᕆ 2018−ᒥ, ᑐᓂᔭᐅᓛᕐᒪᑕ ᑲᑎᒪᔨᓄᑦ ᑕᑯᓄᖓ ᑎᓴᒪᓄᑦ ᐃᖃᓇᐃᔭᕐᕕᖁᑎᓂᑦ 

ᑭᒃᑯᓕᒫᓄᑦ ᒐᕙᒪᒋᔭᐅᔪᓄᑦ (IPG) ᑖᑯᓇᓂ ᓄᓇᕗᑦ ᑕᕆᐅᕐᒥᐅᑕᓕᕆᓂᕐᒧᑦ ᑲᑎᒪᔨᐅᓕᖅᑐᓄᑦ (NMC). 

3.3 ᑕᐅᑐᒐᕆᔭᐅᔪᖅ  

ᐋᖅᑭᒃᓱᐃᓗᑎᒃ ᐅᖃᓪᓚᒍᓯᖏᓐᓂ ᓄᓇᕗᑦ ᐊᖏᖃᑎᒋᒍᑎᖏᑦ, ᐱᓕᕆᐊᖑᔪᒪᔪᑦ ᐋᖅᑭᒃᓱᖅᑕᐅᓯᒪᔪᑦ ᓄᓇᕗᑦ 

ᑕᕆᐅᕐᒥᐅᑕᓕᕆᓂᕐᒧᑦ ᑲᑎᒪᔨᒃᑯᓐᓂᑦ (NMC) 2012−ᒥ ᐊᒻᒪᓗ 2017−ᒥ ᐱᓕᕆᒋᐊᕈᑎᒃᓴᓄᑦ ᐸᕐᓇᖕᓂᕐᒥ 

ᑲᑎᒪᓯᓐᓈᕈᑎᑦ, 2018-2023 ᐱᓕᕆᒋᐊᕈᑎᒃᓴᒥᓄᑦ ᐸᕐᓇᒍᑎᒥᖕᓂ ᑖᒃᑯᐊ ᓄᓇᕗᑦ ᑕᕆᐅᕐᒥᐅᑕᓕᕆᓂᕐᒧᑦ 

ᑲᑎᒪᔨᑦ (NMC) ᐊᑐᓕᓚᐅᕐᒪᑕ ᒪᑯᓂᖓ ᑕᐅᑐᒐᕆᔭᐅᔪᓂᑦ: 

                                                      
35 ᓇᐃᓈᕈᑎᖏᑦ ᐅᓂᒃᑳᓕᐊᕆᓯᒪᔪᑦ ᑲᑎᒪᓯᓐᓈᕐᓂᕐᒥᑦ ᐱᔭᒃᓴᐅᕗᑦ ᐅᕙᖓᑦ ᓇᓂᑦᑎᓯᑦ C−ᒥ 

ᐱᓕᕆᓗᑎᒃ, ᐋᖅᑭᒃᓯᑦᑎᐊᕈᓐᓇᕐᓗᑎᒃ ᐊᒻᒪᓗ ᐅᒃᐱᕆᔭᐅᑦᑎᐊᕐᓗᑎᒃ ᓂᐱᒋᔭᐅᖁᓗᒋᑦ 

ᑕᕆᐅᕐᒥᐅᑕᓕᕆᓂᕐᒧᑦ ᐊᑲᐅᙱᓕᐅᕈᑎᓂ ᓄᓇᕗᒻᒥᐅᓄᑦ. 

3.4 ᐱᓕᕆᐊᖑᓇᓱᐊᖅᑐᑦ 

ᓄᓇᕗᑦ ᑕᕆᐅᕐᒥᐅᑕᓕᕆᓂᕐᒧᑦ ᑲᑎᒪᔨᑦ (NMC) ᐊᑐᓕᕐᓂᐊᕐᒪᑕ ᑕᐅᑐᒐᕆᔭᒥᖕᓂᑦ ᐱᓕᕆᐊᖃᕐᓂᕐᒥᒍᑦ 

ᐱᖓᓱᓂᑦ ᐱᓪᓗᐊᑕᕐᓂᑦ ᐱᓕᕆᔪᓯᕐᓂᑦ, ᐃᓚᒋᔭᐅᓗᓂ ᐱᓕᕆᐊᖑᓇᓱᐊᖅᑐᑦ: 

ᖃᐅᔨᒪᓂᖅᓴᐅᓕᖅᑎᑦᑎᓂᖅ, ᐅᖃᐅᔨᒋᐊᖅᐸᒡᓗᓂ ᐊᒻᒪᓗ ᐱᓕᕆᐊᖃᕐᓗᓂ ᐊᔪᐃᓐᓇᕈᔾᔨᓂᕐᒥᑦ, 

ᑕᐃᒪᖓᓕᒪᖅ ᓴᐳᒻᒥᒃᓯᕈᑕᐅᓚᕆᖁᓪᓗᒋᑦ ᐊᒻᒪᓗ ᐊᑐᖅᑕᐅᑦᑎᐊᖁᓗᒋᑦ ᑕᕆᐅᕐᒥᐅᑕᓕᕆᓂᑦ 

ᐃᒪᖏᓐᓂ ᓄᓇᕗᒻᒥ ᓄᓇᓕᖃᕐᕕᐅᓕᖅᑐᓂ (NSA) ᑕᒪᒃᑯᓄᖓ ᐊᑯᓂ−ᑕᐅᕗᖓᑐᖃᒃ 

ᐱᕚᓪᓕᕈᑕᐅᖁᓗᒋᑦ ᐃᓄᖕᓂᑦ, ᐃᓄᖏᓐᓄᑦ ᓄᓇᕗᑦ ᐊᒻᒪᓗ ᐃᓄᖏᓐᓄᑦ ᑲᓇᑕᐅᑉ, ᒪᑯᓂᖓ 

ᒪᓕᑦᑎᐊᖅᓯᒪᓗᑎᒃ ᒪᓕᒃᑕᐅᔭᕆᐊᓕᖕᓂᑦ ᐃᓄᐃᑦ ᖃᐅᔨᒪᔭᑐᖃᖏᓐᓂᑦ ᐊᒻᒪᓗ ᑎᑎᕋᒃᓯᒪᔪᑦ 15 

ᓄᓇᕗᖅᑕᕈᑎᑦ ᐊᖏᖃᑎᒋᒍᑎᖏᓐᓂ (ᑕᕆᐅᕐᒥᐅᑕᓕᕆᓂᕐᒧᑦ ᐃᒪᖏᓐᓂ). 

ᑖᒃᑯᐊ ᐱᖓᓱᖅ ᐱᓕᕆᓃᑦ ᐅᖃᐅᓯᕆᔭᐅᑦᑎᐊᕐᒪᑕ ᓇᓗᓇᐃᔭᑦᑎᐊᖅᓯᒪᓂᖅᓴᐅᓪᓗᑎᒃ ᑕᐅᓇᓂᒃᑲᓐᓂᖅ. 

ᐅᔾᔨᕈᓱᖕᓂᕐᒥᑦ 

ᐊᑐᕋᑖᓚᐅᖅᑐᓂ ᐊᕐᕌᒍᓂ, ᓄᓇᕗᑦ ᑕᕆᐅᕐᒥᐅᑕᓕᕆᓂᕐᒧᑦ ᑲᑎᒪᔨᑦ (NMC) ᐊᑐᖅᑕᐅᖁᔨᓕᖅᓯᒪᖕᒪᑕ 

ᐃᓚᖏᓐᓂᑦ ᑭᓕᓕᓯᒪᔪᑦ ᐱᓕᕆᔪᑎᒃᓴᓂᑦ ᐱᓕᕆᖃᑎᒋᔪᒪᓪᓗᒋᑦ ᐃᓄᖏᑦ ᓄᓇᕗᑉ ᐊᒻᒪᓗ ᐊᓯᖏᑦ ᐱᔪᒪᓂᓖᑦ 

ᐱᓕᕆᖃᑎᒋᒃᑐᑦ, (ᑐᑭᓕᐅᑎᓗᒍ ᐅᖃᖃᑎᒋᒍᑎᒋᓗᒋᑦ ᐊᑲᐅᙱᓕᐅᕈᑎᑦ, ᓄᐊᑦᑎᓗᓂ ᐅᖃᐅᓯᐅᔪᓂᑦ, 

ᐊᔪᕈᓐᓃᖅᓴᑎᑦᑎᔪᑎᑦ ᐊᑐᓕᖁᔨᔪᑎᓂᑦ ᑭᒃᑯᓕᒫᓂᑦ ᐊᐱᖅᓱᓗᓂ ᐊᒻᒪᓗ ᐊᑐᖅᑕᐅᓂᖅᓴᐅᑎᓐᓇᓱᐊᕐᓗᒋᑦ 

ᑭᒃᑯᓕᒫᓂᑦ ᐱᓕᕆᖃᑕᐅᑎᑦᑎᔪᓐᓇᕐᓃᑦ). ᑭᒃᑯᓕᒫᓂᑦ ᐱᓕᕆᖃᑎᖃᕋᓱᐊᕐᓃᑦ ᐅᓪᓗᒥᒧᑦ 

ᐱᓕᕆᐊᖃᓗᐊᙳᐊᖅᓯᒪᖕᒪᑕ ᖃᐅᔨᒪᓂᖅᓴᐅᓕᖅᑎᑦᑎᓇᓱᐊᕈᑕᐅᓪᓗᑎᒃ ᒪᑯᓂᖓ: 

• ᑕᕆᐅᕐᒥᐅᑕᓕᕆᓂᕐᒧᑦ ᐊᑐᐊᒐᑦ ᐊᑲᐅᙱᓕᐅᕈᑎᖏᓐᓂᑦ (ᑐᑭᓕᐅᑎᓗᒍ ᓴᕿᑎᑦᑎᓂᖅ 

ᑭᒃᑯᓕᒫᓄᑦ−ᓵᑕᐅᔪᓐᓇᖅᑐᖅ ᐃᑭᐊᕿᕕᒃ ᑕᕆᐅᕐᒥᐅᑕᓕᕆᓂᕐᒧᑦ ᐊᑲᐅᙱᓕᐅᕈᑎᓂᑦ36) ᐊᒻᒪᓗ  

• ᑕᕙᐅᓂᖏᑦ ᓄᓇᕗᑦ ᑕᕆᐅᕐᒥᐅᑕᓕᕆᓂᕐᒧᑦ ᑲᑎᒪᔨᑦ (NMC) ᓇᖕᒥᓂᖅ (ᑐᑭᓕᐅᑎᓗᒍ 

ᑲᑎᒪᕕᒡᔪᐊᖅᑎᑦᑎᓂᖅᑎᒍ ᐅᖃᓚᐅᑎᖃᒃᓯᓐᓈᕐᓗᑎᒃ ᐊᒻᒪᓗ ᑲᑎᒪᖃᑎᖃᕐᓗᑎᒃ 

ᐃᖃᓇᐃᔭᖅᑎᖁᑎᒋᔭᐅᔪᓂᑦ) 

 

ᑖᓐᓇ ᖃᐅᔨᒪᓂᖅᓴᐅᓕᖅᑎᑦᑎᓂᖅ ᐃᖃᓇᐃᔭᖑᔪᖅ ᐱᓕᕆᐊᖑᓯᒪᓕᕐᒪᑦ ᐱᓕᕆᔪᑎᒃᓴᖃᓗᐊᓇᑎᒃ ᒫᓐᓇ 

ᐊᑐᐃᓐᓇᐅᔪᓂᑦ ᐊᑐᓂ ᐃᓚᒋᔭᐅᔪᓄᑦ ᓄᓇᕗᑦ ᑕᕆᐅᕐᒥᐅᑕᓕᕆᓂᕐᒧᑦ ᑲᑎᒪᔨᓂᑦ (NMC) ($25,000 ᐊᑐᓂ 

ᑮᓇᐅᔭᓕᕆᓐᓇᐅᑉ ᐊᕋᒍᖓᓂ). 

 

ᑕᐃᑲᓂ 2017 ᐱᓕᕆᒋᐊᕈᑎᒃᓴᓂᑦ ᐸᕐᓇᖕᓂᕐᒧᑦ ᑲᑎᒪᓯᓐᓈᓂᕐᒥ, ᐃᓘᓇᑎᒃ ᐱᓕᕆᖃᑕᐅᔪᑦ 

ᐊᖏᖃᑎᒌᓚᐅᕐᒪᑕ ᐱᓕᕆᑲᓐᓂᕆᐊᖃᕐᓂᕐᒥᖕᓂᑦ ᖃᐅᔨᒪᓂᖃᕐᓂᖅᓴᐅᓕᖅᑎᑦᑎᓇᓱᐊᕐᓗᑎᒃ ᓴᕿᑕᐅᖁᓗᒍ 

ᓴᕿᑕᐅᓂᖓ ᑕᕆᐅᕐᒥᐅᑕᓕᕆᓂᕐᒧᑦ ᐊᑐᐊᒐᖅ ᐊᑲᐅᙱᓕᐅᕈᑎᓄᑦ ᓄᓇᕗᒻᒥ. ᐃᓚᒋᒃᑲᓐᓂᕐᓗᓂᐅᒃ, ᓄᓇᕗᑦ 

ᑕᕆᐅᕐᒥᐅᑕᓕᕆᓂᕐᒧᑦ ᑲᑎᒪᔨᖏᓐᓂᑦ (NMC) ᐃᓚᒋᔭᐅᔪᑦ ᓇᓗᓇᐃᔭᖅᓯᓚᐅᕐᒪᑕ 

ᓯᕗᓪᓕᐅᑎᔭᕆᐊᖃᕐᓂᖅᐹᒥᖕᓂᑦ ᐱᔭᐅᔭᕆᐊᓕᖕᓂᑦ ᓄᓇᕗᑦ ᑕᕆᐅᕐᒥᐅᑕᓕᕆᓂᕐᒧᑦ ᑲᑎᒪᔨᓂᑦ (NMC) 

ᐱᓕᕆᐊᖑᖁᓗᒋᑦ ᑭᒃᑯᓕᒫᓂᑦ ᐊᐱᖅᓱᕐᓂᕐᒧᑦ ᐱᓕᕆᓃᑦ ᑐᓴᖅᑎᑕᐅᖁᓗᒋᑦ ᐱᓕᕆᓇᓱᐊᕐᓂᕐᒥᖕᓂᑦ 

ᐱᔭᐅᑎᑦᑎᓗᑎᒃ ᐊᑐᐊᒐᑦ ᐅᖃᐅᔨᒋᐊᕈᑎᖏᑦ ᐊᒻᒪᓗ ᐱᓕᕆᐊᖃᕐᓗᑎᒃ ᐊᔪᐃᓐᓇᕈᔾᔨᓂᕐᒥᑦ.  

 

ᐱᔾᔪᑎᒋᓗᒍ 2018-2023 ᐱᓕᕆᒋᐊᕈᑎᒃᓴᓄᑦ ᐸᕐᓇᒍᑎ, ᐅᖃᒃᓯᒪᓂᖓ “ᖃᐅᔨᒪᓂᖅᓴᐅᓕᖅᑎᑦᑎᓂᖅ” 

ᑐᑭᖃᑎᖃᒃᑎᑕᐅᖕᒪᑦ ᐅᖃᒃᓯᒪᔪᒥᑦ “ᑭᒃᑯᓕᒫᓂᑦ ᐱᓕᕆᖃᑎᖃᕐᓂᕐᒥᑦ”, ᐊᕙᑕᖏᖅᓯᖕᒪᑦ ᑭᒃᑯᓕᒪᓄᑦ 

ᐃᓕᓐᓂᐊᖅᓯᒪᓂᕐᒧᑦ ᐱᓕᕆᓂᕐᒥᑦ ᐱᖃᓯᐅᑎᓗᒋᑦ ᑭᒃᑯᓕᒫᓂᑦ ᐊᐱᖅᓱᕐᓂᕐᒧᑦ ᐱᓕᕆᔪᑎᓂᑦ. 

                                                      
36 (ᓄᓇᕗᑦ ᑕᕆᐅᕐᒥᐅᑕᓕᕆᓂᕐᒧᑦ ᑲᑎᒪᔨᑦ, 2017) 

ᐅᖃᐅᔨᒋᐊᕐᓂᖅ 

ᐅᓄᖅᑐᖃᓚᓗᖕᓂ ᖃᑯᑎᒃᑯᑦ, ᒐᕙᒪᒃᑯᑦ ᐃᖃᓇᐃᔭᖅᑎᖏᑦ ᐅᐸᒍᑎᓱᖑᒪᑕ ᐃᓚᒋᔭᐅᔪᓄᑦ ᓄᓇᕗᑦ 

ᑕᕆᐅᕐᒥᐅᑕᓕᕆᓂᕐᒧᑦ ᑲᑎᒪᔨᑦ (NMC) ᐊᒻᒪᓗ ᐅᖃᐅᔭᐅᒋᐊᕈᑎᖃᕈᒪᓪᓗᑎᒃ ᑕᕆᐅᕐᒥᐅᑕᓕᕆᓂᕐᒧᑦ 

ᐊᑲᐅᙱᓕᐅᕈᑎᓂᑦ. ᑕᒪᒃᑯᐊ ᑐᒃᓯᕌᖑᔪᑦ ᓴᕿᓱᖑᒪᑕ ᐃᓕᓴᕆᔭᐅᓂᖏᓐᓂᑦ, ᒐᕙᒪᒃᑯᓅᖓᓪᓗᑎᒃ, ᑕᒃᑯᐊ 

ᐃᓚᒋᔭᐅᔪᑦ ᐃᖃᓇᐃᔭᕐᕕᓃᖓᖅᑐᑦ ᑭᒃᑯᓕᒫᓄᑦ ᒐᕙᒪᒋᔭᐅᔪᓂᑦ (IPG) (ᐱᔭᕇᒃᓯᕙᓪᓕᐊᑎᓪᓗᒋᑦ ᐱᓪᓗᐊᑕᕐᓂᑦ 

ᐃᖃᓇᐃᔭᕕᖁᑎᖏᓄᑦ ᐱᓕᕆᐊᖑᖁᔭᐅᔪᓂᑦ) ᐊᔪᖅᓴᖏᑦᑐᐊᓘᖕᒪᑕ ᐊᒻᒪᓗ ᑕᒪᒃᑮᓪᓗᑎᒃ ᑐᑭᓯᑦᑎᐊᕈᓐᓇᕐᓂᕐᒥᑦ 

ᐊᒻᒪᓗ ᐱᓕᕆᑦᑎᐊᕈᓐᓇᕐᓂᕐᒥᑦ ᑕᕆᐅᕐᒥᐅᑕᓕᕆᓂᕐᒧᑦ ᐊᑐᐊᒐᑦ ᐊᑲᐅᙱᓕᐅᕈᑎᖏᓐᓂᑦ, ᐱᖃᓯᐅᑎᓗᒋᑦ 

ᑭᒃᑯᓕᒫᓂᑦ ᐃᓱᒪᒋᔭᐅᔪᑦ ᑕᕆᐅᕐᒥᐅᑕᓕᕆᓂᕐᒧᑦ ᐊᑐᐊᒐᑦ ᐊᑲᐅᙱᓕᐅᕈᑎᖏᑦ.  

ᐅᖃᐅᔨᒋᐊᕈᑎᖃᒃᑎᓪᓗᒋᑦ ᐅᕝᕙᓗᓂᑦ ᐊᑐᓕᖁᔨᔪᑎᖃᒃᑎᓗᒋᑦ ᐱᓕᕆᒋᐊᕐᓗᑎᒃ ᑐᒃᓯᕌᖑᔪᓂᑦ, ᓄᓇᕗᑦ 

ᑕᕆᐅᕐᒥᐅᑕᓕᕆᓂᕐᒧᑦ ᑲᑎᒪᔨᑦ (NMC) ᓇᓗᓇᖅᓯᓯᒪᖕᒪᑕ ᓇᖕᒥᓂᖅ ᐊᑑᑎᖃᑦᑎᐊᕐᓂᕐᒥᖕᓂᑦ ᐊᒻᒪᓗ 

ᐱᔪᒥᓇᖅᑐᓂᑦ ᑲᑎᒪᕕᖕᓂ ᐅᖃᖃᑎᒋᒍᑎᖃᓱᖑᓪᓗᑎᒃ. ᐅᖃᐅᔨᒋᐊᕈᑕᐅᔪᑦ ᑭᒡᓕᓕᓯᒪᖃᑦᑕᖅᓯᒪᖕᒪᑕ, 

ᑕᐃᒪᐃᑲᓗᐊᖅᑎᓗᒍ, ᐃᖃᓇᐃᔭᖅᑎᖃᕐᓂᖏᓄᑦ ᓄᓇᕗᑦ ᑕᕆᐅᕐᒥᐅᑕᓕᕆᓂᕐᒧᑦ ᑲᑎᒪᔨᑦ (NMC) ᐃᓚᒋᔭᐅᔪᑦ 

ᐱᓕᕆᐊᖃᕋᓱᐊᕐᓗᑎᒃ, ᑐᕌᒃᑕᐅᔪᒪᔪᓂᑦ ᐊᐱᖅᓱᓂᕐᒥᑦ ᐱᓕᕆᐊᖃᕋᓱᐊᖅᑎᓗᒋᑦ. ᐱᑕᖃᒃᑎᓐᓇᒋᑦ 

ᐱᓕᕆᔪᑕᐅᖁᔭᐅᔪᑦ ᐱᓕᕆᔪᑎᒃᓴᐃᑦ, ᓄᓇᕗᑦ ᑕᕆᐅᕐᒥᐅᑕᓕᕆᓂᕐᒧᑦ ᑲᑎᒪᔨᓂᑦ (NMC) ᐃᓚᒋᔭᐅᔪᑦ 

ᑐᓴᖅᑎᑦᑎᔪᑎᖃᓱᖑᒪᑕ ᐊᒻᒪᓗ ᖃᐅᔨᒪᑦᑎᐊᖅᖢᑎᒃ ᑲᑎᖅᓱᖅᑕᐅᓯᒪᔪᓂᑦ ᐱᓕᕆᓂᕐᒥᒍᑦ ᐱᓪᓗᐊᑕᓂᑦ 

ᐃᖃᓇᐃᔭᕆᔭᕆᐊᖃᒃᑕᖏᓐᓂᑦ. ᑕᒪᒃᑯᐊ ᐃᖃᓇᐃᔭᕆᔭᖏᑦ ᐱᓕᕆᐊᖃᕋᓱᓪᓗᐊᑕᕆᐊᖃᖏᑦᑐᑦ ᐊᑐᐊᒐᑦ 

ᐊᑲᐅᙱᓕᐅᕈᑎᖏᓐᓂᑦ ᒪᑯᓇᓂ ᒐᕙᒪᒃᑯᓐᓂᑦ ᐅᖃᐅᔨᒋᐊᑎᒃᓴᖅᓯᐅᕈᑎᒋᔭᖏᓐᓂ, ᑕᐃᒪᐃᑲᓗᐊᖅᑎᓗᒍ. 

ᑐᕌᖓᑎᑕᐅᔪᑦ ᐱᓕᕆᔪᑎᒃᓴᐃᑦ ᐱᓕᕆᔪᓐᓇᖅᓯᑎᑦᑎᒐᔭᕐᒪᑕ ᓄᓇᕗᑦ ᑕᕆᐅᕐᒥᐅᑕᓕᕆᓂᕐᒧᑦ ᑲᑎᒪᔨᓂᑦ (NMC) 

ᐱᓕᕆᐊᖃᕋᔭᕐᓗᑎᒃ ᓯᕗᓪᓕᐅᑎᔭᕆᐊᓕᖕᓂᑦ ᐊᑐᐊᒐᑦ ᐊᑲᐅᙱᓕᐅᕈᓂᑦ ᐱᔪᓐᓇᐅᑎᓅᖓᓂᖅᓴᐅᓗᑎᒃ 

ᐱᓕᕆᐊᖑᓂᖓ ᐱᕕᖃᓕᖅᑎᑦᑎᔪᑕᐅᒐᔭᕐᒪᑦ ᑭᒃᑯᓕᒫᓂᑦ ᐱᓕᕆᖃᑎᖃᕈᓐᓇᖅᓯᓗᑎᒃ, ᖃᐅᔨᓇᓱᐊᕐᓂᑦ, 

ᖃᐅᔨᓴᕐᓂᑦ ᐊᒻᒪᓗ ᐃᓚᒋᓕᐅᔾᔨᓃᑦ ᐊᑐᐃᓐᓇᐅᔪᓂᑦ ᐊᒻᒪᓗ (ᐊᑐᖅᑕᐅᔪᓐᓇᑐᐃᓐᓇᕆᐊᖃᕐᓗᑎᒃ) ᓄᑖᑦ ᐃᓄᐃᑦ 

ᖃᐅᔨᒪᔭᑐᖃᖏᑦ.  

ᐊᔪᐃᓐᓇᕈᔾᔨᓂᖅ 

ᑕᒪᒃᑯᐊ ᐱᓕᕆᒋᐊᕈᑎᓪᓗᐊᑕᓱᑦ ᐃᑲᔪᖅᓱᐃᔪᑎᑦ ᐅᖃᐅᔾᔨᒋᐊᕈᑕᐅᔪᓄᑦ ᐊᒻᒪᓗ ᐱᓕᕆᓂᕐᓄᑦ ᐊᔪᐃᓐᓇᕈᓪᔨᓂᑦ 

ᐊᔾᔨᒌᒡᒪᑕ (ᑭᒃᑯᓕᒫᓂᑦ ᐱᓕᕆᖃᑎᖃᕐᓂᑦ, ᖃᐅᔨᓇᓱᐊᕐᓗᒋᑦ ᖃᐅᔨᓴᕐᓗᒋᓪᓗ), ᒪᕐᕉᖕᒪᑎᒃ ᐱᓪᓗᐊᑕᒃ 

ᐊᔾᔨᒌᖏᓂᖏᒃ ᑐᕌᖓᔪᒃ ᐱᓕᕆᔪᓯᕐᓄᑦ ᐊᒻᒪᓗ ᐅᖃᓕᒫᒐᐅᓕᐊᖑᔪᓄᑦ. ᐅᖃᐅᔾᔨᒌᐊᖅᑎᓪᓗᒋᑦ, ᓄᓇᕗᑦ 

ᑕᕆᐅᕐᒥᐅᑕᓕᕆᓂᕐᒧᑦ ᑲᑎᒪᔨᑦ (NMC) ᐱᓕᕆᒋᐊᕈᓐᓇᑦᑎᐊᓱᑦ, ᐱᓕᕆᓇᓱᐊᓕᕐᓗᑎᒡᓗ ᑐᒃᓯᕌᖑᓯᒪᔪᓂᑦ 

ᑐᑭᓯᑦᑎᐊᕈᓐᓇᕐᓂᕐᒨᖓᔪᓂᑦ ᓯᓚᑖᓂᖓᕐᓗᑎᒃ ᐱᖓᔪᒋᔭᐅᔪᖅ ᐱᓕᕆᖃᑕᐅᓗᓂ ᓇᓗᓇᐃᖅᓯᓯᒪᔪᖅ 

ᓯᕗᓪᓕᐅᑎᔪᒪᔭᒥᖕᓂᑦ ᐊᑲᐅᙱᓕᐅᕈᑎᓂᑦ. ᐱᓕᕆᐊᖃᓕᕌᖓᒥᒃ ᐊᔪᐃᓇᕈᔾᔨᓂᕐᒥᑦ, ᓄᓇᕗᑦ 

ᑕᕆᐅᕐᒥᐅᑕᓕᕆᓂᕐᒧᑦ ᑲᑎᒪᔨᑦ (NMC) ᐊᐅᓚᑦᑎᒐᔪᓱᖑᒪᑕ, ᓴᕿᑎᑦᑎᓪᓗᑎᒃ ᐱᓕᕆᒋᐊᕐᕕᒃᓴᖃᓕᕐᓂᕐᒥᑦ 

ᓂᐱᒥᓄᑦ ᑐᓱᖅᑕᐅᔪᒪᓪᓗᑎᒃ ᑕᒪᒃᑭᖏᓐᓄᑦ ᐊᐅᓚᔭᐃᔪᓐᓇᖅᑑᖕᓄᒃ ᐊᒻᒪᓗ ᐃᓱᒪᓕᐅᖅᑎᓄᑦ. ᐅᖃᐅᔾᔨᒌᐊᕐᓂᖅ 

ᐊᑕᐅᓯᐊᕈᑕᐅᒐᔪᓱᖑᕗᖅ, ᖃᐅᔨᒋᐊᑐᖃᓇᓂᓗ ᑭᖑᓂᖓᒍᑦ. ᐊᔪᐃᓐᓇᕈᔾᔨᓂᕐᒥᑦ ᐱᓕᕆᓂᑦ, ᐊᔾᔨᒋᖏᑕᖓᒍᑦ, 

ᐋᖅᑭᒍᑎᓯᒪᖕᒪᑕ ᐃᓗᐊᓂ ᐃᓘᓇᓕᒫᖏᓐᓂᑦ ᐱᓕᕆᒋᐊᕈᑎᒃᓴᓂᑦ ᐋᖅᑭᒃᓱᖅᓯᒪᓂᖃᕐᓗᓂ ᐋᖅᑭᒃᓯᔪᓐᓇᕐᓗᓂ 

ᑕᐃᑯᓂᖓᓪᓗᐊᖅ ᐊᑐᐊᒐᑦ ᓴᖅᑭᔪᑕᐅᔪᓂᑦ, ᐊᒻᒪᓗ ᑕᐃᒪᓐᓇᐃᓂᖓᓄᑦ ᐱᓕᕆᐊᖑᓱᖑᕗᑦ 

ᐊᓂᒍᕋᓱᐊᕐᓂᓕᒫᖓᓂ ᐱᕕᒃᓴᖃᕐᕕᐅᔪᖅ. ᐅᖃᐅᔾᔨᒌᐊᖅᓂᖅ ᒪᓕᒐᖅᑎᒎᖓᓗᐊᓱᖑᖏᓚᖅ, ᐊᒻᒪᓗ 

ᐃᒪᓇᐅᑐᐃᓇᕆᐊᖃᒃᖢᓂ ᑭᒃᑯᓕᒪᓄᑦ ᑐᓴᖅᑕᐅᔪᓐᓇᖅᓯᑎᑕᐅᑐᐃᓐᓇᕆᐊᖃᒃᖢᓂ ᐋᒃᑲᓗᓂᑦ. ᐱᓕᕆᓂᖓ 

ᐊᔪᐃᓐᓇᕈᔾᔨᑦ ᒪᓕᒐᖅᑎᒎᖓᓂᖅᓴᐅᓱᖅ, ᐊᒻᒪᓗ ᐃᒪᓇᐅᒐᔪᒃᖢᓂ (ᑕᐃᒪᓇᐃᖏᓐᓈᓗᖏᒃᑲᓗᐊᖢᓂ) 

ᑭᒃᑯᓕᒫᓄᖓᓱᖑᓗᓂ.  

ᑕᐃᒪᓇᐃᓕᓂᖏᓄᑦ ᑕᒪᒃᑯᐊ ᐊᔾᔨᒌᖏᓐᓂᖏᑦ, ᐊᔪᐃᓐᓇᕈᔾᔨᔨᑦ ᑐᒃᓯᕋᒐᔪᓱᖅ ᐅᓄᕐᓂᖅᓵᓗᖕᓂᑦ 

ᐱᓕᕆᔪᑎᒃᓴᓂᑦ ᐅᖃᐅᔨᒋᐊᕐᓂᕐᒥᓪᓕ, ᑕᒪᒃᑭᖏᓐᓂ ᒪᑯᓇᓂ ᐱᕕᒃᓴᖃᕆᐊᖃᕐᓂᕐᒥᑦ ᐊᒻᒪᓗ 

ᑮᓇᐅᔭᕐᓂᐊᒐᔪᒃᖢᓂ. 

ᑕᐃᑦᓱᒪᓂ ᐱᓕᕆᓂᕆᕙᓚᐅᖅᑕᒥᓂ, ᓄᓇᕗᑦ ᑕᕆᐅᕐᒥᐅᑕᓕᕆᓂᕐᒧᑦ ᑲᑎᒪᔨᑦ (NMC) ᐃᓛᓐᓂᒃᑯᑦ ᒪᓕᒐᖅᑎᒍ 

ᐱᓇᓱᖃᑦᑕᖅᓯᒪᖕᒥᔪᑦ ᐊᐅᓚᔭᐃᓇᓱᐊᖅᖢᑎᒃ ᒐᕙᒪᒃᑯᓐᓂ ᐊᑐᐊᒐᕐᓅᖓᔪᓂᑦ ᑕᕆᐅᕐᒥᐅᑕᓕᕆᓂᕐᒨᖓᔪᓂᑦ. 

1999-ᒥ, ᑐᑭᓕᐅᑎᓗᒍ, ᓄᓇᕗᑦ ᑕᕆᐅᕐᒥᐅᑕᓕᕆᓂᕐᒧᑦ ᑲᑎᒪᔨᑦ (NMC) ᑕᒪᒃᑭᕐᓗᑎᒃ ᒪᓕᒐᖅᑎᒍ 

ᐃᑲᔪᖅᓱᐃᓚᐅᕐᒪᑕ ᓄᓇᕗᑦ ᐆᒪᔪᓕᕆᓂᕐᒧᑦ ᐊᐅᓚᑦᑎᕕᖕᒥ ᑲᑎᒪᔨᓂᑦ (NWMB) ᑐᓂᓯᑎᓪᓗᒋᑦ 

ᒪᓕᒐᓕᐅᕐᕕᒡᔪᐊᑉ ᑲᑎᒪᔨᕋᓛᖁᑎᖏᓐᓄᑦ ᑲᓇᑕᒥ ᐃᑦᑕᕐᓂᓴᒃᑯᕕᖕᒥ, ᐅᖃᐅᓯᖃᕐᓗᑎᒃ ᐋᖅᑭᒋᐊᖅᑕᐅᓂᖏᓐᓂᑦ 

ᑕᐃᒃᑯᐊ ᑕᐃᑦᓱᒪᓂ-ᓯᕗᓪᓕᖅᐹᖅᓯᐅᑎᑦ ᑲᓇᑕ ᑲᓇᑕᓕᒫᒥ ᑕᕆᐅᕐᒥᐅᑕᓕᕆᓂᕐᒧᑦ ᓄᖑᑎᑦᑎᑕᐃᓕᒪᓂᖅ 

ᐃᒪᖓᓂ ᒪᓕᒐᖅ. 2014-ᒥ, ᓄᓇᕗᑦ ᑕᕆᐅᕐᒥᐅᑕᓕᕆᓂᕐᒧᑦ ᑲᑎᒪᔨᑦ (NMC) ᑎᑎᕋᖃᑎᒌᖃᑦᑕᓚᐅᕐᒪᑕ 

ᑲᓇᑕᓕᒫᒥ ᐆᒪᖁᑎᓕᕆᓂᕐᒧᑦ ᑲᑎᒪᔨᖏᓐᓂᑦ ᐊᒻᒪᓗ ᒥᓂᔅᑕᖓᓂᑦ ᐃᓄᓕᕆᔨᑐᖃᒃᑯᑦ ᐅᖃᐅᓯᖃᕐᓗᑎᒃ 

ᑐᒃᓯᕌᖑᓯᒪᔪᒥᑦ ᖄᒃᑕᔪᖅᐸᒡᓗᑎᒃ ᖃᐅᔨᓴᕈᒪᓪᓗᑎᒃ ᓴᓐᓂᕈᑎᐅᑉ ᐃᒪᖓᓂ, ᐊᑐᓕᖁᔨᓪᓗᑎᒃ ᑕᒪᓐᓇ 

ᖃᐅᔨᓴᕐᓂᖅ ᐱᔭᕇᒃᑕᐅᓯᒪᓕᖁᓗᒍ ᑭᖑᓂᖓᒍᑦ ᐱᔭᕇᒃᑕᐅᓚᐅᖅᑎᓗᒍ ᐊᕕᒃᑐᖅᓯᒪᔪᓂ ᐱᓕᕆᒋᐊᕈᑎᒃᓴᖅ 

ᐊᕙᑎᓕᕆᓂᕐᒧᑦ ᖃᐅᔨᓴᕈᑎᑦ.37  

ᑕᒪᓇᐅᑎᓪᓗᒍ ᕿᓚᒥᐊᓗᒃ ᐊᓯᕈᒃᐸᓪᓕᐊᓂᖓ ᐅᑭᐅᖅᑕᖅᑐᑉ ᑕᕆᐅᖓᑕ ᐃᒪᕕᖓ, 

ᐃᒪᓇᐅᓂᐅᓴᑐᐃᓇᖅᑑᔭᕐᒪᑦ ᑖᒃᑯᐊ ᓄᓇᕗᑦ ᑕᕆᐅᕐᒥᐅᑕᓕᕆᓂᕐᒧᑦ ᑲᑎᒪᔨᑦ (NMC) ᐅᓄᖅᑐᐃᖅᓱᕐᓂᖅᓴᐅᓗᑎᒃ 

ᐱᓕᕆᖁᔭᐅᖃᑦᑕᓕᕋᔭᕐᓗᑎᒃ ᐊᔪᐃᓐᓇᕈᔾᔨᖁᔭᐅᓗᑎᒃ ᐃᓄᖏᓐᓂᑦ ᓄᓇᕗᑦ ᑕᕆᐅᕐᒥᐅᑕᓕᕆᓂᕐᒧᑦ ᐊᑐᐊᒐᑦ 

ᐊᑲᐅᙱᓕᐅᕈᑎᓂᑦ, ᐱᓗᐊᙳᐊᖅᑐᒥᑦ ᑕᐃᒃᑯᐊ ᐅᖓᑖᓄᖅᐸᒃᑐᑦ ᑎᑭᐅᒪᔪᓐᓇᖅᑕᖏᑕ ᓇᓪᓕᐊᖕᓄᑐᐃᓐᓇᖅ 

ᐃᖃᓇᐃᔭᕐᕕᓃᖓᖅᑐᑦ ᑭᒃᑯᓕᒫᓄᑦ ᒐᕙᒪᒋᔭᐅᔪᓂᑦ (IPG) ᐅᖃᓚᒡᕕᐅᒋᔭᐅᔪᓐᓇᖅᑐᓂᑦ. 

ᐊᔪᕐᓇᕋᔭᖅᑐᒃᓴᐅᑎᓐᓇᒍ ᑖᒃᑯᓄᖓ ᓄᓇᕗᑦ ᑕᕆᐅᕐᒥᐅᑕᓕᕆᓂᕐᒧᑦ ᑲᑎᒪᔨᓄᑦ (NMC) ᐱᓕᕆᒐᔭᕐᓗᑎᒃ 

(ᑭᒡᓕᓕᓯᒪᓗᓂ ᐱᓕᕆᓂᖓᑦ) ᐱᓕᕆᔪᑕᐅᔪᓐᓇᕐᓂᖏᑦ ᐅᔾᔨᕈᓱᒡᓂᖅᓴᐅᓕᖅᑎᑦᑎᔪᑎᑦ ᐊᒻᒪᓗ ᐅᖃᐅᔨᒋᐊᕈᑎᑦ 

ᐊᑐᐃᓐᓇᐅᔪᓂ ᐱᓕᕆᔪᑎᒃᓴᓂ, ᐱᓕᕆᐊᖃᕐᓂᖅ ᐊᔪᐃᓐᓇᕈᔾᔨᓂᕐᒥᑦ ᐱᓕᕆᓂᕆᔭᖏᑦ 

ᐃᓚᒃᑲᓐᓂᕆᐊᖃᓕᕐᓂᐊᕐᒪᑕ ᐱᓕᕆᔪᑎᒃᓴᒃᑲᓐᓂᕐᓂᑦ ᐱᓕᕆᐊᖃᕋᓱᐊᕐᓗᑎᒃ ᓯᕗᓪᓕᐅᑎᔭᕆᐊᓕᖕᓂᑦ 

ᐊᑐᐊᒐᕐᓅᖓᔪᓂᑦ (ᑕᑯᓗᒋᑦ ᑎᑎᕋᒃᓯᒪᓂᖓ 3 ᑕᐅᓇᓂ ᐊᑖᓂ).  

3.5 ᐱᒪᕆᖁᑎᒋᔭᐅᔪᑦ 

ᓄᓇᕗᑦ ᑕᕆᐅᕐᒥᐅᑕᓕᕆᓂᕐᒧᑦ ᑲᑎᒪᔨᑦ (NMC) ᐱᓕᕆᔪᒪᓯᒪᓕᕐᒪᑕ ᐱᓕᕆᐊᖃᕈᒪᓪᓗᑎᒃ ᐃᖃᓇᐃᔭᒥᓂᑦ 

ᒪᑯᑎᒎᓇ ᒪᓕᑦᑎᐊᖅᓯᒪᓗᑎᒃ ᑕᐃᒃᑯᐊᓪᓗᐊᖅ ᐋᖅᑭᒃᓱᖅᓯᒪᔪᑦ ᑲᖐᓱᒍᑎᑦ ᐊᒻᒪᓗ ᐱᓪᓗᐊᑕᑦ ᐱᒪᕆᖁᑎᒋᔭᐅᔪᑦ, 

ᑕᐃᒪᓐᓇ ᐅᖃᐅᑎᒋᔭᐅᖕᒪᑕ ᑎᑎᕋᒃᓯᒪᔪᓂ 15-ᒥ ᐊᖏᖃᑎᒋᒍᑎᓂ: 

• ᐃᓄᐃᑦ ᐱᖅᑯᓯᕐᒥᒃᑎᒎᕐᒪᑕ ᐊᒻᒪᓗ ᒫᓐᓇ ᐊᑐᓲᖑᓗᑎᒃ ᑕᐃᑯᓂᖓᓪᓗᐊᖅ ᑕᕆᐅᕐᒥᐅᑕᑦ 

ᓇᔪᖅᑕᖏᓐᓂᑦ, ᐱᓗᐊᙳᐊᖅᑐᒥᑦ ᑐᕙᕐᒥᑦ ᓯᑰᓂᖓᓂ 

• ᒪᓕᒐᖅᑎᒍ ᐱᔪᓐᓇᕐᓂᕆᔭᐅᔪᑦ ᐃᓄᖕᓂᑦ ᑕᕆᐅᕐᒥᐅᑕᓄᑦ ᓇᔪᖅᑕᐅᕙᒃᑐᓂ ᒪᑯᓇᖔᕐᒪᑕ 

ᐊᖏᖃᑎᒌᒍᑎᓂᑦ ᑐᙵᕕᖃᕐᓗᑎᒃ ᐱᖅᑯᓯᕐᒥᒍ ᐊᒻᒪᓗ ᒫᓐᓇ ᐊᑐᖅᐸᒃᑕᒥᖕᓂ 

• ᑲᓇᑕᐅᑉ ᐊᐅᓚᑦᑎᕕᒋᔪᓐᓇᖅᑕᖏᓐᓂ ᐃᒪᖏᓐᓂ ᐅᑭᐅᖅᑕᖅᑐᑉ ᕿᑭᖅᑕᒐᓴᖕᓂ ᐃᑲᔪᖅᓱᖅᑕᐅᖕᒪᑕ 

ᐃᓄᖕᓂᑦ ᐊᑐᖅᑕᐅᓂᖏᓄᑦ ᐊᒻᒪᓗ ᓇᔪᖅᑕᐅᓂᖏᓐᓄᑦ 

• ᐃᓄᐃᑦ ᐊᖑᓇᓱᓲᖓᒪᑕ ᓂᕐᔪᑎᓂᑦ ᑎᑭᐅᑎᖃᑦᑕᑐᐃᓐᓇᕆᐊᓕᖕᓂᑦ ᐅᖓᑖᓄᑦ ᑕᕆᐅᕐᒥᐅᑕᓂᑦ 

ᓇᔪᖅᑕᐅᓱᓄᑦ; 

• ᓄᓇᕗᑦ ᒪᑭᒪᓇᓱᐊᕈᑎᓂᑦ ᑐᙵᕕᖃᕐᒪᑦ ᐃᓚᖓᒍᑦ ᑕᕆᐅᕐᒥᐅᑕᓂᑦ ᐱᔭᐅᓇᓱᐊᓱᓂᑦ ᑕᒪᒃᑭᖏᓐᓂ 

ᐊᑑᑎᖃᒃᑎᐊᕐᓂᖏᓐᓂᑦ ᐊᒻᒪᓗ ᐱᔪᒥᓇᕐᓂᖏᓄᑦ 

• ᐋᖅᑭᒃᓯᔪᖃᕆᐊᖃᕐᒪᑦ ᐊᒻᒪᓗ ᐊᐅᓚᑕᐅᓗᑎᒃ ᐊᑐᐊᒐᐃᑦ ᑐᕌᖓᔪᑦ ᑕᕆᐅᕐᒥᐅᑕᓄᑦ ᓇᔪᖅᑕᐅᓱᓄᑦ 

• ᐃᓄᐃᑦ ᐱᓕᕆᖃᑕᐅᑎᑕᐅᔭᕆᐊᖃᕐᒪᑕ ᐅᑭᐅᖅᑕᖅᑐᕐᒨᖓᔪᓂᑦ ᑕᕆᐅᒥᐅᑕᓂᑦ ᐊᐅᓚᑦᑎᓂᕐᒥ, 

ᐱᖃᓯᐅᑎᓗᒋᑦ ᖃᐅᔨᓇᓱᐊᕐᓂᑦ 

 

                                                      
37 (ᓯᐱᓯ ᐱᕙᓪᓕᐊᔪᓂ, 2014) 



 

ᓄᓇᕗᑦ ᑕᕆᐅᕐᒥᐅᑕᓕᕆᓂᕐᒧᑦ ᑲᑎᒪᔨᑦ ᓯᕗᓪᓕᖅ 2018-2023 ᐱᓕᕆᒋᐊᕈᑎᒃᓴᓄᑦ ᐸᕐᓇᒍᑎ ᑭᖑᓪᓕᖅ| ᕕᕗᐊᕆ 23,2018 | ᒪᒃᐱᒐᖅ 

20 

ᐃᓚᒋᔭᐅᒃᑲᓐᓂᕐᓗᑎᒃ ᑖᒃᑯᓄᖓ ᐱᒪᕆᖕᓄᑦ, 2012 ᐱᓕᕆᐊᖑᔪᒪᔪᑦ ᐱᓕᕆᐊᒃᓴᑦ ᐱᓕᕆᐊᖃᕆᐊᖃᒃᑎᑦᑎᖕᒪᑕ 

ᓄᓇᕗᑦ ᑕᕆᐅᕐᒥᐅᑕᓕᕆᓂᕐᒧᑦ ᑲᑎᒪᔨᑦ (NMC) ᐊᔪᕆᒃᓯᐅᔭᐅᓗᑎᒃ ᐱᒪᕆᖁᑎᒋᔭᐅᔪᓂᑦ ᐃᓄᐃᑦ 

ᖃᐅᔨᒪᔭᑐᖃᖏᓐᓂᑦ, ᐃᒃᐱᒍᓱᑦᑎᐊᕐᓗᑎᒃ ᐃᑲᔪᕈᑕᐅᒐᔭᕐᓂᖓᓄᑦ ᑲᔪᓯᑦᑎᐊᕈᓐᓇᕋᔭᕐᓂᖓᓄᑦ 

ᐱᕙᓪᓕᐊᑎᑕᐅᓂᖓᓄᑦ ᐊᒻᒪᓗ ᐊᐅᓚᑕᐅᑦᑎᐊᕈᑎᖓᓄᑦ ᐊᕙᑎᑦᑕ: 

▪ ᐊᕙᑎᒥᑦ ᑲᒪᑦᑎᐊᕐᓂᖅ/ᐊᒥᒋᓂᒃ ᐊᕙᑎᒥᒃ: ᐃᓅᖃᑎᒋᑦ ᑲᒪᔨᐅᑎᑕᐅᖕᒪᑕ ᐊᕙᑎᑦᑎᓐᓂᑦ ᐊᒻᒪᓗ 

ᐊᑐᕆᐊᖃᕐᒪᒋᑦ ᐃᓘᓇᑎᒃ ᓄᓇᒥᐅᑕᑦ ᑕᒪᒃᑭᓕᒫᕐᓗᒋᑦ ᐊᒻᒪᓗ ᐃᒃᐱᒋᑦᑎᐊᕐᓗᒋᑦ, ᐱᔾᔪᑎᒋᓪᓗᒍ 

ᐃᓅᖃᑎᒌᓕᒪᑦ, ᓂᕐᔪᑎᑦ ᐊᒻᒪᓗ ᓇᔪᖅᑕᐅᓱᑦ ᐊᒃᑐᐊᖃᑦᑕᐅᑎᔪᐃᓐᓇᐅᖕᒪᑕ ᐊᒻᒪᓗ ᐊᑐᓂ ᐃᓄᐃᑦ 

ᖃᓄᐃᓘᕐᓂᕆᔭᖏᑦ ᐊᒻᒪᓗ ᐱᓕᕆᐊᕆᓇᓱᐊᖅᑕᖏᑦ ᐊᓯᓕᒫᖏᓐᓅᖓᔪᑦ ᖃᓄᐃᓕᔪᑎᖃᓲᖑᒪᑕ, 

ᐱᐅᓈᕐᓂᐊᕋᓗᐊᖅᐸᑕᓗᓐᓂᑦ ᐅᕝᕙᓗᓂᑦ ᐱᐅᓈᔾᔭᖏᒃᑲᓗᐊᖅᐸᑕ 

▪ ᐱᔨᑦᓯᕐᓂᖅ/ᐃᓱᒪᓕᐅᒃᑎ: ᐃᓄᒃ ᐱᔪᓐᓇᕐᓂᓕᒃ ᐃᓱᒪᓕᐅᕈᑎᖃᕈᓐᓇᕐᓗᓂ ᐱᓕᕆᖃᑦᑕᕆᐊᖃᕐᒪᑦ 

ᐱᔪᓐᓇᕐᓂᕐᒥᓄᑦ ᐱᔨᑦᓯᕐᓗᓂᒋᑦ ᐃᓅᖃᑎᒋᑦ ᑕᐃᒃᑯᐊ ᐊᖑᑎᐅᑉ ᐊᕐᓇᐅᓪᓘᓐᓂᑦ ᑲᒪᒋᔭᖏᑦ 

▪ ᐸᐸᑦᑎᓂᖅ/ᒧᓇᒃᓯᓂᒃ: ᐱᓕᕆᔭᕆᐊᖃᓕᕐᓂᖅ ᖃᐅᔨᒪᔨᑕᕆᔭᐅᓂᐊᓕᕐᓗᓂ ᐅᕝᕙᓗᓂᑦ 

ᑲᒪᔨᐅᑎᑕᐅᓂᐊᖅᐸᑦ ᐃᓄᒃ ᓇᖕᒥᓂᖃᕈᓐᓇᕐᒪᑦ ᐱᓕᕆᔪᓐᓇᕐᕕᒋᓗᓂᒋᑦ ᑭᓱᑐᐃᓐᓇᕐᐃᑦ 

ᐱᒋᖏᒃᑲᓗᐊᖅᐸᒋᑦ ᑖᑦᓱᒪ ᐃᓅᑉ 

▪ ᐋᔩᖃᑎᒌᖕᓂᖅ/ᐱᙱᐊᑲᑎᒌᒃᓗᑎᒃ: ᐃᓅᖃᑎᒋᑦ ᐋᖅᑭᒃᓯᔪᒪᒐᔭᕈᑎᒃ ᐱᒪᕆᐊᓗᖕᒥᑦ 

ᐱᓕᕆᐊᖑᔭᕆᐊᓕᖕᒥᑦ ᐅᕝᕙᓗᓂᑦ ᖃᓄᑐᐃᓇᖅ ᐊᔾᔨᒌᖏᑦᑐᓂᑦ ᐱᔪᒪᔭᖃᕐᓗᑎᒃ 

ᐃᒃᐱᒋᖃᑦᑕᐅᑎᑦᑎᐊᕆᐊᖃᕐᒪᑕ ᐊᒻᒪᓗ ᐅᖃᖃᑎᒋᒍᑎᒋᓗᒋᑦ ᑐᑭᖃᑦᑎᐊᕐᓗᑎᒃ, ᐃᖃᐅᒪᓗᑎᑦ ᐃᓄᒃ 

ᓂᓪᓕᖃᑦᑕᖏᒃᑲᓗᐊᖅᐸᑦ ᑐᑭᖃᓕᕈᑎᒋᖏᒪᒍ ᐊᖑᑦ ᐊᕐᓇᕐᓗᓐᓃᑦ ᐊᖏᖃᑎᖃᕐᒪᖔᑦ 

▪ ᐱᓕᕆᖃᑎᒌᖕᓂᖅ/ᓴᕙᑲᑎᒌᒃᓗᑎᒃ: ᐃᓅᖃᑎᒋᑦ ᐱᓕᕆᖃᑎᒌᒋᐊᖃᕐᒪᑕ ᐱᔪᓐᓇᖅᓯᖁᓗᒋᒃ ᐊᔾᔨᒌᒥᑦ 

ᐱᓕᕆᓇᓱᒍᑎᒋᔭᒥᖕᓂᑦ  

▪ ᖃᓄᖅᑑᕈᓐᓇᕐᓂᖅ/ᑲᐅᔨᒪᑐᑲᓄᑦ: ᐋᖅᑭᒃᓯᑦᑎᐊᕈᓐᓇᕐᓗᓂ ᐊᒻᒪᓗ ᐋᖅᑭᒍᑎᔪᓐᓇᕐᓗᓂ ᐊᒻᒪᓗ 

ᐱᓕᕆᔪᑎᓴᐅᑐᐃᓈᓕᕈᓐᓇᕐᓗᓂ ᐊᑐᐃᓐᓇᐅᑐᐃᓐᓇᖅᑐᓂᑦ ᐱᔭᕆᖁᓗᒍ ᐱᓕᕆᔪᑎᒋᓇᓱᐊᖅᑕᖓᓂᑦ 

ᐅᕝᕙᓗᓂᑦ ᐋᖅᑭᒃᓯᔪᑎᒋᓇᓱᐊᖅᑕᒥᓂᑦ ᐊᑲᐅᙱᓕᐅᕈᑎᒥᑦ. 

4 ᐊᑐᐊᒐᑦ ᓯᕗᓪᓕᐅᑎᔭᕆᐊᓖᑦ  

4.1 ᓇᐃᒡᓕᒋᐊᖅᓯᒪᔪᖅ 

ᓄᓇᕗᑦ ᑕᕆᐅᕐᒥᐅᑕᓕᕆᓂᕐᒧᑦ ᑲᑎᒪᔨᑦ (NMC) ᐊᔪᖏᓐᓂᖅᓴᐅᓕᖅᑎᑦᑎᓂᐊᕐᒪᑕ ᐱᓕᕆᑦᑎᐊᕈᓐᓇᕐᓂᕐᒥᑦ 

ᐊᑐᕐᓗᑎᒃ ᑭᒡᓕᓕᓯᒪᔫᒐᓗᐊᓂᑦ ᐃᖃᓇᐃᔭᖅᑎᓂᑦ ᐊᒻᒪᓗ ᑮᓇᐅᔭᑎᒍ ᐱᓕᕆᔪᑎᒃᓴᓂᑦ ᐱᓕᕆᐊᖃᕋᓱᐊᕐᓗᑎᒃ 

ᒪᑯᓂᖓ ᐊᑐᐊᒐᑦ ᐊᑲᐅᙱᓕᐅᕈᑎᖏᓐᓂᑦ ᓯᕗᓪᓕᐅᑎᔭᕆᐊᖃᒃᑐᓕᐊᖑᓚᐅᖅᑐᑦ ᑕᐃᑦᓱᒪᓂ 2017 

ᐱᓕᕆᒋᐊᕈᑎᒃᓴᑦ ᐸᕐᓇᒍᑎᖏᓐᓂᑦ ᑲᑎᒪᓯᓐᓈᕈᑎᖃᒃᑎᓗᒋᑦ (ᑎᑎᕋᒃᓯᒪᔪᑦ ᑕᕙᓂ ᐃ-ᐅ-ᐋ-ᑎᓯᒪᔪᓂ 

ᐋᖅᑭᒃᓱᖅᓯᒪᓂᓕᖕᓂ): 

• ᐊᕙᑎᑦᑕ ᐊᒃᑐᖅᑕᓂᖓ ᐅᒥᐊᕐᔪᐊᒃᑰᖅᑎᑦᑎᓂᕐᒧᑦ 

• ᐋᖅᑭᒃᓱᖅᓯᒪᓂᖅ 

• ᐃᒪᕐᒥᐅᑕᓂ ᓴᐳᔾᔭᐅᓯᒪᓂᐅᔪᓂ ᐃᓂᐅᔪᓂᑦ 

ᑐᙵᕕᒋᓪᓗᒋᑦ ᓴᕿᑕᐅᔪᑎᖏᑦ ᐅᑯᓇᓂ 2017 ᐱᓕᕆᒋᐊᕈᑎᒃᓴᑦ ᐸᕐᓇᒍᑎᖏᓐᓂ ᑲᑎᒪᓯᓐᓈᕈᑎᓂ, ᑖᓐᓇ 

ᓯᕗᓪᓕᖅᐹᖅᓯᐅᑦ ᐱᓕᕆᒋᐊᕈᑎᒃᓴᑦ ᐸᕐᓇᒍᑕ ᑐᒃᓯᕋᓚᐅᕐᒪᑦ ᑖᒃᑯᐊ ᓄᓇᕗᑦ ᑕᕆᐅᕐᒥᐅᑕᓕᕆᓂᕐᒧᑦ ᑲᑎᒪᔨᑦ 

(NMC) ᐱᓕᕆᐊᖃᖁᓗᒋᑦ ᒪᕐᕉᖕᓂᒃ ᐊᑲᐅᙱᓕᐅᕈᑏᖕᓂᒃ ᐅᑯᓄᖓ 2018-2023: ᐊᕙᑎᑦᑕ 

ᐊᒃᑐᖅᑕᐅᓂᖏᓐᓄᑦ ᐅᒥᐊᕐᔪᐊᒃᑰᖅᑎᑦᑎᔪᓄᑦ ᐊᒻᒪᓗ ᑕᕆᐅᕐᒥᐅᑕᑦ ᓴᐳᒥᔭᐅᕕᖏᓐᓂ ᐃᒪᕐᓂ. ᑕᒪᒃᑭᒃ 

ᓇᔪᖅᑕᐅᔪᓇᖅᑐᑦ ᐱᓕᕆᐊᖑᓇᓱᐊᕆᕗᒃ ᒐᕙᒪᑐᖃᒃᑯᓐᓂᑦ ᐱᓕᕆᐊᖑᓕᖅᖢᑎᒃ ᒫᓐᓇ, ᒪᑯᑎᒎᓇ 

(ᑕᐃᒪᓐᓇᐅᓂᕋᒃᑕᐅᓂᖓᓄᑦ) ᐅᑭᐅᖅᑕᖅᑐᕐᒥ ᑕᕆᐅᒃᑯᑦ ᐃᓯᕆᐊᖅᑐᕐᕖᑦ ᐃᖏᕋᔪᑎᓄᑦ ᐱᓕᕆᒋᐊᕐᓂᑦ ᐊᒻᒪᓗ 

ᑕᕆᐅᕐᒥᐅᑕᓂᑦ ᓄᖑᑎᑦᑎᑕᐃᓕᒪᓂᕐᒧᑦ ᑐᕌᒃᑕᐅᔪᒪᔪᑦ ᐱᓕᕆᒋᐊᕈᑎᑦ.  

 

ᐱᓕᕆᐊᖃᕋᓱᐊᕐᓗᓂ ᑖᒃᑯᓂᖓ ᒪᕐᕉᖕᓂᒃ ᓇᔪᖅᑕᐅᔪᓐᓇᖅᑑᖕᓂᒃ ᐱᓕᕆᔪᓐᓇᖅᓯᑎᑦᑎᒐᔭᕐᒪᑦ ᓄᓇᕗᑦ 

ᑕᕆᐅᕐᒥᐅᑕᓕᕆᓂᕐᒧᑦ ᑲᑎᒪᔨᓂᑦ (NMC) ᐊᐅᓚᑦᑎᒐᔭᕐᓗᓂ ᖃᓄᖅ ᑐᙵᕕᓪᓗᐊᑕᖃᒃᑎᑕᐅᒐᔭᕐᒪᖓᑦ 

ᐊᔪᐃᓐᓇᕈᔾᔨᓂᖅ ᐃᖃᓇᐃᔭᖑᔪᑦ ᐅᒃᐱᕐᓇᕈᓐᓇᓗᓂ ᑭᒃᑯᓕᒫᓂᑦ ᐱᓕᕆᖃᑎᖃᕋᓱᒡᓗᓂ ᐱᓕᕆᐊᕆᔭᒥᓂᑦ 

(ᑕᑯᓗᒍ ᑎᑎᕋᒃᓯᒪᔪᖅ 4.4 ᑕᐅᓇᓂ ᐊᑖᓂ), ᐱᖃᓯᐅᑎᓗᒋᑦ ᐃᓚᒋᓕᐅᔾᔨᓂᖅ ᐃᓄᐃᑦ ᖃᐅᔨᒪᔭᑐᖃᖏᓐᓂᑦ 

(ᐅᕝᕙᓗᓂᑦ ᐊᔪᐃᓐᓇᕈᔾᔨᓇᓱᐊᖅᑎᓗᒋᑦ ᐊᓯᖏᓐᓂᑦ ᐱᓕᕆᖃᑕᐅᔪᓂᑦ ᐱᓕᕆᐊᖃᖁᓗᒋᑦ ᑖᑦᓱᒥᖓ 

ᐃᖃᓇᐃᔭᒥᑦ ᐅᒃᐱᕐᓇᕐᓗᑎᒃ ᐱᓕᕆᓂᖏᑦ). 

4.2 ᑎᑭᑕᐅᔪᒪᔪᖅ ᓇᓴᐅᑖ 1 – ᐋᖅᑭᒃᓯᓚᐅᕐᒪᑦ ᓄᓇᕗᑦ 

ᑕᕆᐅᕐᒥᐅᑕᓕᕆᓂᕐᒧᑦ ᑲᑎᒪᔨᓂᑦ (NMC) ᓂᐱᓪᓗᐊᑕᐅᖁᓗᒋᑦ 

ᑕᕆᐅᕐᒥᐅᑕᓕᕆᓂᕐᒧᑦ ᐅᒥᐊᕐᔪᐊᒃᑰᖅᑎᑦᑎᓂᒥ 

 

ᐃᓗᓕᖏᑦ 

ᑲᓇᑕᒥ ᓯᑯᓯᐅᑎᓕᕆᔨᒃᑯᑦ ᖃᐅᔨᓯᒪᓕᕐᒪᑕ ᐅᓄᕐᓂᖅᓴᐅᓕᕐᓂᖏᓐᓂᑦ ᐃᖏᕋᕙᒃᑐᑦ ᖃᓄᐃᑦᑐᑐᐃᓐᓇᐃᑦ 

ᐅᒥᐊᕐᔪᐊᑦ ᑲᓇᑕᐅᑉ ᐅᑭᐅᖅᑕᖅᑐᖓᓂ ᑕᐃᒪᖓᓂᑦ 1990, ᖃᐅᔨᒪᓇᕐᒪᑦ ᑕᒪᓐᓇ ᑕᐃᒪᓐᓇᐃᓕᖅᑎᑦᑎᖕᒪᑦ 

“ᐊᓯᕈᓕᕐᓂᖓᓄᑦ ᐃᒪᕕᐅᑉ ᓯᑯᖓᑕ ᖃᓄᐃᑦᑑᓕᕐᓂᖓ, ᐅᒥᐊᕐᔪᐊᒃᑰᖅᑎᑦᑎᓇᐅᑉ ᓇᓪᓕᕉᑎᓂᖓ 

ᐊᑯᓂᐅᓂᖅᓴᐅᕙᓕᕐᒪᑦ, ᐅᓄᕐᓂᖅᓴᐅᓕᖅᑎᑦᑎᓪᓗᓂ ᐅᒥᐊᕐᔪᓂᑦ ᐃᖏᕋᕙᒃᑐᓂᑦ ᐊᑐᖅᑎᓪᓗᒍ 

ᐃᖏᕋᕕᒃᓴᐅᓂᓕᒫᖓᓂ ᓇᓪᓕᕉᑎᓂᕐᒥ”.38 ᐃᒪᓇᐅᓂᕋᒃᑕᐅᓯᒪᖕᒪᑦ ᑕᒪᒃᑯᐊ ᐊᓯᕈᕐᓃᑦ ᐃᒪᕕᐅᑉ ᓯᑯᖏᓐᓂ 

                                                      
38 (ᑖᓴᓐ, ᐳᕐᑕ, ᐅᑯᕆᕕᑐ-ᒪᓪᑯᓪᒻ, ᑎᕼᓐ ᐊᒻᒪ ᒪᔅᓱᓪᔅ, 2015) 

ᐊᒃᓱᐊᓗᒃ ᐊᓯᕈᐃᓂᐊᕐᒪᑕ ᑕᕆᐅᒃᑯᑦ ᐅᒥᐊᕐᔪᐊᒃᑰᖅᑎᑦᑎᓂᕐᒧᑦ ᐱᓕᕆᓂᐅᕙᒃᑐᓂᑦ ᐅᑭᐅᖅᑕᖅᑐᑉ ᐃᒪᖓᓂ 

ᐅᐸᒃᑕᐅᔪᓐᓇᕐᓂᖅᓴᐅᓕᖅᑎᓗᒍ. 39 ᑕᐃᒪᐃᒃᑲᓗᐊᖅᑎᓗᒍ, ᐊᓯᕈᕐᓂᖏᑦ ᑕᕆᐅᒃᑯᑦ ᐃᖏᕋᕙᒃᑐᑦ ᐊᐅᓚᑕᐅᖏᒪᑕ 

ᐃᒪᕕᐅᑉ ᓯᑯᖓᑕ ᐊᓯᕈᒃᐸᓪᓕᐊᓂᑐᐊᖓᓄᑦ ᑕᒪᑐᒧᖓᑑᖏᒪᑦ – ᐊᐅᓚᔭᒃᑕᐅᖕᒪᑕᓕ ᐊᑕᐅᑦᑎᒃᑰᖃᑎᒋᒃᑐᓄᑦ 

ᐊᕙᑎᑦᑎᓂ, ᒪᑭᒪᓇᓱᐊᕈᑎᓄᑦ, ᐊᐅᓚᑦᑎᓂᕐᒧᑦ ᐊᒻᒪᓗ ᒐᕙᒪᓕᕆᓂᕐᒧᑦ ᐱᓕᕆᐊᖑᓇᓱᐊᖅᑐᓂᑦ.40 

 

ᒪᕐᕉᖕᒪᑎᒃ ᐅᒥᐊᕐᔪᐊᒃᑰᖅᑎᑦᑎᔪᓄᑦ ᐊᖅᑯᑎᒋᔭᐅᔪᓐᓇᖅᑐᒃ ᑎᑭᐅᒪᓕᕐᓗᑎᒃ ᑲᓇᑕᐅᑉ ᐅᑭᐅᖅᑕᖅᑐᖓᑕ 

ᐃᒪᖏᓐᓄᑦ, ᐅᑭᐅᖅᑕᖅᑑᑉ ᐃᑭᕋᓴᕐᔪᐊᖓᒍᑦ (NWP) – ᑕᐅᕙᓐᓇ ᕿᓚᒻᒥᐅᓈᕆᓂᖅᓴᐅᕕᐅᔪᓐᓇᕐᒪᑦ ᐊᐃᓴ-

ᐃᐅᕋᑉᒥᑦ ᐊᖅᑯᑎᒋᔭᐅᓗᓂ ᐊᔾᔨᐅᓂᖅᓯᐅᕐᓗᒍ ᐹᓇᒫᒧᑦ ᐃᑎᕕᕝᕕᖓᒍᑦ – ᐊᒻᒪᓗ ᐅᑭᐅᖅᑕᖅᑐᑉ 

ᐃᑳᖅᑕᕐᕕᖓᒍᑦ (ᐊᑯᓂᖓᒍᑦ ᐅᕌᓯᐊᒃᑯᑦ ᑐᓚᒃᑕᕐᕕᖓᑕ ᒧᕐᒪᓐᓯᒃᐅᑉ ᐊᒻᒪᓗ ᑰᒡᔪᐊᕌᓗᑉ, ᒪᓂᑐᕙ). 

ᐊᑐᖅᑕᐅᓂᖏᒃ ᑖᒪᒃᑯᐊ ᐊᖅᑯᓯᕆᐊᑦ ᐅᖓᓯᒃᑐᒧᑦ-ᐅᓯᓗᑎᒃ ᐅᓯᔪᑎᑦ ᒪᓕᑐᐃᓐᓇᕐᒪᑕ ᓄᓇᕐᔪᐊᓕᒫᒥ 

ᒪᑭᒪᓇᓱᐊᕈᑎᓂᑦ ᐊᒻᒪᓗ ᒐᕙᒪᓕᕆᓂᕐᒧᑦ ᓯᓚᓕᕆᓂᕐᒥᑦ. ᑲᓇᑕᒥ ᓯᑯᓕᕆᓂᕐᒧᑦ ᐱᔨᑦᓯᕈᑎᑦ ᖃᐅᔨᒪᖁᔨᖕᒪᑕ, 

ᑕᐃᒪᐃᒃᑲᓗᐊᖅᑎᓗᒍ, ᐃᒪᓇᐅᓂᐊᕐᓂᕋᐃᓂᖅ ᐊᒃᓲᓂᖅᓴᖅ ᐊᑐᖅᑕᐅᔪᓐᓇᖅᓯᓗᓂ ᐅᑭᐅᖅᑕᖅᑐᑉ 

ᐅᒥᐊᕐᔪᐊᒃᑰᖅᑎᑦᑎᔪᓄᑦ ᐊᖅᑯᑎᒋᔭᐅᓱᑦ ᐊᑐᖅᑕᐅᔭᕆᐊᖃᕐᒪᑕ ᐅᔾᔨᕆᔭᐅᑦᑎᐊᕐᓗᓂ ᑕᒪᓐᓇ ᐃᒪᕕᐅᑉ 

ᓯᑯᖃᕐᓂᖓ ᐊᒃᓱᐊᓗᒃ ᐊᓯᕈᑕᕐᒪᑕ ᐊᒻᒪᓗ ᐅᑭᐅᖅᑕᖅᑑᑉ ᐃᑭᕋᓴᕐᔪᐊᖓ (NWP) ᐱᓗᐊᙳᐊᖅᑐᒥᑦ ᐊᓯᕈᔾᔮᖏᒪᑦ 

ᐊᔪᕐᓇᐸᓗᐃᓐᓇᕐᓂᐊᕐᒪᑦ ᓇᐅᒃᑰᕋᓱᐊᕐᕕᒋᔭᕆᐊᖓ.41  

 

ᐅᒥᐊᕐᔪᐊᒃᑰᖅᑎᑦᑎᓂᕐᒧᑦ ᖃᓄᐃᓕᕙᓪᓕᐊᓃᑦ 

ᒪᓐᓇᕋᑕᖅ ᐅᒥᐊᕐᔪᐊᒃᑰᖅᑎᑦᑎᓂᕐᒧᑦ ᖃᐅᔨᓇᓱᐊᕈᑎᑦ ᐅᖃᒃᓯᒪᓚᐅᕐᒪᑕ ᒐᕙᒪᒃᑯᑦ ᓯᑯᓯᐅᑎᓕᕆᔨᖏᑦ 

ᓯᒡᔭᕐᒥᐅᑕᓕᕆᔨᒃᑯᑦ ᐊᒻᒪᓗ ᖃᐅᔨᓇᓱᐊᕐᓂᕐᒥᑦ ᐱᓕᕆᐊᓕᑦ ᑲᒪᒋᔭᖃᕐᒪᑕ ᐊᖏᓂᖅᓴᒥᑦ ᑕᕆᐅᑎᒍ ᐃᖏᕋᕙᒃᑐᑦ 

ᐅᓄᖅᓯᕙᓪᓕᐊᓂᖏᓐᓂᑦ ᓄᓇᕗᑦ ᓄᓇᓕᖃᕕᖏᑕ ᐃᒪᖏᓐᓂ.42 ᑕᐃᒪᖓᑦ 1990-ᒥᓂᑦ, ᐃᖏᕋᕙᒃᑐᑦ 

ᑕᐅᕘᓇᕐᓂᖅᓴᐅᓪᓗᐊᑕᓲᖑᒪᑕ ᐅᑭᐅᖅᑕᖅᑑᑉ ᐃᑭᕋᓴᕐᔪᐊᖓᒍᑦ, ᐅᖅᑯᐊᒍᑦ ᖁᑦᑎᒃᑐᕐᒥᐅᑦ ᐃᑭᕋᓴᒡᔪᐊᖓᑕ 

ᐊᒻᒪᓗ ᐃᖃᓗᒃᑑᑦᑎᐊᑉ ᑕᕆᐅᖓᒍᑦ.43  

 

ᐅᖓᑖᒍᑦ ᓄᓇᕗᑦ ᑕᒪᑐᒪ, ᑲᓕᑕᐅᓪᓗᑎᒃ-ᐅᓯᔪᑕᐅᕙᒃᑐᑦ ᑲᓕᔪᑎᑦ (ᒪᑯᓇᖓᓗᐊᙳᐊᖑᒪᑕ ᓯᑯᓯᐅᑎᓂᑦ 

ᐊᔪᖏᑦᑐᓂᑦ) ᐅᓯᔪᓐᓇᕐᓗᑎᒃ ᓂᐊᖂᔭᒃᓴᓂᑦ, ᕿᔪᖕᓂᑦ, ᐅᖅᓱᐊᓗᖕᓂᑦ ᐅᕝᕙᓗᓂᑦ ᐅᔭᕋᒡᓂᐊᖅᑕᐅᓯᒪᔪᓂᑦ 

ᐊᑐᕐᓂᖅᓴᐅᓯᒪᖕᒪᑕ ᐊᖏᓂᖅᓴᒥᑦ ᑕᒪᐅᓈᕐᓂᖅᓴᐅᕙᒃᖢᑎᒃ ᐅᓄᕐᓂᖅᓴᐅᓕᕐᒪᑕ ᐅᑭᐅᖅᑕᖅᑐᑉ 

ᐃᒪᖏᑎᒎᖅᐸᒃᑐᑦ ᑕᐃᒪᖓᓂᑦ 1990-ᖏᓐᓂᑦ.44 ᑲᓕᖃᑦᑕᐅᑎᑦ ᐅᒥᐊᑦ ᓂᕆᐅᒋᔭᐅᖕᒥᔪᑦ 

ᐅᓄᕐᓂᖅᓴᐅᓕᕐᓂᐊᕋᓱᒋᔭᐅᓪᓗᑎᒃ ᐊᑐᖅᑕᐅᖃᑦᑕᕐᓂᖏᑦ ᓄᓇᓕᖕᓄᑦ-ᑎᑭᐅᔨᖃᑦᑕᕐᓗᑎᒃ. 

 

ᐅᓄᕐᓂᖅᓴᐅᓕᖅᓯᒪᖕᒥᔪᑦᑕᐅᖅ ᐃᓄᒃᑕᐅᑎᑦ ᐅᒥᐊᕐᔪᐊᑦ ᐊᒻᒪᓗ ᐃᖏᕋᔭᕈᑎᑦ ᐊᒥᐊᑦ (ᑐᑭᓕᐅᑎᓗᒍ 

ᑎᖏᕋᐅᑕᓕᑦ, ᓇᕈᖃᑦᑕᐅᑎᑦ ᐅᒥᐊᕐᔪᐊᑦ) ᐅᑭᐅᖅᑕᖅᑐᑉ ᐃᒪᖏᓐᓂ ᑕᐃᒪᖓᓂᑦ 1990-ᓂᑦ45, 

ᑕᐃᒪᐃᒃᑲᓗᐊᖅᑎᓗᒍ ᑕᒪᓐᓇ ᐅᓄᖅᓯᓂᖅᓴᐅᖕᒪᖔᑕ ᖃᐅᔨᔭᐅᓚᐅᖅᓯᒪᖏᑦᑑᒐᓗᐊᖅ ᓄᓇᕗᑉ ᓄᓇᓕᖃᕕᖏᑕ 

ᐃᒪᖏᓐᓂ.46 ᐃᒪᓇᖔᕐᓕ, ᐊᕕᒃᑐᖅᓯᒪᔪᑦ ᐅᐸᒍᒪᔭᐅᓂᖅᓴᐅᓕᕐᒪᑕ ᐅᓄᕐᓂᖅᓴᓄᑦ ᐃᑭᒪᔨᐊᖃᓱᓄᑦ ᐅᒥᐊᕐᔪᐊᓄᑦ 

                                                      
39 (ᐱᔾᔪᓚᑐ, ᕼᐅᐃᓪ, ᑖᓴᓐ ᐊᒻᒪ ᑯᑉᓚᓐᑦ, 2014) 
40 (ᑖᓇᓐ, ᓯᓚᐅᑉ ᐊᓯᔾᔨᖅᐸᓪᓕᐊᓂᖓᓂᑦ ᐊᑐᕈᓐᓇᖅᓯᓂᕐᒧᑦ ᐱᓕᕆᒋᐊᕈᑎᒃᓴᑦ ᐊᒻᒪᓗ ᐊᑐᐊᒐᑦ ᓇᓖᕋᒃᑕᐅᔪᓐᓇᖅᑐᑦ ᐅᑭᐅᖅᑕᖅᑐᕐᒥ ᐅᒥᐊᕐᔪᐊᒃᑰᖅᑎᑦᑎᓂᕐᒧᑦ. 

ᐅᓂᒃᑳᖅᓯᒪᔪᖅ ᐋᖅᑭᒃᓱᖅᑕᐅᔪᑦ ᐃᖏᕋᔪᓕᕆᔨᒃᑯᓐᓂᑦ ᑲᓇᑕᒥ, 2017) 
41 (ᐊᕙᑎᓕᕆᔨᒃᑯᑦ ᐊᒻᒪᓗ ᓄᓇᒥᐅᑕᓕᕆᔨᒃᑯᑦ ᐱᓕᕆᔪᑎᒃᓴᑦ, 2015) 
42 (ᑖᓴᓐ, ᒪᔅᓱᓪᔅ, ᑯᑉᓚᓐ ᐊᒻᒪ ᑲᐅᑐᕐ, 2017, ᒪᒃᐱᒐᖓ 16) 
43 ᐅᖃᐅᓯᐅᓯᒪᔪᑦ ᒪᒃᐱᒐᖅ 26-ᒥ 
44 (ᐊᕙᑎᓕᕆᔨᒃᑯᑦ ᐊᒻᒪᓗ ᓄᓇᒥᐅᑕᓕᕆᔨᒃᑯᑦ ᐱᓕᕆᔪᑎᒃᓴᑦ, 2015) 
45 (ᐱᔾᔪᓚᑐ, ᕼᐅᐃᓪ, ᑖᓴᓐ ᐊᒻᒪ ᑯᑉᓚᓐᑦ, 2014, ᒪᒃᐱᒐᑦ 28-29) 
46 (ᑖᓇᓐ, ᓯᓚᐅᑉ ᐊᓯᔾᔨᖅᐸᓪᓕᐊᓂᖓᓂᑦ ᐊᑐᕈᓐᓇᖅᓯᓂᕐᒧᑦ ᐱᓕᕆᒋᐊᕈᑎᒃᓴᑦ ᐊᒻᒪᓗ ᐊᑐᐊᒐᑦ ᓇᓖᕋᒃᑕᐅᔪᓐᓇᖅᑐᑦ ᐅᑭᐅᖅᑕᖅᑐᕐᒥ ᐅᒥᐊᕐᔪᐊᒃᑰᖅᑎᑦᑎᓂᕐᒧᑦ. 

ᐅᓂᒃᑳᖅᓯᒪᔪᖅ ᐋᖅᑭᒃᓱᖅᑕᐅᔪᑦ ᐃᖏᕋᔪᓕᕆᔨᒃᑯᓐᓂᑦ ᑲᓇᑕᒥ, 2017) 

ᑕᐃᒃᑯᐊᓗ ᐃᖏᕋᖃᑦᑕᕈᒪᓕᓯᒪᓪᓗᑎᒃ ᑕᑉᐸᐅᖓᒃᑲᓐᓂᖅ ᐊᒡᒍᒧᑦ. ᐃᒪᐃᒪᑦ ᐃᑭᒪᔨᐊᖃᓱᑦ ᐅᒥᐊᕐᔪᐊᑦ 

ᒫᓐᓇᕋᑖᖑᓚᐅᖅᓯᒪᔪᖅ ᐱᓕᕆᓪᓗᐊᑕᓱᖑᓚᐅᕋᓗᐊᕐᒪᑕ ᓄᓇᕕᐅᑉ ᑕᕆᐅᕐᔪᐊᖓᓂ, 

ᖃᐅᔨᔭᐅᖃᑦᑕᕐᓂᖅᓴᐅᓕᖅᐸᓪᓕᐊᖕᒪᑕ ᐃᑳᖅᑎᓪᓗᒋᑦ ᐅᑭᐅᖅᑕᖅᑑᑉ ᐃᑭᕋᓴᕐᔪᐊᖓᒍᑦ (NWP). ᐅᓄᕐᓂᖏᑦ 

ᐃᑭᒪᕕᐅᕙᒃᑐᑦ ᐅᒥᐊᕐᔪᐊᑦ ᐊᒻᒪᓗ ᐃᖏᕋᓐᓇᔮᕈᑕᐅᕙᒃᑐᑦ ᐅᒥᐊᑦ ᐅᓄᖅᓯᕙᓪᓕᐊᓂᐊᕋᓱᒋᔭᐅᖕᒪᑕ ᐊᒃᓱᑲᓚᒃ 

ᐃᓘᓇᓕᒫᖓᓂ ᐅᑭᐅᖅᑕᖅᑐᑉ ᐃᒪᖏᓐᓂ ᑕᑯᕙᓪᓕᐊᓕᕐᒪᑕ ᐊᕕᒃᑐᖅᓯᒪᔪᑦ ᐅᐸᒍᒥᓇᕐᓂᖅᓴᐅᓕᕐᓂᖏᓐᓂᑦ.47 

 

ᐃᖃᓗᒐᓱᐊᕈᑎᑦ ᐅᒥᐊᕐᔪᐊᑦ, ᐅᓯᔪᑎᓗᐊᙳᐊᑦ, ᑲᓕᖃᑕᐅᑎᑦ ᐊᒥᐊᑦ, ᐊᒻᒪᓗ ᐅᖅᓱᐊᓗᒃᑕᐅᑎᑦ ᐅᒥᐊᕐᔪᐊᑦ 

ᐅᓄᕐᓂᖅᓴᐅᓕᕐᒪᑕ ᓯᕐᓚᕈᓗᒃ ᐅᑭᐅᖅᑕᖅᑐᑉ ᐃᒪᖏᓐᓂ ᑕᐃᒪᖓᓂᑦ 1990-ᖏᓐᓂᑦ, ᑭᓯᐊᓂ ᓄᓇᕗᑦ 

ᖃᐅᔨᓯᒪᓕᕐᒪᑦ ᐊᒃᓱᐊᓗᒃ ᐅᓄᖅᓯᒋᐊᖅᓯᒪᓕᕐᓂᖏᓐᓂᑦ. ᐃᖃᓗᒐᓱᐊᕈᑎᑦ ᐅᒥᐊᕐᔪᐊᑦ ᐃᓚᒋᔭᐅᖕᒪᑕ 

ᕿᓚᒻᒥᐅᓗᒃ ᐅᓄᖅᓯᖕᒪᑕ ᐅᒥᐊᕐᔪᐊᓂᒃ ᐱᓕᕆᐊᖁᑎᓕᑦ ᓄᓇᕗᒻᒥ, ᐊᒻᒪᓗ ᐊᕕᒃᑐᖅᓯᒪᔪᑦ ᐱᓕᕆᐊᖃᕋᓱᐊᕐᒪᑕ 

ᐃᖃᓗᒐᓱᐊᕐᓂᕐᒧᑦ ᒪᑭᒪᓇᓱᐊᕈᑎᓂᑦ ᐃᒪᓇᐅᓕᖅᑎᑦᑎᓗᓂᓗ ᑕᒪᒃᑯᐊ ᐃᖏᕋᕙᒃᑐᑦ 

ᐅᓄᖅᓯᕙᓪᓕᐊᑐᐃᓐᓇᕐᓂᐊᓕᕐᓗᑎᒃ. 48 

 

ᐅᖅᓱᐊᓗᒃᓴᓂᑦ ᒑᓯᓂᓪᓗ ᕿᓇᔭᒃᑎᑦ ᐅᒥᐊᕐᔪᐊᖏᑦ ᐃᖏᕋᕙᒃᑐᑦ ᐅᓄᕐᓂᖅᓴᐅᓕᕐᒪᑕ ᓯᕐᓚᕈᓗᒃ ᑕᕈᐅᕐᔪᐊᑉ 

ᐃᒪᖏᓐᓂ ᑕᐃᒪᖓᓂᑦ 1990-ᖏᓐᓂᑦ, ᐱᓗᐊᙳᐊᖅᑐᒥᑦ ᓯᒡᔭᖏᑕ ᓵᖏᓐᓂ ᕿᑭᖅᑖᓗᑉ. ᓄᓇᒥᐅᑕᑦ 

ᑮᓇᐅᔭᓕᐅᕈᑎᓴᐅᓂᖏᓐᓂ ᕿᓇᔭᒃᑎᑦ ᖃᓄᐃᓕᕙᓪᓕᐊᓂᖏᑦ ᐊᔪᕐᓇᐸᓗᖕᒪᑕ ᓇᓚᐅᑦᑖᕋᓱᐊᖏᐊᖏᑕ ᐊᒻᒪᓗ 

ᒪᓕᑐᐃᓐᓇᕐᒪᑕ ᓄᓇᕐᔪᐊᓕᒫᒥ ᐱᔭᒪᔭᐅᓂᖏᓐᓂᑦ ᐆᒪᖁᑎᑦ ᐊᒻᒪᓗ ᐅᔭᕋᒡᓂᐊᖅᑕᐅᓯᒪᔪᑦ ᐊᒻᒪᓗ 

ᒪᓕᒃᑕᐅᔭᕆᐊᓕᑦ ᒐᕙᒪᒋᔭᐅᓂᑦ (ᑕᒪᒃᑭᖏᓄᑦ ᓄᓇᒥ ᐊᒻᒪᓗ ᐃᒪᐃᓇᕐᒥ).49 

 

ᐃᓱᒫᓗᑕᐅᔪᑦ ᐅᓄᖅᓯᕙᓪᓕᐊᓂᖏᑦ ᑕᕆᐅᒃᑯᑦ ᐅᒥᐊᕐᔪᐊᒃᑰᖅᑎᑦᑎᕙᒃᑐᑦ 

ᐅᓄᕐᓂᖅᓴᐅᓕᖅᑎᓪᓗᒋᑦ ᑕᕆᐅᒃᑯᑦ ᐃᖏᕋᕙᒃᑐᑦ ᓴᕿᑎᑦᑎᑐᐃᓐᓇᕆᐊᖃᕐᒪᑦ ᒪᑭᒪᓇᓱᐊᕈᑎᓄᑦ 

ᐱᓕᕆᒋᐊᕐᕕᓴᖃᕐᓂᒥᑦ ᐃᓄᖏᓐᓄᑦ ᓄᓇᕗᑉ, ᓴᕿᑎᑦᑎᒋᓪᓗᓂᓗ ᐅᓄᖅᑐᓂᑦ ᐃᓱᒫᓗᑎᓂᒃ ᑐᕌᖓᔪᓂᑦ 

ᒪᑯᓄᖓ: 

 

• ᐊᑦᑕᕐᓇᖅᑕᐃᓕᒪᓂᕐᒧᑦ: ᐊᑐᖅᑕᐅᔪᓐᓇᕐᓂᖓᓂ ᓇᓪᓕᕉᑎᓂᖅ ᐊᑯᓂᐅᓂᖅᓴᐅᓕᕐᒪᑕ 

ᐊᑕᐅᑦᑎᒃᑰᓕᖅᑎᓗᓂᒋᑦ ᑕᕆᐅᕐᒥ ᓇᐅᒃᑰᕋᓱᐊᕐᓂᕐᒧᑦ ᐱᔨᑦᓯᕈᑎᑦ (ᓱᕐᓗ ᒪᑯᐊ ᐃᑲᔪᕈᑎᑦ 

ᓇᐅᒃᑰᕋᓱᐊᕐᓂᕐᒧᑦ ᐊᒻᒪᓗ ᐃᖅᑲᒃᓯᐅᑎᑦ) ᐱᑐᖃᐅᓗᐊᓕᕐᒪᑕ ᐊᒻᒪ ᑲᓇᑕᒥ ᓯᑯᓯᐅᑎᓕᕆᔨᒃᑯᑦ 

ᐅᒥᐊᕐᔪᐊᖏᑦ ᐱᑐᖃᕈᓕᖅᖢᑎᒃ. ᐅᒥᐊᕐᔪᐊᑦ ᐃᖏᕋᕙᓕᕐᒪᑕ ᓯᓚᑖᓄᑦ ᐃᓯᕆᐊᖅᑐᕐᕕᑦ ᐊᒻᒪᓗ 

ᐃᖃᒃᓯᐅᖅᑕᐅᓯᒪᖏᓐᓂᖅᓴᓄᑦ ᐊᒻᒪᓗ ᐱᔨᑦᓯᖅᑕᐅᕕᖃᖏᓐᓂᓴᓄᑦ ᑎᑭᑕᐅᔪᓐᓇᖅᑐᓄᑦ. ᑕᒪᓐᓇ 

ᐱᒪᕆᐊᓗᖕᒥᑦ ᐃᓱᒪᓕᐅᕆᓂᖃᕐᒪᑦ ᐊᑦᑕᕐᓇᖅᑕᐃᓕᒪᓂᕐᒧᑦ ᐃᓅᖃᑎᒋᓄᑦ ᐊᒻᒪᓗ ᐆᒪᔫᖃᑎᒋᒡᕕᐅᔪᓄᑦ, 

ᑕᒪᓇᐅᑎᓪᓗᒍ ᑭᒡᓕᓕᓯᒪᖕᒪᑕ ᐸᖅᓴᐃᔨᐅᓂᕐᒧᑦ ᐊᒻᒪᓗ ᑯᕕᔪᖃᕐᓂᖅᐸᑦ ᐱᓕᕆᒋᐊᖅᑎᐅᒐᔭᖅᑐᓂᑦ 

ᐃᖃᓇᐃᔭᖅᑎᑦ. ᐅᓄᕐᓂᖅᓴᐅᓕᖅᑎᓪᓗᒋᑦ ᐱᖃᓗᔭᐃᑦ ᐅᖅᑯᒧᐊᖅᐸᓪᓕᐊᔪᑦ ᓛᐸᑐᐊᑉ ᐃᖏᕋᓂᖓᒍᑦ 

ᑕᒪᐅᓇ ᑲᓇᖕᓇᖓᒍᑦ ᓯᒡᔭᖏᑎᒍ ᕿᑭᖅᑖᓗᑉ ᓇᓗᓇᐃᖅᑕᐅᒪᐅᕐᒪᑕ ᓇᐅᒃᑰᕋᓱᐊᕐᓂᕐᒧᑦ 

ᐊᑦᑕᕐᓇᕈᑎᖕᒪᑕ ᐊᑲᐅᙱᓕᐅᕈᑎᓪᓗᓂ. 

 

                                                      
47 (ᑖᓴᓐ, ᒪᔅᓱᓪᔅ, ᑯᑉᓚᓐ ᐊᒻᒪ ᑲᐅᑐᕐ, 2017, ᒪᒃᐱᒐᖅ 38) 
48 (ᑖᓇᓐ, ᓯᓚᐅᑉ ᐊᓯᔾᔨᖅᐸᓪᓕᐊᓂᖓᓂᑦ ᐊᑐᕈᓐᓇᖅᓯᓂᕐᒧᑦ ᐱᓕᕆᒋᐊᕈᑎᒃᓴᑦ ᐊᒻᒪᓗ ᐊᑐᐊᒐᑦ ᓇᓖᕋᒃᑕᐅᔪᓐᓇᖅᑐᑦ ᐅᑭᐅᖅᑕᖅᑐᕐᒥ ᐅᒥᐊᕐᔪᐊᒃᑰᖅᑎᑦᑎᓂᕐᒧᑦ. 

ᐅᓂᒃᑳᖅᓯᒪᔪᖅ ᐋᖅᑭᒃᓱᖅᑕᐅᔪᑦ ᐃᖏᕋᔪᓕᕆᔨᒃᑯᓐᓂᑦ ᑲᓇᑕᒥ, 2017) 
49 (ᑖᓴᓐ, ᒪᔅᓱᓪᔅ, ᑯᑉᓚᓐ ᐊᒻᒪ ᑲᐅᑐᕐ, 2017, ᒪᒃᐱᒐᖅ 38) 

• ᐆᒪᖃᑎᒋᒃᑐᓄᑦ ᒪᑭᑕᑦᑎᐊᕐᓂᖅ: ᖁᒃᓴᓇᕈᑎᔪᑦ ᐅᖅᓱᐊᓗᖕᒥᑦ ᑯᕕᔪᖃᕐᓂᖅᐸᑦ, ᓱᕈᕐᓇᖅᑐᓂᑦ, 

ᐃᓚᖏᖅᓯᓇᓱᐊᓲᓂᑦ ᐆᒪᔫᖃᑎᒥᓂᑦ, ᑐᓴᖅᓴᐅᓂᖃᓗᐊᖅᑐᑦ, ᐅᒥᐊᕐᔪᐊᑦ ᐊᐳᖅᑐᒥᓂᐅᒃᐸᑕ, 

ᐃᓯᕐᓗᐊᕿᔪᑦ 

 

• ᐃᓄᐃᑦ ᐱᔪᓐᓇᕐᓂᖏᑦ ᐊᒻᒪᓗ ᐃᓕᖅᑯᓯᖏᑦ: ᐃᓅᖃᑎᒋᑦ−ᒪᑭᒪᔪᑎᖏᑦ ᐊᓯᕈᕐᓂᐊᖅᑐᒃᓴᐅᖕᒪᑕ 

ᓴᖅᑭᑕᐅᓗᑎᒃ ᐊᒃᓲᓂᖅᓴᖅ ᒪᑭᒪᓇᓱᐊᕈᑎᓂᑦ ᐱᓇᓱᐊᕐᓂᖅᓴᐅᓕᕐᓂᖏᓂᑦ, ᐊᒻᒪᓗ 

ᐱᑕᖃᑐᐃᓐᓇᕆᐊᖃᕆᓪᓗᓂ ᐊᒃᑐᐃᔪᒥᑦ ᐃᓄᐃᑦ ᐊᑐᖅᐸᒃᑕᖏᓐᓂᑦ ᐱᖅᑯᓯᕐᒥᒍᑦ ᐊᑐᖃᐸᒃᑕᖏᓐᓂᑦ.  

 

• ᓯᑯᒥᑦ ᓯᖁᑦᑎᕆᓂᖅ: ᐊᕐᕌᒍᓕᒪᖅ−ᓯᑰᕙᒃᑐᓂᑦ ᓯᖁᑦᑎᕆᓂᖅ ᐊᓯᕈᒃᑎᑦᑎᔪᓐᓇᕐᒪᑦ ᐆᒪᔫᖃᑎᒋᒡᕕᐅᔪᒥᑦ 

ᐊᒻᒪᓗ ᐱᐅᓈᖏᓗᓂ ᐊᒃᑐᐃᓂᖃᕋᔭᕐᒪᑦ ᐃᓄᐃᑦ ᐱᔪᓐᓇᐅᑎᖏᓐᓂᑦ ᐃᓕᖅᑯᓯᖏᓐᓂᓪᓗ. 

 

• ᐊᐅᓚᑦᑎᔪᓐᓇᕐᓂᖃᕕᖃᕐᓂᖅ ᐊᒻᒪᓗ ᐱᔪᓐᓇᕐᓂᖃᕐᕕᐅᔪᖅ: ᓯᑯᖃᕈᓐᓃᖅᑎᑦᑎᓂᖅ ᐃᒪᕕᖕᒥ ᓯᑯᓂᑦ 

ᐊᒻᒪᓗ ᐊᑐᕋᒃᓴᐅᓕᖅᑎᑦᑎᓂᖅ ᐃᓯᕐᕕᐅᖃᑦᑕᕋᔭᖅᑐᒥᑦ ᓴᕿᑎᑦᑎᑐᐃᓐᓇᕆᐊᖃᕐᒪᑦ ᐊᒃᓲᓂᖅᓴᖅ 

ᐅᒥᐊᕐᔪᐊᓂᑦ ᐃᖏᕋᒃᑐᓂᑦ “ᐊᑭᑭᓐᓂᖅᓴᓕᕐᓗᑎᒃ ᓄᓇᓕᐅᖃᑎᒌᖏᑦᑐᓃᖓᑐᓂᑦ 

ᐅᒥᐊᕐᔪᐊᒃᑰᖅᑎᑦᑎᓂᑦ ᐊᒻᒪᓗ [ᐱᔪᓐᓇᖅᓯᓗᑎᒃ] ᐱᓕᕆᐊᖑᒋᐊᖅᓯᒪᖏᑦᑐᓂᑦ ᓄᓇᒥᐅᑕᕐᓂᑦ 

ᐱᓕᕆᔪᑎᒃᓴᓂᑦ”.50 ᑲᓇᑕᒥᐅᑕᐃᑦ ᐊᒻᒪᓗ ᓄᓇᕗᒻᒥᐅᑕᐃᑦ ᐃᓱᒫᓗᑎᖃᕐᒪᑕ ᑭᒃᑯᑦ 

ᐃᓱᒪᓕᐅᕈᑎᖃᕈᓐᓇᕋᔭᕐᒪᖔᑕ ᐱᔪᓐᓇᖅᑎᑕᐅᒐᔭᕐᓗᑎᒃ ᑕᕆᐅᑉ ᐃᒪᖏᓐᓂ ᐊᒻᒪᓗ ᖃᓄᐃᑦᑑᒐᔭᒪᖔᑕ 

ᐊᒃᑐᐃᓂᖏᑦ. ᐃᓱᒫᓗᑎᖃᕆᓪᓗᑎᒡᓗᑦᑕᐅᖅ ᒪᑯᓂᖓ ᒪᑭᑕᑦᑎᐊᕈᓐᓇᕈᑎᖏᓐᓂᑦ ᒪᓕᒃᑕᐅᔭᕆᐊᓕᑦ 

ᒐᕙᒪᒋᔭᐅᔪᓂᑦ ᐊᒻᒪᓗ ᐱᔪᒪᓂᓕᖕᓄᑦ ᐱᓕᕆᒋᐊᕐᕕᒃᓴᖃᓂᕐᓂᑦ ᒪᑯᓇᓂ ᓄᓇᓕᖕᓅᖓᓗᑎᒃ 

ᖃᐅᔨᒪᒋᐊᖅᓯᓃᑦ. 

 

ᐱᓕᕆᒋᐊᕈᓐᓇᖅᓯᕕᖏᑦ ᓄᓇᕗᑦ ᑕᕆᐅᕐᒥᐅᑕᓕᕆᓂᕐᒧᑦ ᑲᑎᒪᔨᑦ (NMC) 

ᐱᓕᕆᖃᑎᖃᕐᓗᑎᒃ  

ᐅᑭᐅᖅᑕᖅᑐᕐᒥ ᑕᕆᐅᕐᔪᐊᒃᑯᑦ ᐃᖏᕋᔪᑎᓄᑦ ᐃᓯᕆᐊᖅᑐᐃᕕᖏᓐᓂᑦ ᐱᓕᕆᒋᐊᕐᓂᑦ (NMTCI) 51 

ᓴᕿᑎᑕᐅᓚᐅᕐᒪᑦ ᓯᑯᓯᐅᑎᓕᕆᔨᒃᑯᓐᓂᑦ, ᑲᓇᑕᒥ ᐃᖃᒃᓯᐅᑎᓕᕆᔨᒃᑯᑦ ᐱᔨᑦᓯᕈᑎᖏᑦ ᐊᒻᒪᓗ ᐃᖏᕋᔪᓕᕆᔨᒃᑯᑦ 

ᑲᓇᑕᒥ “ᓇᓗᓇᐃᖅᑕᐅᑦᑎᐊᕐᓗᑎᒃ ᑕᐃᒃᑯᐊᓪᓗᐊᖅ ᐅᒥᐊᕐᔪᐊᒃᑰᖅᑎᑦᑎᔪᓄᑦ ᐃᖏᕋᕕᐅᔪᓐᓇᖅᑐᑦ 

ᐅᑭᐅᖅᑕᖅᑐᓕᒫᒥ”, ᑕᐃᒃᑯᑎᒎᓇ ᓯᕗᓪᓕᐅᑎᔭᕆᐊᓕᒃᑎᒍ ᐱᔨᑦᓯᕈᑎᓕᐅᕕᒋᔪᓐᓇᖅᑕᒥᖕᓂᑦ (ᑐᑭᓕᐅᑎᓗᒍ 

ᐃᖃᒃᓯᐅᑎᓕᕆᔨᒃᑯᑦ, ᓇᐅᒃᑰᕕᐅᔪᓐᓇᑐᓕᐅᖅᑎᑦ ᐃᑲᔪᕈᑎᓂᑦ, ᓯᑯᓯᐅᑎᑦ ᐊᒻᒪᓗ ᓇᐅᑦᑎᖅᑐᖅᑎᑦ) 

ᓴᕿᑦᑎᖁᓗᒋᑦ ᐱᒋᐊᕈᑎᓂᒃ ᑕᕆᐅᔪᐊᒃᑯᑦ ᐃᖏᕋᕙᒃᑐᓄᑦ ᐃᖏᕋᕕᐅᓂᐊᑐᓂᑦ ᓇᓗᓇᐃᖅᑕᐅᓗᑎᒃ 

ᐃᖏᕋᕕᐅᖃᑦᑕᕆᐊᓕᑦ, ᐱᐅᓂᖅᓴᐅᓕᖅᑎᑕᐅᓇᓱᐊᕐᓗᓂ ᐊᑦᑕᕐᓇᖅᑕᐃᓕᒪᓂᖅ.52 2015−ᒥ, ᐱᓕᕆᖃᑕᐅᔪᑦ 

ᐅᑭᐅᖅᑕᖅᑐᕐᒥ ᑕᕆᐅᕐᔪᐊᒃᑯᑦ ᐃᖏᕋᔪᑎᓄᑦ ᐃᓯᕆᐊᖅᑐᐃᕕᖕᓂᑦ ᐱᓕᕆᒋᐊᖅᑎᑦ (NMTCI) ᑲᑎᒪᓯᓐᓈᕐᓂᖅ 

ᐅᖃᐅᓯᖃᓚᐅᕐᒪᑦ ᖃᐅᔨᓴᖅᑕᐅᒃᑲᓐᓂᕆᐊᖃᕐᓂᖏᓐᓂᑦ ᐅᐸᓗᖓᐃᔭᕈᑎᑦ ᐃᓯᕆᐊᖅᑐᕐᕖᑦ ᑐᒃᓯᕌᖑᓯᒪᔪᑦ 

ᐃᓗᓕᕆᓗᓂᒋᑦ ᐱᐅᓂᖅᓴᐅᓗᑎᒃ ᖃᐅᔨᒪᔪᑎᒃᓴᑦ ᐊᒻᒪᓗᑦᑕᐅᖅ ᖃᐅᔨᒪᔪᑎᒃᓴᑦ ᐊᕙᑎᓕᕆᓂᕐᒧᑦ 

ᒐᕙᒪᐅᖏᑦᑐᓂᑦ ᐃᖃᓇᐃᔭᕕᖕᓂᑦ (ENGO) ᐊᒻᒪᓗ ᐃᓄᖕᓂᑦ ᐱᓕᕆᔪᓐᓇᖅᑐᓂᑦ.53 

 

2016−ᒥ, ᐃᒪᕖᑦ ᐅᑭᐅᖅᑕᖅᑐᕐᒥ ᐅᓂᒃᑳᓕᐊᖑᓯᒪᔪᑦ ᐃᒪᓐᓇᐅᖁᔨᓚᐅᕐᒪᑕ ᐅᓄᕐᓂᖅᓴᐅᓗᑎᒃ ᐃᓄᐃᑦ ᐊᒻᒪᓗ 

ᐊᕙᑎᓕᕆᓂᕐᒧᑦ ᒐᕙᒪᐅᖏᑦᑐᑦ ᐃᖃᓇᐃᔭᕕᑦ (ENGO) ᐱᓕᕆᖃᑕᐅᓗᑎᒃ ᐅᑭᐅᖅᑕᖅᑐᕐᒥ ᑕᕆᐅᕐᔪᐊᒃᑯᑦ 

                                                      
50 (ᐃᒪᕕᖏᓐᓂ ᐅᑭᐅᖅᑕᖅᑐᖓᓂ ᑲᓇᑕᐅᑉ, 2016) 
51 ᐅᖃᐅᓯᐅᓯᒪᔪᑦ 
52 (ᒧᕐᕋᐃ, ᐃᒪᕖᑦ ᐅᑭᐅᑕᖅᑐᖓᓂ ᑲᓇᑕᐅᑉ ᐃᓄᖕᓂᑦ ᐅᖃᕐᕕᐅᔪᓐᓇᕆᐊᖃᕐᒪᑦ ᑲᓇᑕᐅᑉ ᐅᑭᐅᖅᑕᖅᑐᖓᓂ ᐅᒥᐊᕐᔪᐊᒃᑰᖅᑎᑦᑎᔪᑦ ᐃᓯᕐᕕᒋᔪᓇᕋᔭᖅᑕᖏᓐᓂᑦ, 

2016) 
53 ᐊᔾᔨᐅᓂᖅᓯᐅᕐᓗᒍ 11, ᒪᒃᐱᒐᑦ 6-9.  

ᐃᖏᕋᔪᑎᓂᑦ ᐃᓯᕆᐊᖅᑐᐃᕕᖕᓂᑦ ᐱᓕᕆᐊᖑᒋᐊᕐᓗᑎᒃ (NMTCI), ᐃᑲᔪᖅᓱᐃᔪᑎᖃᕐᓗᑎᒃ “ᐊᖏᔪᐊᓘᖕᒪᑦ 

ᐱᓕᕆᐊᖑᓯᒪᖏᑦᑐᖅ ᖃᐅᔨᒪᔪᑎᒃᓴᓂ [ᑲᓇᑕᒥ ᒐᕙᒪᒃᑯᑦ] ᐱᓕᕆᓱᖑᓚᐅᕋᓗᐊᕐᒪᑕ ᓴᕿᑎᑦᑎᕙᒃᖢᑎᒃ 

ᐅᑭᐅᖅᑕᖅᑐᕐᒥ ᑕᕆᐅᒃᑯᑦ ᐃᖏᕋᔪᑎᓄᑦ ᐃᓯᕐᕕᐅᔪᓐᓇᖅᑐᓂᑦ ᐱᓕᕆᐊᖅᑲᐸᒡᓗᑎᒃ”. ᐋᖅᑭᒃᓱᐃᕙᓪᓕᐊᓗᓂ 

ᐅᑭᐅᖅᑕᖅᑐᕐᒥ ᑕᕆᐅᕐᔪᐊᒃᑯᑦ ᐃᖏᕋᔪᑎᓄᑦ ᐃᓯᕆᐊᖅᑐᐃᕕᖕᓂᑦ ᐱᓕᕆᒋᐊᕐᓂᕐᒥ (NMTCI), 

ᑐᒃᓯᕋᐅᑎᓕᐅᓚᐅᕐᒪᑕ ᑲᑦᑐᓯᐅᑎᓯᒪᓗᔪᓂᑦ ᐅᑭᐅᖅᑕᖅᑐᕐᒥ ᐃᓯᕆᐊᖅᑕᕐᕕᖕᒧᑦ ᐋᖅᑭᒃᓱᖅᓯᒪᓂᕐᒧᑦ.54 ᐆᕕᖕ 

ᐅᒥᐊᕐᔪᐊᓕᐅᖅᑎᑦ ᑮᓇᐅᔭᖃᒃᑎᑦᑎᓚᐅᕐᒪᑕ ᐊᔾᔨᓪᓗᐊᐸᓗᐊᖏᓐᓂᑦ ᖃᐅᔨᓇᓱᐊᓂᑦ ᓯᓚᑦᑐᖅᓴᕐᕕᒡᔪᐊᖓᓂ 

ᐋᑐᕚ, ᑐᒃᓯᕋᕐᓗᑎᒃ ᐋᖅᑭᒃᓱᖅᓯᒪᓂᕐᒥᑦ ᐊᐅᓚᑦᑎᓂᕐᒧᑦ ᐅᑭᐅᖅᑕᖅᑐᕐᒥ ᐅᒥᐊᕐᔪᐊᒃᑰᖅᑎᑦᑎᓂᕐᒧᑦ 

ᐃᓚᒋᓕᐅᑎᓗᒋᑦ ᐅᓄᖅᑐᑦ ᐊᑐᖅᑕᐅᔪᓇᖅᑐᑦ ᐊᒻᒪᓗ ᐱᔪᒥᓇᕐᓂᓖᑦ. 55,56 ᓴᕿᔪᑎᒋᓪᓗᓂᐅᒃ, 

ᑕᐃᒪᓐᓇᐅᒐᓗᐊᖅᑎᓗᒍ ᐅᑭᐅᖅᑕᖅᑐᕐᒥ ᑕᕆᐅᕐᔪᐊᒃᑯᑦ ᐃᖏᕋᔪᑎᓄᑦ ᐃᓯᕆᐊᖅᑐᐃᕕᑦ ᐱᓕᕆᐊᖑᒋᐊᕈᑎᖏᑦ 

(NMTCI) ᐱᓕᕆᒋᐊᕐᖓᐅᑎᖃᓚᐅᕐᒪᑕ ᐱᓕᕆᐊᖃᓪᓗᐊᑕᖅᑐᓂᒃ ᐱᒪᕆᐅᓛᓂᑦ ᐊᑦᑕᕐᓇᖅᑕᐃᓕᒪᓂᒥᑦ ᐊᒻᒪᓗ 

ᐊᐅᓚᑦᑎᔪᓐᓇᕐᕕᖃᕐᓂᕐᒥᑦ, ᑎᑭᐅᒪᔪᓐᓇᖅᑕᖏᓐᓂᑦ ᐊᖏᓂᖅᓴᐅᖂᔨᓕᓚᐅᕐᒪᑕ ᐃᓚᓕᐅᔨᓂᐊᕐᓗᓂ 

ᐊᕙᑎᓕᕆᓂᕐᒧᑦ ᒐᕙᒪᐅᖏᑦᑐᓂᑦ ᐃᖃᓇᐃᔭᕕᖕᓂᑦ (ENGO) ᐊᒻᒪᓗ ᐃᓄᐃᑦ ᑭᐅᔪᑎᖏᓐᓂᑦ.  

 

ᒪᓕᒐᓕᒐᒃᓴᐃᑦ, ᒪᓕᒃᑕᐅᔭᕆᐊᓕᑦ ᐊᒻᒪᓗ ᐊᑐᐊᒐᐃᑦ ᑕᕆᐅᒃᑯᑦ ᐅᒥᐊᕐᔪᐊᒃᑰᖅᑎᑦᑎᓂᕐᒧᑦ ᑲᓇᑕᐅᑉ 

ᐅᑭᐅᖅᑕᖅᑐᖓᓂ  

 

ᒪᓕᑐᐃᓐᓇᕐᒪᑦ ᓇᓚᐅᑕᐅᓪᓗᐊᕐᓂᖏᓐᓂᑦ ᐊᑲᐅᙱᓕᐅᕈᑎᑦ, ᐅᓄᖅᑐᐊᓗᖕᒪᑕ ᑎᒥᐅᔪᑦ ᐱᓕᕆᖃᑕᐅᔪᑦ 

ᖃᐅᔾᔩᑦᑐᓂᑦ ᑕᕆᐅᒃᑯᑦ ᐃᖏᕋᔪᓂᑦ ᐅᑭᐅᖅᑕᖅᑐᕐᒥ, ᐃᓚᒋᔭᐅᓪᓗᓂ ᓄᓇᕗᑦ. ᑕᒪᒃᑯᐊ ᑎᒦᑦ ᓴᓇᕙᓪᓕᐊᖕᒪᑕ 

ᑕᒪᒃᑭᖏᓐᓂᑦ ᐱᓕᕆᔪᒪᓪᓗᑎᒃ ᐊᔪᕆᒃᓯᐅᔨᓯᒪᔪᓂᑦ ᑎᑎᕋᒃᓯᒪᔪᖁᑎᓂᑦ ᐱᖃᓯᐅᑎᓪᓗᒋᑦ ᒪᓕᒐᖅᑎᒎᖓᔪᑦ 

ᒪᓕᒃᑕᐅᔭᕆᐊᓕᑦ, ᓱᕐᓗ ᒪᑯᐊ: 

• ᑲᓇᑕᒥ ᐅᒥᐊᕐᔪᐊᒃᑰᖅᑎᑦᑎᓂᕐᒧᑦ ᒪᓕᒐᖅ (CSA), ᐱᖃᓯᐅᑎᓪᓗᒋᑦ ᒪᓕᒃᑕᐅᔭᕆᐊᓕᑦ ᐊᒻᒪᓗ 

ᐊᔪᕆᒃᓯᐅᔨᓯᒪᔪᑦ ᑐᕌᖓᔪᑦ ᐃᒃᑕᖁᑎᓄᑦ ᐃᒪᕐᓂᑦ57 

• ᐅᑭᐅᖅᑕᖅᑐᑉ ᐃᒪᖏᓐᓂ ᓱᕈᕐᓇᖅᑐᖃᒃᑎᑦᑎᑕᐃᓕᒪᓂᕐᒧᑦ ᒪᓕᒐᖅ (AWPPA), ᐊᒻᒪᓗ 

ᒪᓕᒃᑕᐅᔭᕆᐊᓕᖕᓅᖓᔪᑦ58 

• ᐅᑭᐅᖅᑕᖅᑐᕐᒥ ᒪᓕᒃᑕᐅᔭᕆᐊᓕᒃ59 ᑖᓐᓇᓗ ᐊᑐᓕᖅᑎᑕᐅᓚᐅᖅᖢᓂ ᔭᓄᐊᕆ 1, 2017−ᒥ ᐊᒻᒪᓗ 

ᐅᓄᖅᑐᓄᑦ ᒪᓕᒃᑕᐅᔭᕆᐊᓕᖕᓄᑦ ᐊᓯᕈᒃᑎᑦᑎᔪᑕᐅᓚᐅᖅᖢᓂ60 

• ᐊᔪᕆᒃᓯᐅᔨᓯᒪᔪᑦ ᓇᕈᔪᑎᑦ ᐅᒥᐊᕐᔪᐊᓄᑦ ᐅᑭᐅᖅᑕᖅᑐᕐᒥ61 

• ᓄᓇᕗᑦ ᑕᕆᐅᑯᑦ ᐳᓚᕋᑦᑐᓕᕆᓂᕐᒧᑦ ᐊᐅᓚᑦᑎᓂᕐᒧᑦ ᐸᕐᓇᒍᑎᑦ 2016-201962 

 

ᖃᐅᔨᒪᒋᐊᖅᓯᓂᖅ ᐊᒻᒪᓗ ᒪᓕᒃᑕᐅᑎᑦᑎᓂᖅ 

 

ᐅᓄᖅᑐᑲᓚᐃᑦ ᑭᒡᒐᖅᑐᐃᔨᑦ ᐊᒻᒪᓗ ᐃᖃᓇᐃᔭᕐᕖᑦ ᐱᓕᕆᖃᑕᐅᖕᒪᑕ ᖃᐅᔨᒪᒋᐊᖅᓯᓪᓗᑎᒃ ᑕᕆᐅᒃᑯᑦ 

ᐅᒥᐊᕐᔪᐊᒃᑰᖅᑎᑦᑎᔪᓂᕐᒥᑦ ᓱᕐᓗ ᐱᓕᕆᒋᐊᕈᑎᓂᑦ ᒪᑯᓂᖓ ᑕᕙᑦᑕᐅᑎᒋ ᓇᓗᓇᐃᖅᓯᔪᑎᓂᑦ 

(ᐊᑐᖅᑕᐅᑦᑎᐊᓂᖏᑦ ᐱᐅᓂᖅᓴᐅᓕᖁᓗᒋᑦ “ᓯᑯᓯᐅᑎᓕᕆᔨᒃᑯᑦ ᓇᓗᓇᐃᖅᓯᔪᓐᓇᕐᓂᖏᑦ ᐊᒻᒪᓗ 

ᖃᐅᔨᒪᒋᐊᖅᓯᔪᓐᓇᕐᓂᖏᑦ ᐅᒥᐊᕐᔪᐊᒃᑰᕕᖕᓄᑦ ᐊᖅᑯᓵᖅᑐᓂᑦ ᐃᖏᕋᔪᓂᑦ ᖃᐅᔨᒪᓂᖅᓴᐅᓕᖁᓗᒋᑦ 

                                                      
54 (ᐃᒪᕕᖏᓐᓂ ᐅᑭᐅᖅᑕᖅᑐᖓᓂ ᑲᓇᑕᐅᑉ, 2016) 
55 (ᑖᓴᓐ, ᐅᑭᐅᖅᑕᖅᑐᕐᒥ ᐱᓕᕆᓂᕐᒥᑦ ᐃᓚᓕᐅᔨᓂᖅ ᐊᒻᒪ ᐃᓚᓕᐅᔾᔨᓂᕐᒧᑦ ᓴᓇᔭᒃᓴᖅ (AMAIS): ᐊᔪᖏᓐᓂᖅᓴᐅᓕᖅᑎᑦᑎᓂᖅ ᐃᒪᕕᖕᒥ ᐊᐅᓚᑦᑎᓂᕐᒥᑦ 

ᒪᑯᑎᒎᓇ ᐅᑭᐅᖅᑕᖅᑐᕐᒥ ᑕᕆᐅᒃᑯᑦ ᐃᖏᕋᔪᑎᑦ ᐃᓯᖅᑕᕐᕕᖏᓐᓂ, n.d.) 
56 (ᐱᓕᕆᖃᑎᒋᑦ ᐱᓕᕆᕕᖏᑦ ᐱᓕᕆᑦᑎᐊᕐᓂᖅᐹᑦ ᑲᓇᑕᒥ, 2017) 
57 (ᑲᓇᑕᒥ ᐅᓯᑲᑦᑕᕐᓂᕐᒧᑦ, 2010a) 
58 (ᑲᓇᑕᒥ ᐅᓯᑲᑦᑕᕐᓂᕐᒧᑦ, 2012) 
59 (ᓄᓇᕐᔪᐊᓕᒫᒥ ᐅᒥᐊᕐᔪᐊᒃᑰᖅᑎᑦᑎᖃᑦᑕᕐᕕᑦ ᐃᖃᓇᐃᔭᕕᖁᑎᖏᑦ, 2017)  
60 (ᐃᖏᕋᔪᓕᕆᔨᒃᑯᑦ, 2017)  
61 (ᑲᓇᑕᒥ ᐅᓯᑲᑦᑕᕐᓂᕐᒧᑦ, 2005)  
62 (ᓄᓇᕗᑦ ᒐᕙᒪᒃᑯᑦ, 2016) 

ᐅᒥᐊᕐᔪᐊᓂᑦ ᑎᑭᓕᖅᑐᓂᑦ ᐊᒻᒪᓗ ᓇᓕᐊᖕᓄᕋᒃᑐᓂᑦ ᑲᓇᑕᐅᑉ ᐃᒪᖏᓐᓂ”63) ᐊᒻᒪᓗ ᐅᖓᓯᒃᑐᐊᓗᖕᓂᑦ 

ᓇᓗᓇᐃᖅᓯᔪᓐᓇᕈᑎᒥᑦ ᐊᒻᒪᓗ ᖃᐅᔨᒪᒋᐊᖅᓯᔪᑎᒥᑦ, ᑕᒪᒃᑯᐊ “ᐱᔪᓐᓇᖅᓯᑎᑦᑎᒐᔭᕐᒪᑕ[ᓯᑯᓯᐅᑎᓕᕆᔨᒃᑯᓐᓂᑦ] 

ᖃᐅᔨᒪᔪᓐᓇᖅᓯᓪᓗᑎᒃ ᑲᓇᑕᒥᐅᑕᐅᖏᑦᑐᓂᑦ ᐅᒥᐊᕐᔪᐊᓂᑦ ᐊᖅᑯᓵᖅᑐᓂᑦ ᐅᑭᐅᖅᑕᖅᑐᑉ ᐃᒪᖏᑎᒍ 

ᑎᑭᐅᒪᔪᓂᑦ 84.5°N ᐊᒡᒍᐊᓄᑦ ᐊᒻᒪᓗ ᑕᐅᕗᖓ 1,000 ᐅᖓᓯᒡᓂᕐᔪᐊᓃᑦᑐᓄᑦ ᐅᒥᐊᕐᔪᐊᓂᑦ ᐊᖅᑯᓵᖅᑐᓂᑦ 

ᓯᒡᔭᖅᐸᓯᖏᑕ ᐃᒪᖏᑎᒍᑦ ᐊᒻᒪᓗ 2,000 ᐅᖓᓯᒡᓂᕐᔪᐊᓕᖕᓃᑦᑐᓂᑦ ᐅᒥᐊᕐᔪᐊᓂᑦ ᑎᑭᑦᑎᓇᓱᐊᖅᑐᓂᑦ ᑲᓇᑕᒥ 

ᑐᓚᒃᑕᕐᕕᖏᓐᓂᑦ.”64  

 

ᑕᒪᒃᑯᑎᒎᓇ ᒪᓕᒃᑕᐅᑎᑕᐅᓂᖏᑎᒍ ᑲᓇᑕᐅᑉ ᒪᓕᒐᖏᑕ ᑐᕌᖓᔪᑦ ᑕᕆᐅᒃᑯᑦ ᐅᒥᐊᕐᔪᐊᒃᑰᖅᑎᑦᑎᕕᐊᕙᒃᑐᓂᑦ 

ᐅᑭᐅᖅᑕᖅᑐᕐᒥ, ᑲᓇᑕᒥ ᐅᒥᐊᕐᔪᐊᒃᑰᖅᑎᑦᑎᓂᕐᒧᑦ ᒪᓕᒐᑦ CSA ᒪᓕᒃᑕᐅᑎᑕᐅᓱᖑᒪᑦ ᑎᒃᑯᐊᖅᑕᐅᓯᒪᔪᓄᑦ 

ᐃᖃᓇᐃᔭᖅᑎᓄᑦ ᐃᖃᓇᐃᔭᑐᓂᑦ ᑲᓇᑕᒥ ᐃᖏᕋᔪᓕᕆᔨᒃᑯᓄᑦ ᑕᕆᐅᕐᒥ ᐊᑦᑕᕐᓇᖅᑕᐃᓕᒪᓂᕐᒧᑦ, ᐅᑯᑎᒎᓇ 

ᐃᑲᔪᖅᑕᐅᓗᑎᒃ ᐃᖏᕋᔪᓕᕆᔨᒃᑯᓐᓂᑦ ᑲᓇᑕᐅᑉ ᒪᓕᑦᑎᐊᕐᓂᕐᒧᑦ ᐊᒻᒪᓗ ᑕᕆᐅᕐᒥ ᒪᓕᒃᑕᐅᑎᑦᑎᓂᕐᒧᑦ 

ᐊᑐᐊᒐᖏᓐᓂ.65 ᐅᑭᐅᖅᑕᖅᑐᑉ ᐃᒪᖏᓐᓂ ᓱᕈᕐᓇᖅᑐᖃᒃᑎᑦᑎᑕᐃᓕᒪᓂᕐᒧᑦ ᒪᓕᒐᖅ (AWPPA) 

ᒪᓕᒃᑕᐅᑎᑕᐅᓱᖑᒪᑦ ᓱᕈᕐᓇᖅᑐᖃᒃᑎᑦᑎᑕᐃᓕᒪᓂᕐᒧᑦ ᐃᖃᓇᐃᔭᖅᑎᓂᑦ, ᑕᐃᒃᑯᐊᓗ ᑕᒫᓂᑦᑐᖃᓚᐅᕐᓇᑎᒃ 

ᓄᓇᕗᒻᒥ ᐅᑐᐱᕆ 2017−ᒥ.66 

 

ᓯᕗᓂᒃᓴᒥ, ᐃᒪᓇᐅᔭᕆᐊᖃᓕᕐᓂᐊᖅᑐᒃᓴᐅᖕᒪᑕ ᓄᓇᕗᑦ ᑕᕆᐅᕐᒥᐅᑕᓕᕆᓂᕐᒧᑦ ᑲᑎᒪᔨᑦ (NMC) 

ᐃᑲᔪᕆᐊᖃᓕᕐᓗᑎᒃ ᐃᓗᑎᖅᑕᐅᑎᓇᓱᐊᖅᑎᓪᓗᒍ ᐱᓕᕆᔾᔪᓯᐅᔭᒐᔭᖅᑐᖅ, ᐅᓄᖅᑐᑦ-ᑭᒡᒐᖅᑐᐃᔨᑦ 

ᑲᐅᔨᒪᒋᐊᖅᓯᔨᓂᑦ ᐊᒻᒪᓗ ᒪᓕᒃᑕᐅᑎᑦᑎᔨᓄᑦ ᐋᖅᑭᒃᓯᔪᑎᑦ ᖃᐅᔨᒪᒋᐊᖅᓯᓕᕋᔭᕐᒪᑕ ᐊᒻᒪᓗ 

ᒪᓕᒃᑕᐅᑎᑦᑎᓕᕐᓗᑎᒃ ᑲᓇᑕᐅᑉ ᐱᔪᓐᓇᕐᓂᖃᕐᕕᖓᓂ ᐅᑭᐅᖅᑕᖅᑐᕐᒥ, ᓱᕐᓗ ᒪᑯᑎᑐᓇᖅ ᑕᕆᐅᕐᒥ ᖃᐅᔨᓴᖅᑎᑦ 

ᒪᓕᒃᑕᐅᑎᑦᑎᔨᑦ ᐱᓕᕆᖃᑎᒌᑎᒍ ᐱᓕᕆᑎᑕᐅᓱᖑᓂ ᑕᓯᕐᔪᐊᕌᓗᖕᒥ ᐊᐅᓚᑦᑎᔪᑕᐅᓪᓗᓂ ᐃᖃᓇᐃᔭᖓᓂᑦ 

ᐸᓖᓯᒃᑯᑦ RCMP ᐊᒻᒪᓗ ᓯᑯᓯᐅᑎᓕᕆᔨᒃᑯᑦ.67 ᐃᖃᓇᐃᔮᖓᑦ ᐃᓄᐃᑦ ᖃᐅᔨᒪᒋᐊᖅᓯᓂᖅ ᐊᒻᒪᓗ 

ᒪᓕᒃᑕᐅᑎᑦᑎᓂᖅ ᐱᔭᐅᔪᓐᓇᖅᓯᖕᒪᑕ ᐱᓕᕆᔾᔪᓯᐅᔪᓐᓇᖅᓯᓪᓗᑎᒡᓗ, ᐱᖃᓯᐅᑎᓗᒋᑦ (ᑐᑭᓕᐅᑎᓗᒍ) 

ᐃᓚᓕᐅᑎᓗᒍ ᑕᕆᐅᕐᒥ ᐱᓕᕆᐊᖑᖁᔭᐅᔪᖅ ᐊᒻᒪᓗ ᐱᓕᕆᔪᓐᓇᑦᑎᐊᕐᓂᖏᑦ ᑲᓇᑕᒥ ᐅᓇᓕᒃᓴᐃᑦ ᖃᐅᔨᓴᖅᑎᑦ 

ᐱᓕᕆᖃᑎᒋᑦ 1 (ᓄᓇᓕᖃᕐᕕᐅᔪᓂ), ᑕᐃᒪᓐᓇ ᐊᑐᓕᖁᔭᐅᓯᒪᖕᒪᑦ ᐃᑦᑐᒃᑯᕕᖕᒥ 

ᑲᑎᒪᔨᕋᓛᖑᑲᐃᓐᓇᖅᑎᑕᐅᔪᓂᑦ ᐃᒪᕐᒥᐅᑕᓕᕆᔨᒃᑲᓐᓂ 2009-ᒥ.68 ᓄᓇᕗᑦ ᑐᙵᕕᒃᑯᑦ (NTI) 

ᐱᓕᕆᕙᓪᓕᐊᖕᒥᖕᒪᑕ ᐋᖅᑭᒃᓱᐃᕙᓪᓕᐊᓗᑎᒃ ᐊᒻᒪᓗ ᐊᑐᓕᖅᑎᑦᑎᕙᓪᓕᐊᓗᑎᒃ ᐃᓄᐃᑦ ᑕᕆᐅᕐᒥ 

ᖃᐅᔨᒪᒋᐊᖅᓯᓂᕐᒧᑦ ᐱᓕᕆᔪᑎᖏᓐᓂᑦ 

  

                                                      
63 (ᑲᓇᑕᒥ ᖃᐅᔨᓴᖅᑏᑦ ᐃᒪᕐᒥᐅᑕᓄᑦ, 2013b) 
64 (ᑲᓇᑕᒥ ᖃᐅᔨᓴᖅᑏᑦ ᐃᒪᕐᒥᐅᑕᓄᑦ, 2013a) 
65 (ᑲᓇᑕᒥ ᐅᓯᑲᑦᑕᕐᓂᕐᒧᑦ, 2014) 
66 (ᑲᓇᑕᒥ ᐅᓯᑲᑦᑕᕐᓂᕐᒧᑦ, 2010b) 
67 (ᑲᓇᑕᒥ ᖃᐅᔨᓴᖅᑏᑦ ᐃᒪᕐᒥᐅᑕᓄᑦ, 2013c) 
68 (ᐃᑦᑐᒃᑯᕕᖕᒥ ᑲᑎᒪᔨᕋᓛᖑᑲᐃᓐᓇᖅᑐᑦ ᐃᒪᕐᒥᐅᑕᓕᕆᓂᕐᒥ, 2009) 

4.3 ᑎᑭᑕᐅᔪᒪᔪᖅ ᓈᓴᐅᑖ 2 – ᐋᖅᑭᒃᓯᔪᑦ ᓄᓇᕗᑦ ᑕᕆᐅᕐᒥᐅᑕᓕᕆᓂᕐᒧᑦ 

ᑲᑎᒪᔨᓂᑦ (NMC) ᓂᐱᓪᓗᐊᑕᕆᔭᐅᓂᐊᕐᓗᑎᒃ ᑕᕆᐅᕐᒥᐅᑕᓂᑦ 

ᓄᖑᑦᑕᐅᑎᑦᑎᑕᐃᓕᒪᓂᕐᒧᑦ  

 

ᐃᓗᓕᖏᑦ 

 

ᑕᕆᐅᕐᒥᐅᑕᓂᑦ ᓄᖑᑦᑕᐅᑎᑦᑎᑕᐃᓕᒪᓂᕐᒧᑦ ᑐᕌᒃᑕᐅᔪᒪᔪᖅ ᐱᓕᕆᒋᐊᕈᑦ 

 

ᔪᓂ 8, 2016-ᒥ, ᑲᓇᑕᐅᑉ ᒐᕙᒪᖓ ᑐᓴᖅᑕᐅᑎᑦᑎᓚᐅᕐᒪᑦ ᐱᓕᕆᐊᕆᔪᒪᔭᒥᖕᓂᑦ ᓴᐳᒻᒥᒃᓯᔪᒪᓪᓗᑎᒃ 5% 

ᐳᓴᓐᑎᖓᓂ ᑲᓇᑕᐅᑉ ᑕᕆᐅᖓᓂᑦ ᐊᒻᒪᓗ ᓯᒡᔭᖅᐸᓯᖏᓐᓂᑦ 2017-ᒥ ᐊᒻᒪᓗ 10% ᐳᓴᓐᑎᑦ 2020-ᒥ. ᑖᓇ 

ᐃᖃᓇᐃᔮᖑᔪᖅ ᐱᓕᕆᐊᖑᑎᑕᐅᖕᒪᑦ ᑕᕆᐅᕐᒥᐅᑕᓂᑦ ᓄᖑᑕᐅᑎᑦᑎᑦᑕᐃᓕᒪᓂᕐᒧᑦ ᑐᕌᒃᑕᐅᔪᒪᔪᓂ 

ᐱᓕᕆᖃᑎᒋᓂᑦ ᐃᓗᐊᓂ ᐃᖃᓗᓕᕆᔨᒃᑯᑦ ᑲᓇᑕᒥ. ᑕᓪᓕᒪᐅᖕᒪᑕ ᐱᓕᕆᒋᐊᕈᑎᓃᖓᖅᑐᑦ 

ᑎᑭᑦᑎᔪᑕᐅᓇᓱᐊᖅᑐᑦ ᑲᓇᑕᐅᑉ ᑕᕆᐅᕐᒥᐅᑕᓂᑦ ᓄᖑᑕᐅᑎᑦᑎᑕᐃᓕᒪᓂᕐᒧᑦ ᑐᕌᒃᑕᐅᔪᒪᔪᑦ:69 

• ᐱᔭᕇᒃᓯᓂᖅ ᐱᓕᕆᐊᖑᒋᐊᖅᓯᒪᓕᖅᑐᓂᑦ: ᓯᕗᕙᖅᑎᒋᐊᕐᓗᒍ ᐃᖃᓇᐃᔭᖑᒋᐊᖅᓯᒪᓕᖅᕇᒃᑐᖅ 

ᐱᔭᕇᒃᑕᐅᕙᓪᓕᐊᔪᓃᑦᑐᖅ ᐱᓕᕆᐊᓕᖕᓂ ᐋᖅᑭᒃᓱᐃᓂᕐᒥᑦ ᐃᓚᒋᔭᐅᓗᓂ ᑐᒃᓯᕌᖑᓯᒪᔪᖅ ᑕᓪᓗᕈᑎᐅᑉ 

ᐃᒪᖓᓂ ᑲᓇᑕᓕᒫᒥ ᑕᕆᐅᕐᒥᐅᑕᓂᑦ ᓄᖑᑕᐅᑎᑦᑎᑕᐃᓕᒪᕕᐅᔪᖅ, ᐊᒻᒪᓗ ᐃᑎᓂᑯᑖᒐᓗᖕᒥ, ᓴᐃᑦ. 

ᐊᓐᔅ ᕙᐊᓐᒃ ᐊᒻᒪᓗ ᕙᓐᒃ ᑎᔅ ᐊᒥᐊᕆᒃᑲᓐ ᑐᒃᓯᕌᖑᓯᒪᔪᖅ ᐃᒪᕕᖕᓂ ᒪᓕᒐᕐᒥᑦ ᑕᕆᐅᕐᒥᐅᑕᓂᑦ 

ᓴᐳᒻᒥᒃᓯᕕᐅᔪᓂᑦ (MPA). 

• ᓴᐳᒻᒥᔭᐅᓗᓂ ᐊᖏᔪᐊᓗᒃ ᓇᔪᒐᐅᔪᓐᓇᖅᑐᖅ: ᐋᖅᑭᒃᓯᓗᓂ ᓄᑖᒥᑦ, ᐊᖏᔪᐊᓗᖕᒥᑦ ᐃᒪᕕᖕᓂ ᒪᓕᒐᕐᒥᑦ 

ᑕᕆᐅᕐᒥᐅᑕᓂᑦ ᓴᐳᒻᒥᒃᓯᕕᐅᔪᓂᑦ (MPA) ᐃᒪᑐᐃᓐᓇᕐᒥ. 

• ᓴᐳᒻᒥᔭᐅᓗᑎᒃ ᓇᔪᖅᑕᐅᔪᓐᓇᖅᑐᑦ ᐊᒃᓱᕈᕈᑕᐅᔪᑦ: ᐋᖅᑭᒃᓯᓗᓂ ᐃᓚᒃᑲᓐᓂᖏᓐᓂᑦ ᐃᒪᕕᖕᓂ ᒪᓕᒐᕐᒥᑦ 

ᑕᕆᐅᕐᒥᐅᑕᓂᑦ ᓴᐳᒻᒥᒃᓯᕕᐅᔪᓂᑦ (MPA) ᑕᐃᒃᑯᓇᓂ ᐊᒃᓱᕈᕈᑕᐅᔪᓂ ᐃᓅᖃᑎᒋᓂᑦ ᐱᓕᕆᕕᐅᔪᓂᑦ. 

• ᓯᕗᕙᖅᑎᒋᐊᕐᓗᒋᑦ ᐊᓯᖏᑦ ᐊᑑᑎᖃᑦᑎᐊᖅᑐᑦ ᓇᔪᖅᑕᐅᔪᓐᓇᖅᑐᓂᑦ-ᑐᙵᕕᓕᑦ 

ᓄᖑᑕᐅᑎᑦᑎᑕᐅᓕᒪᓂᕐᒧᑦ ᐱᓕᕆᒋᐊᕈᑎᑦ: ᓇᓗᓇᐃᕐᓗᒋᑦ ᐊᑐᖅᑕᐅᔪᑦ ᐊᒻᒪᓗ ᐋᖅᑭᒃᓯᓗᓂ ᓄᑖᓂᑦ 

ᐊᓯᖏᓐᓂᑦ ᐊᑑᑎᖃᑦᑎᐊᖅᑐᓂᑦ ᓇᔪᖅᑕᐅᔪᓐᓇᖅᑐᓂᑦ-ᑐᙵᕕᓕᑦ ᓄᖑᑕᐅᑎᑦᑎᑕᐅᓕᒪᓂᕐᒧᑦ 

ᐱᓕᕆᒋᐊᕈᑎᑦ. 

• ᐋᖅᑭᒃᓯᓗᓂ ᑕᕆᐅᕐᒥᐅᑕᓂᑦ ᓴᐳᒻᒥᒃᓯᕕᐅᔪᓂᑦ (MPA) ᕿᓚᒻᒥᐅᓂᖅᓴᖅ: ᖃᐅᔨᓴᕐᓗᒋᑦ ᖃᓄᖅ 

ᑕᕆᐅᕐᒥᐅᑕᓕᕆᓂᕐᒧᑦ ᒪᓕᒐᖅ ᓄᑖᕈᕆᐊᖅᑕᐅᔪᓐᓇᕐᒪᖔᑦ ᐱᓕᕆᐊᕆᔭᕐᓂᖅᓯᑎᑦᑎᖁᓗᒍ 

ᐱᔪᓐᓇᕐᓂᖅᑖᖅᑎᑕᐅᕙᓪᓕᐊᓂᖓ ᑐᒃᓯᕌᖑᓯᒪᔪᖅ ᐃᒪᕕᖕᒥ ᒪᓕᒐᑦ (MPA), ᐲᔭᖅᑕᐅᑐᐃᓇᖏᓪᓗᑎᒃ 

ᖃᐅᔨᓇᓱᐊᕐᓃᑦ, ᐅᕝᕙᓗᓂᑦ ᑭᒃᑯᓕᒫᑦ ᐱᕕᖃᒃᑎᑕᐅᓂᖏᑦ ᐅᖃᕈᓐᓇᖅᑎᑕᐅᓗᑎᒃ. 70 

 

ᐃᒪᕐᒥᐅᑕᓕᕆᔨᒃᑯᑦ ᑲᓇᑕᒥ ᓇᓗᓇᐃᖅᓯᑦᑎᐊᖅᖢᑎᒃ ᐅᖃᓚᐅᕐᒪᑕ ᐱᓕᕆᔪᒪᓂᕐᒥᖕᓂᑦ ᐱᓕᕆᐊᖃᕋᔭᕐᓗᑎᒃ 

ᑖᑦᓱᒥᖓ ᐃᖃᓇᐃᔭᒥᑦ ᓯᕗᒧᐊᒃᑎᑦᑎᒋᐊᕈᑕᐅᒐᔭᕐᓗᓂ ᓄᓇᖃᖅᑳᒃᓯᒪᔪᓄᑦ ᐊᖏᖃᑎᒋᑦᑎᐊᓕᕈᑕᐅᓗᓂ.  

 

ᓄᓇᖃᖅᑳᒃᓯᒪᔪᑦ ᐊᐅᓚᑦᑎᔨᐅᖃᑎᒋᓂᖓ 

 

                                                      
69 (ᐃᖃᓗᓕᕆᔨᒃᑯᑦ ᐃᒪᕐᒥᐅᑕᓕᕆᔨᒃᑯᓪᓗ ᑲᓇᑕᒥ, 2017a) 
70 (ᐃᖃᓗᓕᕆᔨᒃᑯᑦ ᐃᒪᕐᒥᐅᑕᓕᕆᔨᒃᑯᓪᓗ ᑲᓇᑕᒥ, 2017c) 

ᑲᓇᑕᓕᒫᒥ, ᐅᓄᖅᑐᖃᓚᖕᓂᑦ ᒫᓐᓇᕋᑕᖅ ᑐᓴᖅᑕᐅᑎᑦᑎᔪᖃᓚᐅᕐᒪᑦ ᐱᕕᒃᓴᖃᓕᖅᑎᑦᑎᕕᐅᓪᓗᓂ ᐊᑐᐊᒐᒥᑦ 

ᐃᓂᒃᓴᖃᓕᖅᑎᑦᑎᕐᕕᐅᓪᓗᓂ ᓄᓇᖃᖅᑳᒃᓯᔪᓄᑦ ᐊᐅᓚᑦᑎᔨᐅᖃᑎᒋᓗᑎᒃ ᑕᕆᐅᕐᒥᐅᑕᓕᕆᕕᐅᒐᔭᖅᑐᓂᑦ. 

ᓯᕗᓪᓕᖅ ᑐᓴᖅᑕᐅᑎᑕᐅᔪᖅ ᑖᒃᑯᐊᓇᓂ ᒐᕙᒪᑐᖃᒃᑯᓐᓂᑦ, ᓄᓇᕗᑦ ᒐᕙᒪᖏᓐᓂᑦ ᐊᒻᒪᓗ ᕿᑭᖅᑕᓂ ᐃᓄᐃᑦ 

ᑲᑐᔾᔨᖃᑎᒌᖏᓐᓂᑦ (QIA) ᐊᖏᖃᑎᒌᓚᐅᕐᒪᑕ ᑭᒡᓕᒋᔭᐅᒐᔭᖅᑐᓂᑦ ᑕᓪᓗᕈᑎᐅᑉ ᐃᒪᖓᓂ, ᓄᑖᖅ 

ᑕᕆᐅᕐᒥᐅᑕᓂᑦ ᓄᖑᑕᐅᑎᑦᑎᑕᐅᓕᒪᕕᐅᓗᓂ ᑕᓪᓗᕈᑎᐅᑉ ᐃᒪᖓᓂ. ᒫᓐᓇ ᐱᓕᕆᖃᑕᐅᓕᕐᒪᑕ 18-ᑕᖅᑭᓂ 

ᐅᖃᖃᑎᒋᒍᑎᖃᕐᓗᑎᒃ ᐋᖅᑭᒃᓱᐃᖃᑎᒋᒡᓂᕐᒥᑦ ᐊᐅᓚᑦᑎᓂᕐᒧᑦ ᐸᕐᓇᒍᑎᓂᑦ ᐊᒻᒪᓗ ᐃᓄᐃᑦ ᐊᒃᑐᖅᑕᐅᓂᖏᓄᑦ 

ᐱᕚᓪᓕᕈᑎᑦ ᐊᖏᖃᑎᒋᒍᑎᓂᑦ. ᐃᓚᖓ ᐅᖃᖃᑎᒋᓂᐅᑉ ᐱᓕᕆᐊᖃᕐᓂᐊᕐᒪᑦ ᓄᑖᓂᑦ ᐱᓕᕆᒋᐊᕐᓂᕐᓂᑦ 

ᐊᐅᓚᑦᑎᓂᕐᒧᑦ ᐃᑲᔪᕈᑕᐅᔪᓂᑦ ᐃᓄᖕᓂᑦ “ᐊᐅᓚᑦᑎᔪᑕᐅᓗᓂ ᐊᒻᒪᓗ ᐊᐅᓚᑕᐅᓗᑎᒃ ᖃᓄᐃᓕᔭᐅᑎᓪᓗᒋᑦ 

ᓄᓇᕗᑦ”, ᐅᖃᒃᑐᒥᓂᐅᓂᖏᓄᑦ ᕿᑭᖅᑕᓂ ᐃᓄᐃᑦ ᑲᑐᔾᔨᖃᑎᒋᖏᑦ QIA.71 

  

ᐱᖃᑖ ᑐᓴᖅᑕᐅᑎᑕᐅᔪᖅ ᐱᒋᐊᖅᑎᑕᐅᓚᐅᕐᒪᑕ ᐃᒪᑉᐱᕗᑦ, ᐱᓕᕆᖃᑎᒋᒍᑕᐅᔪᖅ ᐅᑯᓇᖓᑦ ᑲᓇᑕᐅᑉ 

ᒐᕙᒪᖏᓐᓂᑦ ᐊᒻᒪᓗ ᓄᓇᑦᓯᐊᕗᑦ ᐊᐅᓚᑦᑎᖃᑎᒌᒡᓂᐊᕐᓗᑎᒃ ᐃᒪᖏᓐᓂᑦ ᐊᕙᑎᖏᓐᓃᑦᑐᓂᑦ ᐊᒡᒍᐊᓂ 

ᓛᐸᑐᐊᑉ.72 ᑲᕈᓪ ᒪᒃᓖᓐ, ᑐᖓᓕᖅ ᒥᓂᔅᑕᒧᑦ ᓄᓇᓂ ᐊᒻᒪᓗ ᓄᓇᒥᐅᑕᑦ ᑮᓇᐅᔭᓕᐅᕋᓱᐊᕈᑕᐅᔪᓐᓇᖅᑐᑦ 

ᓄᓇᑦᓯᐊᕗᑦ ᒐᕙᒪᒃᑯᖏᓐᓂᑦ, ᐅᖃᓚᐅᕐᒪᑕ ᐊᐱᖅᓱᖅᑕᐅᑎᓗᒋᑦ ᑕᒪᓐᓇ ᐱᓕᕆᒋᐊᕐᓂᖅ ᓴᕿᑦᑐᒥᓂᐅᓂᕋᕐᓗᒍ 

ᐱᒋᐊᖅᑎᑕᐅᓪᓗᓂ ᒐᕙᒪᖏᑕ ᑐᒃᓯᕌᕆᓚᐅᖅᑕᖓᓄᑦ ᓇᓗᓇᖏᑦᑎᐊᕐᓗᓂ, ᐱᓕᕆᖃᑎᒋᒡᓗᑎᒃ 

ᐱᓕᕆᐊᖑᓂᐊᕐᒪᑕ ᐊᐅᓚᑕᐅᓗᓂ ᑕᕆᐅᑉ ᐃᒪᖓ ᐊᕙᑕᖏᖅᑕᐅᓗᓂ ᓛᐸᑐᐊᑉ ᐃᓄᐃᖏᑕ ᓄᓇᑖᕈᑎᖏᑕ 

ᐊᖏᖃᑎᒋᒍᑎᖏᓐᓄᑦ. ᐅᖃᐅᓯᖃᓗᐊᙳᐊᓚᐅᖅᖢᓂ ᐱᔪᒥᓇᕐᓂᖏᓐᓂᑦ-ᐃᓚᓕᐅᔾᔭᐅᔪᓂᑦ 

ᑕᐃᒪᓇᐃᓕᑎᑕᐅᓪᓗᓂ ᐃᓄᖕᓂᑦ ᑐᑭᓯᑦᑎᐊᕐᓂᖏᓄᑦ, ᑕᒪᓐᓇᓗ ᑐᑭᓯᔭᐅᑎᑦᑎᒋᐊᖅᖢᓂ ᐃᓘᓇᓕᒪᖓᓂᑦ, 

ᐃᓚᒋᓕᐅᔾᔨᔪᑕᐅᓗᓂ ᐱᓕᕆᒋᐊᕐᓂᕐᒧᑦ ᐱᓕᕆᔪᑎᒃᓴᓂᑦ ᐊᐅᓚᑦᑎᓂᕐᒧᑦ. 

 

ᐃᓱᓕᔾᔪᑎᒋᓗᒍ, ᐱᖓᔪᒋᔭᐅᔪᖅ ᑐᓴᖅᑕᐅᑎᑦᑎᓂᕐᒨᖓᔪᖅ ᐅᖃᐅᑕᐅᓚᐅᕐᒪᑦ ᐱᑭᐊᓚᓱᕐᓱᐊᖅ ᐱᓕᕆᖁᔨᔪᑎᓂᑦ, 

ᐅᑯᑎᒎᓇ ᓴᐃᒪᑎᖓᑦᑎᒍ ᐃᓄᐃᑦ ᓯᓚᕐᔪᐊᓕᒫᒥ ᑲᑐᔾᔨᖃᑎᒋᑦ, ᑖᒃᑯᐊᓗ ᓴᓇᔭᐅᖁᔨᓚᐅᖅᖢᑎᒃ ᓄᑖᓂᑦ, 

ᐃᓄᖕᓂᑦ-ᐊᐅᓚᑕᐅᓗᓂ ᐱᔪᓐᓇᕐᓂᕐᒥᑦ ᐊᐅᓚᑦᑎᔪᑕᐅᒐᔭᖅᓗᓂ ᐅᑭᖅᑕᖅᑐᑉ ᐃᒪᖓᓂ ᓯᑯᓱᐊᑦᑐᓂᑦ 

(ᐃᒪᐅᓂᖓᓂ ᓯᑯᖃᖏᑦᑐᑉ ᐃᒪᖓᑕ ᐊᑯᓐᓂᖓᓂ ᖃᓛᑦᖠᑦ ᐊᒻᒪᓗ ᓄᓇᕗᑦ). ᑕᐅᑐᒐᖃᕐᒪᑕ ᐃᓄᐃᑦ 

ᓯᓚᕐᔪᐊᓕᒫᒥ ᑲᑐᔾᔨᖃᑎᒋᑦ ICC, ᑕᐃᒪᓐᓇ ᓇᓗᓇᐃᖅᓯᖕᒪᑕ ᓄᓇᕐᔪᐊᓕᒫᒥ ᐃᒃᓯᕙᐅᑕᕐᒥᒍᑦ, ᐅᑲᓕᖅ 

ᐃᔨᑦᓯᐊᖅ, ᐃᒪᓇᐅᓂᐊᕐᒪᑦ ᑕᓐᓇ ᓇᔪᒐᐅᔪᓐᓇᖅᑐᖅ “ᐃᓄᖕᓂᑦ−ᓯᕗᓕᖅᑕᐅᓗᓂ, ᐃᓄᖕᓂᑦ ᐊᐅᓚᑕᐅᓗᓂ 

ᐊᒻᒪᓗ ᐃᓄᖕᓂᑦ ᖃᐅᔨᒪᒋᐊᖅᑕᐅᓗᓂ.”73 

 

ᐱᓕᕆᒋᐊᕈᓐᓇᖅᓯᕕᖏᑦ ᓄᓇᕗᑦ ᑕᕆᐅᕐᒥᐅᑕᓕᕆᓂᕐᒧᑦ ᑲᑎᒪᔨᑦ (NMC) 

ᐱᓕᕆᖃᑎᖃᕐᓗᑎᒃ 

ᑕᒪᓐᓇᐅᑎᓪᓗᒍ ᐅᓄᖅᑐᐊᓘᒪᑕ ᐱᓕᕆᒋᐊᓂᑦ ᐱᓕᕆᐊᖑᕙᓪᓕᐊᓕᖅᑐᑦ ᐃᓂᖃᕕᒃᓴᒥ, ᐱᑕᖃᒃᑑᔭᓕᕐᒪᑦ 

ᐱᓕᕆᒋᐊᕐᕕᒃᓴᖃᑐᔮᓕᕐᓗᑎᒃ ᓄᓇᕗᑦ ᑕᕆᐅᕐᒥᐅᑕᓕᕆᓂᕐᒧᑦ ᑲᑎᒪᔨᑦ (NMC) ᐱᓕᕆᓕᕐᓗᑎᒃ 

ᐱᖏᒡᓇᐃᖅᓯᒪᓂᖅᓴᒥᑦ ᑭᒃᑯᓕᒫᓂᑦ ᐱᓕᕆᖃᑎᖃᓕᕐᓗᑎᒃ ᐃᖃᓇᐃᔭᖑᓗᓂ ᓄᓇᕗᒻᒥ, 

ᐅᔾᔨᕈᓱᒡᓂᖅᓴᐅᓕᖅᑎᑦᑎᓗᑎᒃ ᐊᒻᒪᓗ ᓄᐊᑦᑎᓗᑎᒃ ᑐᑭᓯᕆᔭᐅᔪᓂᑦ ᓄᓇᕗᒻᒥᐅᓂᑦ. ᑕᒪᒃᑯᐊ ᐱᓕᕆᓇᓱᐊᕐᓂᑦ 

ᐱᓕᕆᒋᐊᕈᓐᓇᖅᓯᑎᑦᑎᖕᒪᑕ ᓄᓇᕗᑦ ᑕᕆᐅᕐᒥᐅᑕᓕᕆᓂᕐᒧᑦ ᑲᑎᒪᔨᓂᑦ (NMC) ᐱᔭᐅᑎᑦᑎᔪᓐᓇᖅᓯᓗᑎᒃ 

ᑕᒪᒃᑮᔪᓂᑦ, ᐱᓕᕆᒋᐊᕈᑎᒃᓴᓄᑦ ᐅᖃᐅᔨᒋᐊᕈᑎᓂᑦ ᒐᕙᒪᒃᑯᓐᓂᑦ. ᑖᓐᓇ ᐃᖃᓇᐃᔭᖅ 

ᓴᕿᑉᐸᓪᓕᐊᔭᕆᐊᖃᕋᔭᕐᒪᑦ ᖃᐅᔨᒪᒋᐊᖅᑕᐅᑦᑎᐊᕐᓗᓂ ᐊᒃᑐᐃᓂᖃᒃᑎᑕᐅᓂᐊᖏᒪᑕ ᐃᖃᓇᐃᔮᖑᔪᓂᑦ ᓄᓇᕗᑦ 

ᐆᒪᔪᓕᕆᓂᕐᒧᑦ ᐊᐅᓚᑦᑎᔨᑦ ᑲᑎᒪᔨᖏᓐᓂᑦ (NWMB).  

                                                      
71 https://www.thestar.com/news/gta/2017/11/28/inuit-seek-full-management-of-tallurutiup-imanga-canadas-largest-protected-area.html 
72 http://www.nunatsiavut.com/wp-content/uploads/2017/09/Governments-of-Canada-and-Nunatsiavut-Launch-Partnership-to-Protect-

Ocean-in-Northern-Labrador.pdf 
73 http://www.nunatsiaqonline.ca/stories/article/65674inuit_management_proposed_for_north_water_polynya/ 



 

ᓄᓇᕗᑦ ᑕᕆᐅᕐᒥᐅᑕᓕᕆᓂᕐᒧᑦ ᑲᑎᒪᔨᑦ ᓯᕗᓪᓕᖅ 2018-2023 ᐱᓕᕆᒋᐊᕈᑎᒃᓴᓄᑦ ᐸᕐᓇᒍᑎ ᑭᖑᓪᓕᖅ| ᕕᕗᐊᕆ 23,2018 | ᒪᒃᐱᒐᖅ 

29 

 

ᑎᑎᕋᒃᓯᒪᓂᖓ 5.2 (34) ᓄᓇᕗᑦ ᐊᖏᖃᑎᒋᒍᑎᖏᓐᓂ ᐱᕕᖃᓕᖅᑎᑦᑎᖕᒪᑕ ᓄᓇᕗᑦ ᐆᒪᔪᓕᕆᓂᕐᒧᑦ 

ᐊᐅᓚᑦᑎᔨᑦ ᑲᑎᒪᔨᖏᓐᓂᑦ (NWMB) ᐱᔪᓐᓇᕐᓂᖃᕕᖃᓕᖅᑎᑦᑎᓗᑎᒃ “ᐊᖏᖅᑕᐅᓗᓂ ᐃᖃᓇᐃᔭᕐᕕᒃ, 

ᐱᖃᕈᓐᓇᐃᓕᑎᑕᐅᔪᑎᖓ,ᐊᒻᒪᓗ ᐊᓯᕈᕐᓗᒋᑦ ᑎᑎᖅᓯᒪᓂᖃᓕᖅᑎᖔᕐᓗᒋᑦ ᓄᖑᑕᐅᑦᑕᐃᓕᒪᑎᑦᑎᕕᐅᔪᑦ, 

ᐊᐅᓚᑦᑎᓂᕐᒨᖓᔪᑦ ᐊᒻᒪᓗ ᓴᐳᒻᒥᒃᓯᓂᕐᒧᑦ ᓂᕐᔪᑎᓂᒃ ᐊᒻᒪᓗ ᓂᕐᔪᑎᓄᑦ ᓇᔪᖅᑕᐅᕙᒃᑐᓂᑦ.” ᓄᓇᕗᑦ 

ᑕᕆᐅᕐᒥᐅᑕᓕᕆᓂᕐᒧᑦ ᑲᑎᒪᔨᑦ ᐊᔾᔨᖃᕋᓱᐊᕆᐊᖃᖏᒃᑲᓗᐊᕐᒪᑕ ᑕᒪᑐᒥᖓ ᑲᒪᒋᔭᖃᕐᓂᕐᒥᑦ, ᑕᒪᓐᓇᓗ 

ᐱᓕᕆᖑᑎᑕᐅᓪᓗᓂᑦ ᐃᓚᖓᓐᓄᑦ ᐃᓚᒋᔭᔪᒧᑦ. ᐃᒪᓐᓇᖔᕐᓕ, ᓄᓇᕗᑦ ᑕᕆᐅᕐᒥᐅᑕᓕᕆᓂᕐᒧᑦ ᑲᑎᒪᔨᑦ (NMC) 

ᐋᖅᑭᒃᓯᒪᔭᕆᐊᖃᕋᓗᐊᕐᒪᑕ ᓇᖕᒥᓂᖅ ᐃᒻᒥᒃᑰᖓᓗᓂ ᓂᐱᒋᔭᐅᔪᓐᓇᖅᑐᒥᑦ ᓄᓇᕗᒻᒥᐅᓄᑦ ᖃᓄᖅ ᓄᓇᕗᑦ 

ᐃᑲᔪᕈᓐᓇᕐᒪᖓᑦ ᐱᔭᐅᔪᓐᓇᖅᓯᖁᓪᓗᒋᑦ ᑕᒪᒃᑯᐊ ᑲᓇᑕᓕᒫᒥ ᑐᕌᒃᑕᐅᔪᒪᔪᑦ ᐃᒪᓇᐅᔪᓐᓇᕐᓗᓂ 

ᐋᖅᑭᒍᑎᓯᒪᑦᑎᐊᕐᓗᓂ ᓄᓇᒥᐅᑕᓕᕆᓂᕐᒧᑦ, ᐃᓕᖅᑯᓯᕐᒧᑦ ᐊᒻᒪᓗ ᒪᑭᒪᓇᓱᐊᕈᑎᓄᑦ ᑎᑭᑕᐅᔪᒪᔪᓄᑦ.  

4.4 ᐱᓕᕆᐊᖑᔪᒪᔪᑦ ᐊᒻᒪᓗ ᐃᖃᓇᐃᔭᒧ-ᐸᕐᓇᒍᑎᑦ 

 

ᐊᑐᕐᓗᒋᑦ ᐊᑐᐃᓇᐅᔪᑦ ᐱᓕᕆᔪᑎᒃᓴᐃᑦ 

 

ᐱᓕᕆᐊᖑᔪᒪᔪᖅ 1 ᓇᓗᓇᐃᖅᓯᓗᓂ ᓯᕗᓕᖅᓯᔪᒥᑦ ᐃᖃᓇᐃᔭᕐᕕᑦ ᑭᒃᑯᓕᒫᓄᑦ ᒐᕙᒪᒋᔭᐅᔪᓂᑦ (IPG) 

ᐊᒻᒪᓗ ᓯᕗᓕᕐᓗᒋᑦ ᐃᖃᓇᐃᔭᕐᕕᓃᖓᖅᑐᑦ ᑭᒃᑯᓕᒫᓄᑦ ᒐᕙᒪᒋᔭᐅᔪᓂᑦ (IPG) 

ᐃᖃᓇᐃᔭᖅᑎᑦ ᐊᑐᓂ ᑎᑭᑕᐅᔪᒪᔪᓂ 

 

ᐱᓕᕆᐊᖑᔪᒪᔪᖅ 2 ᖃᐅᔨᒪᔪᑎᑦ ᐊᒻᒪᓗ ᖃᐅᔨᒪᒋᐊᖅᓯᔪᑎᑦ ᐊᑐᖅᑕᐅᔪᑦ ᓇᓗᓇᐃᖅᓯᓇᓱᒍᑕᐅᓪᓗᑎᒃ 

ᐊᒻᒪᓗ ᐱᓕᕆᒋᐊᕈᑎᑦ ᐃᓱᒫᓗᑕᐅᔪᓂᑦ ᑕᕆᐅᒃᑯᑦ ᐅᒥᐊᕐᔪᐊᒃᑰᖅᑎᑦᑎᔪᓂᑦ ᐊᒻᒪᓗ 

ᖃᓄᐃᕐᓗᒍᑎᖃᖏᓐᓂᖏᓐᓂᑦ ᑕᕆᐅᕐᒥᐅᑕᑦ ᐆᒪᖃᑎᒋᒡᕕᓖᑦ ᑲᓇᖕᓇᖓᓂ 

ᐅᑭᐅᖅᑕᖅᑐᑉ 

 

ᐱᓕᕆᐊᖑᔪᒪᔪᖅ 3 ᐊᑐᕐᓗᒋᑦ ᑭᒃᑯᓕᒫᓂᑦ ᐱᓕᕆᖃᑎᖃᕐᓂᕐᒧᑦ ᐱᓕᕆᓃᑦ ᐱᓕᕆᐊᖑᔪᑦ ᐃᒻᒥᒃᑰᕐᓗᑎᒃ 

ᐃᖃᓇᐃᔭᕐᕕᓃᖓᖅᑐᑦ ᑭᒃᑯᓕᒫᓄᑦ ᒐᕙᒪᒋᔭᐅᔪᓂᑦ (IPG) ᐅᔾᔨᕈᓱᒡᓂᖅᓴᐅᓕᖁᓗᒋᑦ 

ᒪᑯᓂᖓ, ᐊᒻᒪᓗ ᐱᓇᓱᐊᕐᓗᑎᒃ ᑭᒃᑯᓕᒫᓂᑦ ᐅᖃᕐᕕᖃᒃᑎᑦᑎᓂᕐᒥᑦ ᒪᑯᓇᓂ, 

ᑕᕆᐅᒃᑯᑦ ᐅᒥᐊᕐᔪᐊᒃᑰᖅᑎᑦᑎᓂᕐᒧᑦ ᐊᑲᐅᙱᓕᐅᕈᑎᓂ (ᑕᑯᓗᒋᑦ ᑎᑎᕋᒃᓯᒪᔪᑦ 3.5 

ᑕᐅᓇᓂ ᐊᑖᓂ). 

 

ᐱᓕᕆᐊᖑᔪᒪᔪᖅ 4 ᐃᓂᖃᓕᖅᑎᓪᓗᒋᑦ ᓄᓇᕗᑦ ᑕᕆᐅᕐᒥᐅᑕᓕᕆᓂᕐᒧᑦ ᑲᑎᒪᔨᑦ (NMC) ᐱᔪᒪᓂᖃᕐᓗᑎᒃ 

ᐱᓕᕆᖃᑕᐅᔪᑦ ᒐᕙᒪᒃᑯᓐᓂ ᐊᒻᒪᓗ ᐱᖃᒃᑎᐅᖃᑕᐅᔪᓂ ᑖᒃᑯᐊ ᓄᓇᕗᑦ 

ᑕᕆᐅᕐᒥᐅᑕᓕᕆᓂᕐᒧᑦ ᑲᑎᒪᔨᑦ (NMC) ᐱᓕᕆᖁᔭᐅᖕᒪᑕ 

ᑐᑭᓯᑦᑎᐊᖃᑎᖃᕈᓐᓇᖁᓗᒋᑦ, ᐃᓱᒪᒋᔭᐅᔪᓂᑦ ᐊᒻᒪᓗ/ᐅᕝᕙᓗᓂᑦ ᐊᑐᓕᖁᔨᔪᑎᓂᑦ. 

 

ᐱᓕᕆᐊᖑᔪᒪᔪᖅ 5 ᕿᓂᕐᓗᓂ ᑮᓇᐅᔭᓂᑦ ᐱᓕᕆᔪᒪᔪᓄᑦ ᐃᖃᓇᐃᔭᖅᑎᓂᑦ ᐃᑲᔪᕈᑕᐅᔪᓐᓇᕋᔭᖅᑐᓂᑦ 

ᓄᓇᕗᑦ ᑕᕆᐅᕐᒥᐅᑕᓕᕆᓂᕐᒧᑦ ᑲᑎᒪᔨᓄᑦ (NMC) ᐃᖃᓇᐃᔭᕐᓂᕐᒧᑦ ᐸᕐᓇᒍᑎᓂ 

ᑕᕆᐅᒃᑯᑦ ᐅᒥᐊᕐᔪᐊᒃᑰᖅᑎᑦᑎᓂᕐᒧᑦ. 

ᐃᓚᖃᒃᑲᓐᓂᕐᓗᑎᒃ ᐱᓕᕆᔪᑎᒃᓴᑦ 

 

ᐱᓕᕆᐊᖑᔪᒪᔪᖅ 6 ᑎᑎᕋᕐᓗᓂ ᓄᓇᕗᑦ ᑕᕆᐅᕐᒥᐅᑕᓕᕆᓂᕐᒧᑦ ᑲᑎᒪᔨᑦ (NMC) ᐅᖃᖃᑎᒋᒍᑎᖏᓐᓄᑦ 

ᑎᑎᕋᓯᒪᔪᓂᑦ ᐊᑐᓂ ᑎᑭᑕᐅᔪᒪᔪᓅᖓᔪᓂᑦ. 

 

ᐱᓕᕆᐊᖑᔪᒪᔪᖅ 7 ᐊᐅᓚᔭᐃᓗᓂ ᐊᖏᓂᖅᓴᐅᓕᖅᑎᓗᒋᑦ ᖃᐅᔨᓇᓱᐊᕐᓂᕐᒧᑦ ᐱᓕᕆᐊᖑᔪᒪᓂᐊᖅᑐᑦ, 

ᐱᖃᓯᐅᑎᓗᒋᑦ ᐱᓕᕆᒋᐊᓕᖅᑎᑦᑎᔪᑎᑦ ᐱᓕᕆᖃᑎᒌᒃᑐᓂᑦ ᐱᓕᕆᒋᐊᕐᓗᑎᒃ 

ᖃᐅᔨᓇᓱᐊᕐᓂᕐᒥᑦ ᐱᓕᕆᐊᖑᔪᒪᔪᓂᑦ ᐊᔪᕈᓐᓃᖅᓴᑎᑦᑎᓂᕐᒥᑦ ᐃᓄᖕᓂᑦ 

ᖃᐅᔨᓇᓱᐊᖅᑎᓂᑦ. 

 

ᐱᓕᕆᐊᖑᔪᒪᔪᖅ 8 ᐋᖅᑭᒃᓱᖅᓯᒪᓂᒃᓴᓕᐅᕐᓗᓂ ᐊᒻᒪᓗ ᐊᑐᓕᖅᑎᑦᑎᓗᓂ ᑭᒃᑯᓕᒫᓂᑦ 

ᐱᓕᕆᖃᑕᐅᑎᑦᑎᓂᕐᒧᑦ ᐱᓕᕆᒋᐊᕈᑎᒃᓴᒥᑦ ᑕᒪᒃᑭᖏᓐᓄᑦ ᐱᓕᕆᕕᐅᔪᓄᑦ 

ᐃᒪᓐᓇᐅᓕᑎᑦᑎᒐᔭᕐᓗᓂ: 

• ᓄᐊᑦᑎᓗᓂ ᑭᒃᑯᓕᒫᓂᑦ ᑐᑭᓯᐊᑦᑎᐊᕈᓐᓇᕐᓂᕐᒥᑦ ᐱᓕᕆᔪᑎᖃᕐᓗᓂ 

ᑎᑭᐅᒪᔪᓂᑦ ᑭᒃᑯᓕᒫᓂᑦ ᐊᐱᖅᓱᕐᓂᕐᒧᑦ ᐱᓕᕆᔪᑎᓂᑦ (ᑐᑭᓕᐅᑎᓗᒍ 

ᖃᐅᔨᓇᓱᐊᕐᓂᕐᒥᑦ, ᑲᑎᒪᓯᓐᓈᖅᑎᑦᑎᓂᕐᒥᑦ, ᐱᓕᕆᐊᖃᕋᓱᓪᓗᑐᓂᑦ 

ᐱᓕᕆᖃᑎᒋᓂᑦ, ᐊᐱᖅᓱᖅᓯᓂᕐᒥᑦ, ᖃᕋᑕᐅᔭᒃᑯᑦ ᑲᑎᒪᓂᒃᑯᑦ, ᐊᓯᖏᓐᓂᓪᓗ) 

• ᓇᓗᓇᐃᖅᓯᓗᓂ ᐊᑐᐃᓐᓇᐅᔪᓂᑦ ᐱᓕᕆᔪᑎᒃᓴᓂᑦ ᐃᓄᐃᑦ 

ᖃᐅᔨᒪᔭᑐᖃᖏᓐᓂᑦ ᑎᑎᕋᒃᓯᒪᓕᕇᒃᑐᓂ ᑎᑎᕋᒃᓯᒪᔪᖁᑎᓂ ᐱᓯᒪᔭᐅᔪᑦ 

ᓄᓇᕗᑦ ᑕᕆᐅᕐᒥᐅᑕᓕᕆᓂᕐᒧᑦ ᑲᑎᒪᔨᓂᑦ (NMC) ᐃᓚᒋᔭᐅᔪᓂᑦ  

• ᐊᐱᖅᓱᕐᓗ ᐃᓄᖕᓂᑦ ᐱᓕᕆᐊᕆᔭᕐᓂᕐᓂᓴᐅᓕᖁᓗᒍ ᐃᓚᒋᓕᐅᔾᔨᓂᖅ 

ᐃᓚᒃᑲᓐᓂᖏᓐᓂᑦ ᐃᓄᐃᑦ ᖃᐅᔨᒪᔭᑐᖃᖏᑕ ᐅᖃᖃᑎᒌᒍᑎᓅᖅᑕᐅᓗᑎᒃ 

• ᑭᒃᑯᓕᒫᑦ ᐅᔾᔨᕆᔭᐅᓂᖅᓴᐅᓕᖅᑎᒋᐊᕐᓗᒋᑦ ᒪᑯᓂᖓ ᑕᒪᒃᑭᖏᓐᓃᑦᑐᓂᑦ 

ᑎᑭᑕᐅᔪᒪᔪᓂᑦᑐᓂᑦ 

 

ᐱᓕᕆᐊᖑᔪᒪᔪᖅ 9 ᐱᓕᕆᖃᑎᒌᒡᓂᒃᑯᑦ ᐋᖅᑭᒃᓱᐃᓗᓂ ᐊᒻᒪᓗ ᐊᑐᓕᖅᑎᑦᑎᓗᓂ ᐊᔪᐃᓐᓇᕈᔨᓂᕐᒧᑦ 

ᐱᓕᕆᒋᐊᕈᑎᒃᓴᓂᑦ ᑕᐃᒃᑯᓇᓂᓪᓗᐊᖅ ᐊᑲᐅᙱᓕᐅᕈᑎᓂ (ᑐᑭᓕᐅᑎᓗᒍ 

ᐊᔾᔨᒋᖏᑦᑎᐊᒻᒪᕆᒡᓗᓂᐅᒃ ᐱᓕᕆᒋᐊᑐᐃᓐᓇᕐᓂᐅᑉ ᐅᖃᒃᕕᖃᒃᑎᑦᑎᓗᓂ ᐊᒻᒪᓗ 

ᐅᖃᐅᔨᒋᐊᕈᑎᖃᕐᓗᓂ). 

 

ᐱᓕᕆᐊᖑᔪᒪᔪᖅ 10 ᖃᐅᔨᓇᓱᐊᕐᓗᓂ ᑮᓇᐅᔭᖃᒃᑎᑦᑎᔪᑎᒃᓴᖅᑕᖃᕐᒪᖔᑦ ᐱᓕᕆᔪᑕᐅᖁᔭᐅᔪᓄᑦ 

ᐱᓕᕆᔪᑎᒃᓴᓂᑦ ᐃᑲᔪᕈᑕᐅᖁᓗᒋᑦ ᓄᓇᕗᑦ ᑕᕆᐅᕐᒥᐅᑕᓕᕆᓂᕐᒧᑦ ᑲᑎᒪᔨᓂᑦ 

(NMC) ᐃᖃᓇᐃᔭᕐᓂᕐᒧᑦ ᐸᕐᓇᒍᑎᓄᑦ ᑎᑭᑕᐅᔪᒪᔪᓅᖓᔪᓂᑦ 

5 ᐊᔪᖏᓐᓂᖅᓴᐅᓕᖅᑎᑕᐅᓗᑎᒃ ᐃᖃᓇᐃᔭᕐᕕᖁᑎᑦ 

ᐱᓕᕆᑦᑎᐊᕈᓐᓇᕐᓂᖏᑦ  

ᓄᓇᕗᑦ ᑕᕆᐅᕐᒥᐅᑕᓕᕆᓂᕐᒧᑦ ᑲᑎᒪᔨᑦ (NMC) ᐊᔾᔨᐅᖏᑦᑐᒥᑦ ᐃᓂᖃᒃᑎᑕᐅᑦᑎᐊᖅᑐᐋᓗᖕᒪᑕ 

ᐃᓗᑦᑎᖅᓯᓇᓱᐊᖅᑎᓗᒋᑦ ᑕᕆᐅᕐᒥ ᐊᑐᐊᒐᑦ ᐊᑲᐅᙱᓕᐅᕈᑎᓂᑦ, ᑕᒪᓇᐅᑎᓪᓗᒍ ᒐᕙᒪᒃᑯᑦ 

ᓇᓗᓇᐃᖅᓯᕕᐅᑦᑎᐊᖅᖢᑎᒃ ᐅᖃᐅᔭᐅᓚᐅᖅᓯᒪᖕᒪᑕ (ᐃᓗᐊᓂ ᓄᓇᕗᑦ ᐊᖏᖃᑎᒋᒍᑎᖏᓐᓂ) 

ᐃᓱᒪᒃᓴᖅᓯᐅᖁᔭᐅᓪᓗᑎᒃ ᐊᑐᓕᖁᔨᔪᑎᒥᖕᓂᑦ. ᑕᐃᒪᓕ ᓄᓇᕗᑦ ᑕᕆᐅᕐᒥᐅᑕᓕᕆᓂᕐᒧᑦ ᑲᑎᒪᔨᑦ (NMC) 

ᐅᖃᓪᓚᒍᓐᓇᖅᓯᑎᓗᒋᑦ ᐃᓚᒋᔭᐅᓂᕐᒥᖕᓄᑦ ᓂᐱᖃᕐᓗᑎᒃ, ᐊᒃᓱᐊᓗᒃ ᐅᒃᐱᕐᓇᕐᓂᖃᑦᑎᐊᕐᒪᑕ, 

ᑲᑎᒪᔨᐅᖃᑕᐅᔪᓃᖓᑦᑎᐊᖅᖢᑎᒃ ᐊᒻᒪᓗ ᓇᔫᑎᓗᑎᒃ−ᓇᔪᖅᑕᐅᔪᒥ ᐃᖃᓇᐃᔭᖑᔪᓂ ᐊᑐᓂ ᐃᒻᒥᓂᖅᓱᖅᑐᓂᑦ 

ᐃᖃᓇᐃᔭᕐᕕᖕᓂ ᑭᒃᑯᓕᒫᓄᑦ ᒐᕙᒪᒋᔭᐅᔪᓂᑦ (IPG) ᐃᓘᓇᓕᒫᖓᓂ ᓄᓇᕗᑦ. 

 

ᐊᑐᓚᐅᖅᑐᓂ ᑭᖑᓂᑦᑎᓐᓂ ᐊᕙᑎᓂ ᐊᕐᕌᒍᓂ, ᐃᓚᒋᔭᐅᔪᑦ ᐃᖃᓇᐃᔭᕐᕕᑦ ᑭᒃᑯᓕᒫᓄᑦ ᒐᕙᒪᒋᔭᐅᔪᓂᑦ (IPG) 

ᐊᑐᓕᓚᐅᕐᒪᑕ ᐅᓄᖅᑐᓂᑦ ᖃᓄᖅᑑᕈᑎᖃᕐᓗᑎᒃ ᐱᓕᕆᐊᖑᔪᓂᑦ ᐱᓕᕆᔪᑕᐅᓗᐊᑕᖅᑐᓂᑦ 

ᑕᐃᒪᓇᐅᔭᕆᐊᖃᕐᓂᖏᓐᓄᑦ ᓇᓪᓕᑐᐃᓐᓇᖏᑦ ᐃᒻᒥᒃᑰᖓᔪᑦ, ᐱᓗᐊᙳᐊᖅᑐᒥᑦ ᑐᓴᐅᒪᔪᑎᒃᓴᖃᑎᒌᒡᓂᒃᒧᑦ 

ᐱᓕᕆᐊᕆᔭᕐᓂᖅᓯᑎᑦᑎᔪᑕᐅᖕᒪᑦ ᑲᑐᔾᔨᓗᑎᒃ ᐱᓕᕆᒋᐊᕈᑎᓂᑦ. ᐃᓚᒋᒃᑲᓐᓂᕐᓗᓂᐅᒃ, ᓇᓗᓇᐃᖅᓯᓚᐅᕐᒪᑕ 

ᐅᓄᖅᑐᓂᑦ ᐱᐅᓂᖅᓴᐅᓕᖅᑎᑦᑎᒋᐊᕐᓂᕐᒦᑦᑐᓂᑦ, ᐱᓗᐊᙳᐊᖅᑐᒥᑦ ᐃᓱᒪᓕᐅᕈᑎᖃᕐᓂᕐᒥ, ᐱᓕᕆᖃᑎᒋᓂᕐᒥ 

ᐊᒻᒪᓗ ᑭᒃᑯᓕᒫᓂᑦ ᐱᓕᕆᖃᑎᖃᕐᓂᕐᒥ. 

5.1 ᐃᓱᒪᓕᐊᕈᑎᖃᕐᓂᖅ 

ᑕᐃᒪᖓᓂᑦ 2012−ᒥᑦ, ᐃᖃᓇᐃᔭᕐᕕᑦ ᑭᒃᑯᓕᒪᓂᑦ ᒐᕙᒪᒋᔭᐅᔪᑦ (IPG) ᐋᖅᑭᒃᓯᔪᑕᐅᓪᓗᓂ ᓄᓇᕗᑦ 

ᑕᕆᐅᕐᒥᐅᑕᓕᕆᓂᕐᒧᑦ ᑲᑎᒪᔨᓂᑦ (NMC) ᐋᖅᑭᒃᓯᓯᒪᓕᕐᒪᑕ ᒪᓕᒐᖅᑎᒎᖏᑐᓂᑦ ᐱᓕᕆᔪᑕᐅᔭᕆᐊᖃᒃᑎᑕᐅᔪᓂᑦ 

ᑎᑭᑦᑎᔪᑕᐅᖃᑦᑕᕐᓂᐊᖅᑐᓂᑦ ᐊᖏᖃᑎᒋᒡᓂᒃᑰᕐᓗᑎᒃ ᐱᓕᕆᐊᓕᑦ ᒪᑯᓂᖓ ᐱᓕᕆᕙᓕᐊᔾᔪᑎᖃᕐᓗᑎᒃ: 

1. ᐃᖃᓇᐃᔭᕐᕕᖕᓂᑦ ᑭᒃᑯᓕᒫᓄᑦ ᒐᕙᒪᒃᑯᓐᓂ (IPG) ᐃᖃᓇᐃᔭᖅᑎᑦ, ᖃᐅᑕᒪᑦ ᐱᓕᕆᐊᕆᔭᒥᖕᓂ, 

ᓇᓗᓇᐃᖅᓯᖁᔭᐅᖕᒪᑕ ᐊᑲᐅᙱᓕᐅᕈᑎᓂᑦ ᐅᕝᕙᓗᓂᑦ ᐱᓕᕆᒋᐊᕐᕕᐅᔪᓐᓇᖅᑐᓂᑦ 

ᐊᑑᑎᖃᕋᓱᒋᔭᐅᑐᐊᖅᐸᑕ ᓄᓇᕗᑦ ᑕᕆᐅᕐᒥᐅᑕᓕᕆᓂᕐᒧᑦ ᑲᑎᒪᔨᓄᑦ (NMC) ᑖᒃᑯᐊᓕᒫᖑᓗᑎᒃ 

(ᑐᑭᓕᐅᑎᓗᒍ ᑐᒃᓯᕋᐅᑎᑦ ᓴᕿᑎᑦᑎᔪᑕᐅᒐᔭᖅᑐᑦ ᑕᕆᐅᕐᒥᐅᑕᓕᕆᓂᕐᒧᑦ ᑲᑎᒪᕕᒡᔪᐊᕐᓂᒥ, ᐅᕝᕙᓗᓂᑦ 

ᐃᓂᖃᕐᓂᖅᐸᑦ ᑕᕆᐅᕐᒥᐅᑕᓕᕆᓂᕐᒧᑦ ᐊᑐᐊᒐᖅ ᐊᑲᐅᙱᓕᐅᕈᑎᔪᖅ). ᒫᓐᓇ, ᑕᒪᒃᑯᐊ 

ᐊᑲᐅᙱᓕᐅᕈᑎᑦ ᖃᐅᔨᔭᐅᑎᑕᐅᓱᖑᒪᑕ ᐊᖓᔪᖃᐅᑎᑦ ᑐᑭᒧᐊᖅᑎᑦᑎᔨᓄᑦ (ED) ᐃᖃᓇᐃᔭᕐᕕᑦ 

ᑭᒃᑯᓕᒫᓄᑦ ᒐᕙᒪᒃᑯᓐᓂ (IPG) ᐊᐱᖅᑯᑕᐅᔪᓂ. 

2. ᐊᖓᔪᖃᐅᑎᑦ ᑐᑭᒧᐊᒃᑎᑦᑎᔨᑦ (ED) ᐃᓱᒪᓕᐅᕈᑎᖃᕋᓱᐊᓕᓱᖑᕗᑦ ᑕᐃᒪᓇᐅᒐᓗᐊᕐᒪᖔᑕ 

ᐊᑲᐅᙱᓕᐅᕈᑎᑦ ᐱᔭᐅᖃᓯᐅᑎᑎᑕᐅᔭᕆᐊᖃᒪᖔᑕ ᐊᓯᖏᓐᓄᑦ ᐃᖃᓇᐃᔭᕐᕕᑦ ᑭᒃᑯᓕᒫᓄᑦ ᒐᕙᒪᓄᑦ 

(IPG) ᐱᓕᕆᔨᖑᖅᑎᑦᑎᓯᒪᔪᓂᑦ ᓄᓇᕗᑦ ᑕᕆᐅᕐᒥᐅᑕᓕᕆᓂᕐᒧᑦ ᑲᑎᒪᔨᓂᑦ (NMC). ᑕᐃᒪᓕ 

ᐊᑲᐅᙱᓕᐅᕈᑎ/ᐱᓕᕆᒋᐊᕐᕕᒃᓴᖃᓕᕐᓂᖅ ᐃᓱᒪᒋᔭᐅᒃᐸᑦ ᐊᖓᔪᖃᐅᑎᑦ ᑐᑭᒧᐊᒃᑎᑦᑎᔨᓂᑦ (ED) 

ᐊᑑᑎᖃᕋᓱᒋᔭᐅᓗᓂ ᐃᓘᓐᓇᖏᓐᓂᑦ ᓄᓇᕗᑦ ᑕᕆᐅᕐᒥᐅᑕᓕᕆᓂᕐᒧᑦ ᑲᑎᒪᔨᓂᑦ (NMC) 

ᐃᓚᒋᔭᐅᔪᓄᑦ, ᐊᖓᔪᖃᐅᑎᑦ ᑐᑭᒧᐊᒃᑎᑦᑎᔨᑦ (ED) ᑐᓴᖅᑎᑦᑎᓕᕋᔭᖅᐳᑦ ᐊᖑᑦ/ᐊᕐᓇᖅ 

ᐱᓕᕆᖃᑎᓪᓗᐊᐸᓗᖕᒥᓂᑦ ᐊᒻᒪᓗ ᐅᖃᖃᑎᒋᒡᕕᒃᓴᓕᐅᕐᓗᑎᒃ. 



 

ᓄᓇᕗᑦ ᑕᕆᐅᕐᒥᐅᑕᓕᕆᓂᕐᒧᑦ ᑲᑎᒪᔨᑦ ᓯᕗᓪᓕᖅ 2018-2023 ᐱᓕᕆᒋᐊᕈᑎᒃᓴᓄᑦ ᐸᕐᓇᒍᑎ ᑭᖑᓪᓕᖅ| ᕕᕗᐊᕆ 23,2018 | ᒪᒃᐱᒐᖅ 

32 

3. ᓄᓇᕗᑦ ᑕᕆᐅᕐᒥᐅᑕᓕᕆᓂᕐᒧᑦ ᑲᑎᒪᔨᑦ (NMC) ᐃᖃᓇᐃᔭᕐᓗᑎᒃ ᐱᓕᕆᖃᑎᒋᓂᑦ ᐃᓚᒋᔭᐅᔪᑦ (ᐊᑐᓂ 

ᐃᖃᓇᐃᔭᕐᕕᑦ ᑭᒃᑯᓕᒪᓄᑦ ᒐᕙᒪᒋᔭᐅᔪᑦ (IPG) ᐱᖃᕐᒪᑕ ᑲᑎᑕᐅᓯᒪᔪᓂᑦ ᑲᑎᒪᔨᓂᑦ ᐊᒻᒪᓗ 

ᐃᖃᓇᐃᔭᖅᑎᓂᑦ ᐃᓚᒋᔭᐅᔪᓂᑦ ᑕᐃᒪᓇᐃᑐᒥ ᐃᖃᓇᐃᔭᕐᓂᕐᒧᑦ ᐱᓕᕆᖃᑎᒋᓂᑦ) ᑲᑎᓕᕋᔭᕐᒥᔪᑦ 

ᐅᖃᖃᒌᒍᑎᖃᓂᐊᓕᕐᓗᑎᒃ:  

a. ᓄᓇᕗᑦ ᑕᕆᐅᕐᒥᐅᑕᓕᕆᓂᕐᒧᑦ ᑲᑎᒪᔨᑦ (NMC) ᐱᓕᕆᒋᐊᕆᐊᖃᒃᑑᒐᓗᐊᑦ, ᐊᒻᒪᓗ 

ᐱᓕᕆᒋᐊᕆᐊᖃᒃᐸᑕ  

b. ᓇᓪᓕᐊᒃ ᐃᖃᓇᐃᔭᕐᕕᑦ ᑭᒃᑯᓕᒫᓄᑦ ᒐᕙᒪᒋᔭᐅᔪᑦ (IPG) ᐱᐅᓛᖑᒐᔭᖅᑐᖅ 

ᐱᓕᕆᒋᐊᕋᔭᖅᐸᑕ ᓯᕗᓕᖅᓯᓗᑎᒃ  

4. ᐃᖃᓇᐃᔭᖅᑎᒧᑦ ᓯᕗᓕᖅᓯᑎᑕᐅᑎᔪᖅ ᐱᓕᕆᐊᖃᕆᐊᖃᒃᑎᑕᐅᖕᒪᑦ ᐋᖅᑭᒃᓯᖁᔭᐅᓪᓗᓂ 

ᐱᓕᕆᒋᐊᓕᕈᑎᒥᑦ ᐱᓕᕆᔪᑎᓴᓂᑦ (ᑐᑭᓕᐅᑎᓗᒍ ᓯᕗᓪᓕᖅᐹᖅᓯᐅᑎ ᑲᑎᒪᓂᕐᒥ 

ᐅᖃᓚᐅᑎᖃᒃᓯᓐᓈᕐᓂᕐᒥᑦ ᐅᕝᕙᓗᓂᑦ ᑎᑎᖃᐅᓯᐊᓂᑦ).  

5. ᓯᕗᓪᓕᖅᐹᖅᓯᐅᑎ ᐱᓕᕆᔪᑎᒃᓴᐃᑦ ᑐᓂᐅᖃᒃᑕᐅᓱᖑᕗᑦ ᐃᓗᐊᓂ ᐃᖃᓇᐃᔭᕐᓗᑎᒃ ᐱᓕᕆᖃᑎᒋᓂ 

ᐅᖃᐅᓯᒃᓴᖃᕐᕕᐅᖁᓗᒋᑦ, ᕿᒥᕐᕈᔭᐅᓗᑎᒃ ᐊᒻᒪᓗ ᐊᖏᖅᑕᐅᓗᑎᒃ  

6. ᐊᖏᖅᑕᐅᓯᒪᓕᑐᐊᖅᐸᑕ, ᐱᓕᕆᒋᐊᕈᑎᓴᐃᑦ ᐱᔭᐅᑎᑕᐅᓕᓱᖑᕗᑦ ᐱᓕᕆᖃᑎᒋᖏᑕᒥᓄᑦ. 

 

ᐱᓕᕆᐊᖑᑎᓪᓗᒋᑦ 2017 ᐱᓕᕆᒋᐊᕈᑎᒃᓴᑦ ᐸᕐᓇᖕᓂᑦᒧᑦ ᑲᑎᒪᓃᑦ, ᖃᐅᔨᔭᐅᓚᐅᕐᒪᑕ ᑕᒪᒃᑯᐊ 

ᒪᓕᒐᖅᑎᒎᖏᑦᑐᑦ ᐱᓕᕆᔪᑕᐅᔭᕆᐊᖃᒃᑎᑕᐅᔪᑦ ᒪᓕᒐᖅᑎᒎᓕᖅᑎᑕᐅᔭᕆᐊᖃᓂᖏᓐᓂᑦ, 

ᐱᓕᕆᐊᕆᔭᕐᓂᖅᓯᑎᑦᑎᖁᓗᒋᑦ ᓇᒪᓈᕐᓗᑎᒃ, ᒪᓕᒃᓯᒪᑦᑎᐊᕐᓗᑎᒃ ᐱᓕᕆᔪᑎᑦ ᐅᑯᓄᖓ ᓄᓇᕗᑦ 

ᑕᕆᐅᕐᒥᐅᑕᓕᕆᓂᕐᒧᑦ ᑲᑎᒪᔨᓂᑦ (NMC). 

5.2 ᑭᒃᑯᓕᒫᓂᑦ ᐱᓕᕆᖃᑎᖃᕐᓗᓂ ᐱᓕᕆᓃᑦ 

 

ᐱᓕᕆᑦᑎᐊᕈᓐᓇᕐᓗᓂ ᓂᐱᒋᔭᐅᓂᕐᒥ ᓄᓇᕗᒻᒥᐅᓄᑦ, ᓄᓇᕗᑦ ᑕᕆᐅᕐᒥᐅᑕᓕᕆᓂᕐᒧᑦ ᑲᑎᒪᔨᑦ (NMC) 

ᑐᑭᓯᐊᔭᕆᐊᖃᕐᒪᑕ ᐊᑑᑎᖃᑦᑎᐊᕐᓂᕐᒥᖕᓂᑦ, ᓂᕆᐅᒋᔭᒃᓴᖃᕐᓗᑎᒃ, ᓯᕘᕋᒋᔭᖃᕐᓗᑎᒃ ᐊᒻᒪᓗ 

ᓯᕗᓪᓕᐅᔨᔭᕆᐊᖃᕐᓗᑎᒃ, ᐊᒻᒪᓗ ᐱᓕᕆᑎᓪᓗᒋᑦ ᑲᑐᔾᔨᓗᑎᒃ ᐊᑲᐅᙱᓕᐅᕈᑎᓂᑦ−ᐋᖅᑭᒃᓯᓇᓱᐊᖅᑎᓪᓗᒋᑦ 

ᐱᓕᕆᐊᖃᕐᓗᑎᒃ ᐱᒪᕆᐅᓂᖅᐹᓂᑦ ᐊᒻᒪᓗ ᐱᓕᕆᐊᖑᔭᕆᐊᓕᖕᓂᑦ ᐊᑲᐅᙱᓕᐅᕈᑎᓂᑦ. ᑕᐃᒪᓇᐃᓕᔪᑎᒋᔭᖓ, 

ᐋᖅᑭᒃᓱᐃᓂᖅ ᐃᖃᓇᐃᔭᖅᑎᖏᓐᓂᑦ ᓄᓇᕗᑦ ᑕᕆᐅᕐᒥᐅᑕᓕᕆᓂᕐᒧᑦ ᑲᑎᒪᔨᖏᓄᑦ (NMC) ᐱᓕᕆᖁᓪᓗᒋᑦ 

ᑭᒃᑯᓕᒫᓂᑦ ᐱᓕᕆᖃᑎᖃᕐᓂᕐᒥᑦ ᐃᖃᓇᐃᔭᒥ (ᐊᐱᖅᓱᕐᓂᕐᒥᑦ ᐊᒻᒪᓗ ᐃᓕᓐᓂᐊᖅᓯᒪᓂᕐᒥᑦ) 

ᓯᕗᓪᓕᐅᑎᔭᕆᐊᖃᕐᓂᖅᐹᖑᒪᑦ ᑕᒪᓂ 2018-2023−ᒥ, ᐱᖃᓯᐅᑎᓗᒍ ᐃᓚᒋᓕᐅᔾᔨᔭᕆᐊᖃᕐᓂᖅ ᐃᓄᐃᑦ 

ᖃᐅᔨᒪᔭᑐᖃᖏᓐᓂᑦ ᑕᕆᐅᕐᒥᐅᑕᓕᕆᓂᕐᒧᑦ ᐊᑐᐊᒐᕐᒧᑦ ᐊᒻᒪᓗ ᒪᒃᑯᓄᙵᖓᔪᓄᑦ ᖃᐅᔨᓇᓱᐊᓂᕐᒧᑦ.  

 

ᐅᓄᖅᑐᐊᓘᖓᒪᑕ ᐊᑐᐃᓐᓇᐅᔪᑦ ᐃᖃᓇᐃᔭᕐᕕᖁᑎᑦ ᐊᒻᒪᓗ ᑲᑎᒪᓃᑦ ᑲᑎᒪᔪᑕᐅᓱᑦ ᑲᑎᒪᔭᕆᐊᖃᓕᑐᐊᕌᖓᒥᒃ 

ᐅᑭᐅᖅᑕᖅᑐᕐᒥ ᑕᕆᐅᕐᒥᐅᑕᓕᕆᓂᕐᒧᑦ ᐊᑲᐅᙱᓕᐅᕈᑎᖏᓐᓂᑦ. ᐊᑐᓂ ᓄᓇᕗᑦ ᑕᕆᐅᕐᒥᐅᑕᓕᕆᓂᕐᒧᑦ 

ᑲᑎᒪᔨᓂᑦ (NMC) ᐃᓚᒋᔭᐅᔪᑦ ᐱᓕᕆᔪᑎᖃᕐᒥᖕᒪᑕ ᑕᒪᒃᑯᓂᖓ ᑭᒃᑯᓕᒫᓂᑦ ᐱᓕᕆᖃᑎᖃᕈᑎᖏᓐᓂ, 

ᐃᓚᒋᔭᐅᒃᑲᓐᓂᕐᓗᓂ ᐃᖃᓇᐃᔭᖏᓐᓄᑦ ᐃᓗᐊᓂ ᓄᓇᕗᑦ ᑕᕆᐅᕐᒥᐅᑕᓕᕆᓂᕐᒧᑦ ᑲᑎᒪᔨᓂᑦ (NMC). 

ᐋᖅᑭᒃᓱᐃᓕᕌᖓᒥᒃ ᑭᒃᑯᓕᒫᓂᑦ ᐱᓕᕆᖃᑎᖃᕐᓂᐊᕐᓗᑎᒃ ᐱᓕᕆᒋᐊᕈᑎᒃᓴᒥᑦ, ᓄᓇᕗᑦ ᑕᕆᐅᕐᒥᐅᑕᓕᕆᓂᕐᒧᑦ 

ᑲᑎᒪᔨᑦ (NMC) ᐱᓕᕆᓇᓱᐊᓱᖑᕗᑦ ᓇᓗᓇᐃᖅᓯᓇᓱᐊᕐᓗᑎᒃ ᐱᓕᕆᒋᐊᕐᕕᒃᓴᓂᑦ ᐱᓕᕆᖃᑎᖃᕐᓂᐊᕐᓂᕐᒥᖕᓂᑦ 

ᐊᑐᐃᓐᓇᐅᔪᓂᑦ ᑭᒃᑯᓕᒫᓂᑦ ᑲᑎᒪᕕᖕᒥᑦ, ᐊᑐᖏᓐᓂᖅᓴᐅᓕᕈᑕᐅᓗᓂ ᐊᔾᔨᒋᔭᐅᑐᐃᓐᓇᖅᑐᓂᑦ, ᐊᒻᒪᓗ 

ᐱᕕᖃᒃᑎᑦᑎᓗᑎᒃ ᓄᓇᓕᖕᓂᑦ ᐱᓕᕆᐊᖃᑦᑎᐊᕈᓐᓇᕐᓂᐸᒥᒃᑎᒍ ᐊᔪᕐᓇᖏᑐᐊᖅᐸᑦ. ᓄᓇᕗᑦ 

ᑕᕆᐅᕐᒥᐅᑕᓕᕆᓂᕐᒧᑦ ᑲᑎᒪᔨᑦ (NMC) ᐊᑑᑎᖃᑦᑎᐊᓕᖅᑎᑦᑎᓇᓱᐊᕈᒪᖕᒪᑕ ᑭᐅᔪᑕᐅᕙᒃᑐᓂᑦ ᐱᖃᑦᑕᖅᑕᒥᖕᓂᑦ 

ᑭᒃᑯᓕᒫᓂᑦ ᐱᓕᕆᖃᑎᖃᒃᑎᓗᒋᑦ ᐱᓕᕆᑎᑦᑎᑎᓗᒋᑦ ᓯᕗᓪᓕᐅᑎᔭᕆᐊᖃᒃᑐᓕᐅᕋᓱᒡᓗᑎᒃ ᐃᖃᓇᐃᔭᒥᓂᑦ 

ᐊᒻᒪᓗ ᐊᑲᐅᙱᓕᐅᕈᑎᓂᑦ ᐱᓕᕆᐊᖑᔪᓂᑦ ᓯᕗᒧᐊᒃᐸᓪᓕᐊᔪᓂ.  

5.3 ᖁᒃᓴᓇᖅᑐᑦ 

ᐃᒪᓐᓇ ᓄᓇᕗᑦ ᑕᕆᐅᕐᒥᐅᑕᓕᕆᓂᕐᒧᑦ ᑲᑎᒪᔨᑦ (NMC) ᐱᓕᕆᐊᖃᒃᐸᓪᓕᐊᓕᖅᑎᓗᒋᑦ ᐊᒃᓲᓂᖅᓴᖅ 

ᑕᕆᐅᕐᒥᐅᑕᓕᕆᓂᕐᒧᑦ ᐊᑐᐊᒐᑦ ᐊᑲᐅᖏᓕᐅᕈᑎᖏᓐᓂᑦ, ᐊᖏᓂᖅᓴᒥᑦ ᑕᐅᑐᒍᓐᓇᖅᓯᓂᖓ 

ᐃᒪᓇᐃᓕᑎᑦᑎᔪᓐᓇᕐᒪᑦ: 

• ᓴᕿᑎᑦᑎᑐᐃᓐᓇᕆᐊᖃᕐᑉᒪᑕ ᐃᖃᓇᐃᔭᖑᔭᕆᐊᓕᖕᓂᑦ ᑖᒃᑯᓄᖓ ᓄᓇᕗᑦ ᑕᕆᐅᕐᒥᐅᑕᓕᕆᓂᕐᒧᑦ 

ᑲᑎᒪᔨᓂᑦ (NMC) ᐊᒻᒪᓗ ᐃᓚᒋᔭᒥᓄᑦ ᐱᓕᕆᐊᖑᔪᓐᓇᕋᔭᖏᑦᑐᓂᑦ 

• ᑕᐃᒪᓇᐃᓕᑎᑕᐅᓗᑎᒃ ᓄᓇᕗᑦ ᑕᕆᐅᕐᒥᐅᑕᓕᕆᓂᕐᒧᑦ ᑲᑎᒪᔨᑦ (NMC) ᐊᐅᓚᑕᐅᓂᕐᒥᖕᓄᑦ 

ᐱᓕᕆᔪᑎᒃᓴᓕᐊᖑᓯᒪᔪᓄᑦ ᐊᒻᒪᓗ ᓯᕗᓪᓕᐅᑎᔭᕆᐊᓕᖕᓄᑦ ᓯᓚᑖᓂᒃᑐᓂᑦ ᐱᓕᕆᖃᑕᐅᔪᓂᑦ 

• ᓴᕿᑎᓗᓂ ᖁᒃᓴᓇᖅᑐᒥᑦ ᓄᓇᕗᑦ ᑕᕆᐅᕐᒥᐅᑕᓕᕆᓂᕐᒧᑦ ᑲᑎᒪᔨᓄᑦ (NMC) ᐊᓯᐅᔨᔪᑕᐅᔪᓐᓇᖅᑐᒥᑦ 

ᓄᓇᓕᖕᓂᑦ ᐅᑭᐱᕆᔭᐅᑦᑎᐊᕐᓂᒥᑦ, ᐱᓕᕆᖃᑎᖃᕐᓂᖏᑦ ᐊᑐᐊᒐᕐᒥᑦ ᐊᔾᔨᒋᔭᐅᓪᓗᐊᕐᓂᖏᑉᐸᑦ 

ᓄᓇᓕᖕᓂᑦ ᐱᓕᕆᖃᑎᖃᕐᓂᖏᓐᓂᑦ 

• ᓯᕗᓕᖅᓯᔪᑦ ᒐᕙᒪᒃᑯᑦ ᐃᖃᓇᐃᔭᖅᑎᖏᑦ, ᓯᓚᑖᓂ ᐱᖃᒃᑎᐅᖃᑕᐅᔪᑦ ᐊᒻᒪᓗ/ᐅᕝᕙᓗᓂᑦ ᐃᓄᐃᑦ 

ᓇᖕᒥᓂᖅ ᑐᑭᓯᓂᕐᓗᖕᓂᖅᐸᑕ ᐃᖃᓇᐃᔮᖓᓐᓂᑦ ᑖᒃᑯᐊ ᓄᓇᕗᑦ ᑕᕆᐅᕐᒥᐅᑕᓕᕆᓂᕐᒧᑦ ᑲᑎᒪᔨᑦ 

(NMC) (ᑐᑭᓕᐅᑎᓗᒍ ᐅᖃᐅᔨᒌᐊᕐᓂᖅ, ᐃᓱᒪᓕᐅᕈᑎᖃᕐᓃᐅᖏᑦᑐᖅ) 

• ᓇᓗᓕᖅᑎᑦᑎᒐᔭᕐᒪᑦ ᐃᒪᓇᐅᔭᕆᐊᖃᕋᓗᐊᕐᒪᖔᑕ ᐊᑲᐅᙱᓕᐅᕈᑎᑦ ᐱᓕᕆᐊᖑᔭᕆᐊᖃᕋᓗᐊᕐᒪᖔᑦ 

ᑖᒃᑯᑎᒎᓇ ᐊᑐᐃᓐᓇᐅᔪᑦ ᐱᓕᕆᐊᖑᓂᖏᑎᒍᑦ ᐃᒻᒥᒃᑰᕐᓗᑎᒃ ᓄᓇᕗᑦ ᑕᕆᐅᕐᒥᐅᑕᓕᕆᓂᕐᒧᑦ ᑲᑎᒪᔨᑦ 

(NMC) ᐃᓚᒋᔭᐅᔪᑦ ᐅᕝᕙᓗᓂᑦ ᐱᓕᕆᐊᖑᓗᑎᒃ ᐃᒻᒥᒃᑰᖓᑎᓪᓗᒋᑦ ᑖᒃᑯᓇᖓᑦ ᓄᓇᕗᑦ 

ᑕᕆᐅᕐᒥᐅᑕᓕᕆᓂᕐᒧᑦ ᑲᑎᒪᔨᓂᑦ (NMC) (ᑐᑭᓕᐅᑎᓗᒍ ᐱᓕᕆᐊᖃᕐᓂᖅ ᑕᕆᐅᕐᒥᐅᑕᓕᕆᓂᕐᒧᑦ 

ᐊᑲᐅᙱᓕᐅᕈᑎᓂᑦ ᑖᒃᑯᑎᒎᓇ ᓄᓇᕗᑦ ᐸᕐᓇᖕᓂᕐᒧᑦ ᐱᓕᕆᖁᔨᔪᑎᑎᒍ NPC 

ᐱᕙᓪᓕᐊᑎᑕᐅᓂᖏᑎᒍ ᓄᓇᕗᑦ ᓄᓇᒥᑦ ᐊᑐᕐᓂᕐᒧᑦ ᐸᕐᓇᒍᑎᑦ) 

 

ᑖᓐᓇ ᐱᓕᕆᒋᐊᕈᑎᒃᓴᓄᑦ ᐸᕐᓇᒍᑎ ᐃᑲᔪᕈᓐᓇᕐᒪᑦ ᐊᐅᓚᑦᑎᓗᓂ ᓯᕗᓪᓕᕐᓂᑦ ᐱᖓᓱᓂᑦ ᖁᒃᓴᓇᕈᑎᔪᓂᑦ, 

ᓇᓗᓇᖏᑦᑎᐊᕐᓗᑎᒃ ᓇᓗᓇᐃᑦᑎᐊᕐᓗᒋᑦ ᓯᕗᓪᓕᖅᐸᐅᕕᐅᔪᑦ 

ᐱᓕᕆᐊᕆᓇᓱᐊᖅᑕᖏᑦ/ᓯᕗᓪᓕᐅᑎᔭᕆᐊᖃᒃᑕᖏᑦ ᑖᒃᑯᐊ ᓄᓇᕗᑦ ᑕᕆᐅᕐᒥᐅᑕᓕᕆᓂᕐᒧᑦ ᑲᑎᒪᔨᑦ (NMC). 

ᑐᑭᓯᓇᑦᑎᐊᕐᓗᑎᒃ ᓯᕗᓪᓕᐅᑎᔭᕆᐊᓕᖕᓂᑦ ᐅᖃᐅᑎᖃᒃᓯᒪᔪᑦ ᐱᓕᕆᔪᓐᓇᖅᓯᑎᑦᑎᒐᔭᕐᒪᑕ ᓄᓇᕗᑦ 

ᑕᕆᐅᕐᒥᐅᑕᓕᕆᓂᕐᒧᑦ ᑲᑎᒪᔨᓂᑦ (NMC) ᐱᓕᕆᔪᓐᓇᖅᓯᓗᑎᒃ ᐊᔾᔨᒋᖏᑕᖓᓂᑦ ᐊᑐᐊᒐᒧᑦ 

ᐃᓂᒋᔭᐅᔪᓐᓇᖅᑐᒥᑦ ᑐᕌᒃᑕᐅᓇᓱᐊᖅᑐᓂ, ᓄᓇᕐᔪᐊᓕᒫᒥ, ᐱᓕᕆᒋᐊᓂᒃᑰᖓᑎᑕᐅᓗᓂ. ᑕᒪᒃᑯᐊ 

ᐱᓕᕆᒋᐊᕐᕕᒃᓴᓕᕐᓃᑦ ᐊᒻᒪᓗ ᑐᓴᐅᒪᔪᑎᒃᓴᖃᕐᓃᑦ ᐱᔭᐅᕙᓪᓕᐊᓕᖅᐸᑕ ᓄᓇᕗᑦ ᑕᕆᐅᕐᒥᐅᑕᓕᕆᓂᕐᒧᑦ 

ᑲᑎᒪᔨᓂᑦ (NMC) ᐃᓚᒋᔭᐅᔪᓄᑦ, ᐃᖃᓇᐃᔭᖅᑎᑦ ᐋᖅᑭᒃᓯᔪᓐᓇᖅᓯᒐᔭᕐᒪᑕ ᓯᕗᓪᓕᐅᑎᔭᕆᐊᓕᖕᓂᑦ 

ᖃᐅᔨᓴᖅᓯᓕᕐᓗᑎᒃ, ᐅᖃᓚᐅᑎᒋᔭᐅᔪᓐᓇᖅᓯᑎᑕᐅᓗᑎᒃ, ᑐᓴᐅᒪᖃᑎᒋᒍᑕᐅᓕᕐᓗᑎᒃ ᐊᒻᒪᓗ ᑭᒃᑯᓕᒫᓂᑦ 

ᐱᓕᕆᖃᑎᖃᕈᓐᓇᖅᓯᔪᑕᐅᓗᑎᒃ ᐱᓕᕆᔪᑕᐅᔪᓐᓇᖅᓯᓗᑎᒃ ᐱᓕᕆᐊᖑᓇᓱᐊᓕᖅᑎᓗᒋᑦ ᐊᑕᐅᓯᕐᒥ ᐅᕝᕙᓗᓂᑦ 

ᒪᕐᕉᖕᓂᒃ ᓯᕗᓪᓕᐅᔾᔨᕕᐅᔭᕆᐊᓕᖕᓂᑦ. ᓄᓇᕗᑦ ᑕᕆᐅᕐᒥᐅᑕᓕᕆᓂᕐᒧᑦ ᑲᑎᒪᔨᑦ (NMC) 

ᐃᓱᒪᓕᐅᕈᓐᓇᖅᓯᓕᕋᔭᕐᒪᑕ ᖃᐅᔨᓇᓱᒍᓐᓇᖅᓯᒪᖔᕐᒥᒃ ᐃᓚᒃᑲᓐᓂᖏᓐᓂᑦ ᐊᑲᐅᙱᓕᐅᕈᑎᓂᑦ 

ᓯᕗᓪᓕᐅᑎᔭᕆᐊᓕᑦ ᐋᖅᑭᒃᓯᒪᓂᖏᓐᓂᑦ, ᑐᙵᕕᒋᓗᒋᑦ ᖃᐅᔨᒪᔪᑕᐅᓇᓱᓪᓗᐊᑕᓱᑦ ᐊᖏᖃᑎᒋᒍᑕᐅᔪᑦ 

ᓯᕗᓂᖓᒍᑦ (ᑕᑯᓗᒋᑦ ᑎᑎᕋᒃᓯᒪᔪᑦ 4.5 ᑕᐅᓇᓂᑦᑐᑦ ᐊᑖᓂ). 

 

ᐃᓚᒋᒃᑲᓐᓂᕐᓗᓂᐅᒃ ᖁᒃᓴᓇᕐᓂᖏᑦ ᐊᒃᓱᐊᓘᕈᓐᓃᖅᑎᑦᑎᓂᕐᒧᑦ ᐸᕐᓇᒍᑎᑦ ᐱᔭᐅᔭᕆᐊᖃᓱᖑᒪᑕ 

ᐋᖅᑭᐅᒪᑎᑦᑎᓂᕐᒨᖓᔪᑦ ᑲᔪᓯᑦᑎᐊᕈᑕᐅᖁᓪᓗᒋᑦ, ᑕᒪᒃᑯᒃ ᐃᒻᒥᒃᑰᖅᑐᑦ ᐱᓕᕆᖁᔭᐅᔪᑦ ᐃᖃᔪᓂᐊᕐᓗᑎᒃ ᓄᓇᕗᑦ 

ᑕᕆᐅᕐᒥᐅᑕᓕᕆᓂᕐᒧᑦ ᑲᑎᒪᔨᓂᑦ (NMC) ᐃᖃᓇᔭᕆᔭᖏᑦ ᐱᒋᐊᓚᒃᓯᒪᔪᑎᖃᓕᕐᓗᑎᒃ ᐃᒻᒥᓂᖅᓱᖅᑐᑦ 

ᐱᓕᕆᒋᐊᕐᕕᒃᓴᖏᓐᓂᑦ/ᐃᖃᓇᐃᔭᕐᕕᖁᑎᓄᑦ ᐱᓕᐊᖑᖁᔭᐅᔪᑦ ᐊᒻᒪᓗ ᐃᖃᓇᐃᔭᖅᑎᑦ ᐊᓯᕈᕐᓂᖏᑦ 

ᐊᑐᓕᖅᑎᓗᒋᑦ. 

5.4 ᐱᓕᕆᖃᑎᒋᒡᓃᑦ 

ᐱᔭᕆᐊᑐᓂᖓ ᑕᒃᑯᓇᓂ ᐅᑭᐅᖅᑕᖅᑐᕐᒥ ᑕᕆᐅᕐᒥᐅᑕᓕᕆᓂᕐᒧᑦ ᐊᑲᐅᙱᓕᐅᕈᑎᓂ ᑐᑭᖃᕐᒪᑦ ᐃᒪᓐᓇ 

ᐊᑕᐅᓯᕐᒥᑦ ᐱᓕᕆᔪᓇᖅᑐᒥᑦ ᐱᓯᒪᒃᓯᔪᖃᖏᒻᒪᑦ ᐱᔭᐅᓯᒪᔭᕆᐊᓕᖕᒥᑦ ᑐᓴᐅᒪᔪᑎᒃᓴᓂᑦ, ᖃᐅᔨᒪᕐᓂᕐᒥᑦ, 

ᐱᓕᕆᑦᑎᐊᕈᓐᓇᕐᓂᕐᒥᑦ, ᐱᓕᕆᒋᐊᓕᖅᑎᑦᑎᔪᓐᓇᕐᓂᕐᒥᑦ, ᑲᒪᒋᔭᖃᕐᓂᕐᒥᑦ ᐊᕝᕙᓗᓂᑦ ᐱᔪᓐᓇᕐᓂᖃᕐᓂᒥᑦ 

ᐊᒃᑐᐃᕐᓂᕐᒥ. ᐱᔭᕆᐊᖃᓚᕆᖕᒪᑕ ᐃᒥᓂᖅᓱᖅᑐᑦ, ᐃᖃᓇᐃᔭᕐᕕᖁᑎᑦ, ᒐᕙᒪᐃᑦ, ᐃᖃᓇᐃᔭᖃᑎᒋᑦ ᐊᒻᒪᓗ 

ᐱᓕᕆᖃᑕᐅᔪᒐᓴᐃᑦ ᐃᖃᓇᐃᔭᕐᕕᖁᑎᑦ ᐃᖃᓇᐃᔭᖃᑎᒋᒡᒋᐊᖃᕐᒪᑕ. ᓄᓇᕗᑦ ᑕᕆᐅᕐᒥᐅᑕᓕᕆᓂᕐᒧᑦ ᑲᑎᒪᔨᑦ 

(NMC) ᐊᒻᒪᓗ ᐃᓚᒋᔭᐅᔪᑦ ᐃᖃᓇᐃᔭᕐᕕᑦ ᑭᒃᑯᓕᒪᓂᑦ ᒐᕙᒪᒋᔭᐅᔪᓂᑦ (IPG) ᐱᓕᕆᔪᒪᓯᒪᖕᒪᑕ 

ᑲᑐᔾᔨᖃᑎᒋᒡᒍᒪᓪᓗᑎᒃ ᐱᓕᕆᓂᐊᕐᓗᑎᒃ ᐊᒻᒪᓗ ᐱᓕᕆᖃᑎᒋᒡᓗᑎᒃ, ᐃᖃᓇᐃᔭᖃᑎᖃᕐᓗᑎᒃ ᐃᓄᖕᓂᑦ 

ᐱᓕᕆᖃᑎᒥᖕᓂᑦ, ᓄᓇᓕᖃᕐᕕᐅᔪᓂ ᒐᕙᒪᓂᑦ, ᒐᕙᒪᑐᖃᒃᑯᓐᓂᑦ ᐊᒻᒪᓗ ᐃᓄᑐᐃᓐᓇᐃᑦ ᐃᓅᖃᑎᒋᓂᑦ 

ᐱᓕᕆᖃᑕᐅᔪᓂᑦ (ᑕᑯᓗᒋᑦ ᓇᓂᑦᑎᓯᑦ C). 

5.5 ᐱᓕᕆᐊᖑᔪᒪᔪᑦ ᐊᒻᒪᓗ ᐃᖃᓇᐃᔭᒧ-ᐸᕐᓇᒍᑎᑦ 

 

ᐃᓱᒪᓕᐊᕈᑎᖃᕐᓂᖅ 

ᓴᙱᓂᖅᓴᐅᓕᖅᑎᑦᑎᔪᑕᐅᓗᓂ ᒪᓕᒐᖅᑎᒎᖏᑦᑐᓄᑦ ᐃᓱᒪᓕᐅᖅᑎᐅᓄᑦ ᐱᓕᕆᑎᓗᒋᑦ, ᓄᓇᕗᑦ 

ᑕᕆᐅᕐᒥᐅᑕᓕᕆᓂᕐᒧᑦ ᑲᑎᒪᔨᑦ (NMC) ᐋᖅᑭᒃᓯᓂᕐᒪᑕ ᐊᔪᕆᒃᓯᐅᔨᓯᒪᔪᓂᑦ ᑎᑎᕋᒃᓯᒪᔪᖁᑎᓂᑦ 

ᐱᔭᐅᑎᑦᑎᒐᔭᖅᑐᓂᑦ ᑐᑭᓯᓇᑦᑎᐊᓕᖅᑎᑦᑎᓯᒪᔪᓂ ᐃᖃᓇᐃᔭᖅᑎᓄᑦ ᐊᒻᒪᓗ ᖃᑭᒪᔨᓂᑦ ᐃᓚᒋᔭᐅᔪᓄᑦ. 

ᐱᓗᐊᙳᐊᖅᑐᒥᑦ: 

 

ᐱᓕᕆᐊᖑᔪᒪᔪᖅ 11 ᐋᖅᑭᒃᓯᓗᓂ “ᖃᐅᔨᓴᖅᓯᓂᕐᒧᑦ ᖃᐅᔨᒪᔪᑕᐅᓇᓱᓲᓂᑦ” ᐃᑲᔪᕈᑕᐅᒐᔭᕐᓗᓂ 

ᐃᖃᓇᐃᔭᕐᕕᖕᓄᑦ ᑭᒃᑯᓕᒪᓂᑦ ᒐᕙᒪᒋᔭᐅᔪᓄᑦ (IPG) ᐃᖃᓇᐃᔭᖅᑎᑦ 

ᐃᓱᒪᓕᐅᕈᑎᖃᖁᓗᒋᑦ ᐃᒪᓇᐅᔭᕆᐊᖃᕋᓗᐊᕐᒪᖔᑕ ᐊᑲᐅᙱᓕᐅᕈᑎ 

ᑐᓂᔭᐅᔭᕆᐊᖃᕋᓗᐊᕐᒪᖓᑦ ᐱᓕᕆᐊᖑᖁᔭᐅᓗᓂ ᐊᖓᔪᖃᐅᑎᑦ ᑐᑭᒧᐊᒃᑎᑦᑎᔨᓄᑦ, 

ᐃᒪᓇᐅᔪᓐᓇᕋᔭᖅᐸᓪᓘᓐᓂᑦ ᓄᓇᕗᑦ ᑕᕆᐅᕐᒥᐅᑕᓕᕆᓂᕐᒧᑦ ᑲᑎᒪᔨᓂᑦ (NMC) 

ᐃᓱᒪᓕᐅᕈᑕᐅᒐᔭᕐᓗᓂ 

 

ᐱᓕᕆᐊᖑᔪᒪᔪᖅ 12 ᐋᖅᑭᒃᓯᓗᓂ ᖃᐅᔨᒪᔪᑕᐅᓇᓱᐊᓲᓂᑦ ᐊᖓᔪᖃᐅᑎᑦ ᑐᑭᒧᐊᒃᑎᑦᑎᔨᓄᑦ (ED) 

ᐃᓱᒪᓕᐅᕈᑕᐅᖁᓗᒍ ᐃᒪᓇᐅᔭᕆᐊᖃᒪᖔᑦ ᐊᑲᐅᒋᓕᐅᕈᑎ 

(ᖃᐅᔨᓴᖅᑕᐅᓯᒪᓕᑐᐊᖅᐸᑦ) ᓴᕿᑕᐅᓗᓂ ᐱᖓᓱᒃᑲᓐᓂᕐᓄᑦ ᐊᓯᖏᓐᓄᑦ 

ᐃᖃᓇᐃᔭᕐᕕᑦ ᑭᒃᑯᓕᒪᓂᑦ ᒐᕙᒪᒋᔭᐅᔪᓄᑦ (IPG) 

 

ᐱᓕᕆᐊᖑᔪᒪᔪᖅ 13 ᐋᖅᑭᒃᓯᓗᓂ ᐃᓚᒃᑲᓐᓂᖏᓐᓂᑦ ᐱᓕᕆᒋᐊᕈᑎᓴᓂᑦ ᑕᒃᑯᑎᒎᓇ ᐊᑲᐅᙱᓕᐅᕈᑎ 

ᓇᓗᓇᐃᖅᑕᐅᔪᓐᓇᕋᔭᕐᒪᑕ (ᑐᑭᓕᐅᑎᓗᒍ ᐃᕐᖐᓇᖅᑕᕈᑎᒃᑰᖅᑎᑕᐅᓗᓂ 

ᓯᐊᒪᖅᓯᒪᓂᖅᓴᓄᑦ ᓄᓇᕗᑦ ᑕᕆᐅᕐᒥᐅᑕᓕᕆᓂᕐᒧᑦ ᑲᑎᒪᔨᓄᑦ [NMC] 

ᑐᓂᐅᖃᐃᕕᐅᓱᒃᑯᑦ ᑎᑎᖅᑕᐅᓯᒪᔪᓂᑦ, ᐅᖄᓚᐅᑎᒃᑯᑦ ᑲᑎᒪᓂᐅᖃᑦᑕᓱᒃᑯᑦ ᐅᑯᓇᖓᑦ 

ᐃᖃᓇᐃᔭᕐᕕᑦ ᑭᒃᑯᓕᒪᓂᑦ ᒐᕙᒪᒋᔭᐅᔪᓂᑦ [IPG] ᐃᖃᓇᐃᔭᖅᑎᓂᑦ 

ᓯᕗᓕᖅᑎᒋᔭᐅᔪᓂᑦ ᓄᓇᕗᑦ ᑕᕆᐅᕐᒥᐅᑕᓕᕆᓂᕐᒧᑦ ᑲᑎᒪᔨᓂᑦ [NMC], 

ᐱᖃᖃᑎᒋᕕᐅᔪᓂ “ᐊᑲᐅᙱᓕᐅᕈᑎᑦ ᓴᕿᑎᑦᑎᕕᖓᓂᑦ” ᐊᑐᐃᓐᓇᐅᔪᖅ 

ᐊᑐᖅᑕᐅᔪᓐᓇᕐᓗᓂ ᑲᑐᔾᔭᐅᓗᓂ ᐱᓕᕆᑦᑎᐊᕈᓐᓇᖅᓯᔪᑎᑦ) 

ᐱᓕᕆᐊᖑᔪᒪᔪᖅ 14 ᓴᓇᓗᓂ ᖃᐅᔨᒪᔪᑕᐅᓇᓱᐊᓱᒥᑦ ᐃᖃᓇᐃᔭᕐᕕᖏᓂ ᑭᒃᑯᓕᒪᑦ ᒐᕙᒪᖏᑕ (IPG) 

ᑭᒡᒐᖅᑐᐃᔨᓂᑦ ᐊᑐᕋᔭᖅᑐᓂᑦ ᐃᓱᒪᓕᐅᕈᑎᖃᕋᓱᐊᖅᑎᓪᓗᒋᑦ, ᑖᑯᐊ ᓄᓇᕗᑦ 

ᑕᕆᐅᕐᒥᐅᑕᓕᕆᓂᕐᒧᑦ ᑲᑎᒪᔨᑦ (NMC), ᐃᒪᓇᐅᒐᓗᐊᕐᒪᖔᑕ ᓄᓇᕗᑦ 

ᑕᕆᐅᕐᒥᐅᑕᓕᕆᓂᕐᒧᑦ ᑲᑎᒪᔨᑦ (NMC) ᐱᓕᕆᒋᐊᕆᐊᖃᕐᒪᖔᑕ ᐃᒪᓇᐅᓗᑎᒃ 

ᑭᒃᑯᓕᒫᓂᑦ ᐱᓕᕆᖃᑎᖃᕐᓗᑎᒃ ᐊᒻᒪᓗ/ᐅᕝᕙᓗᓂᑦ ᐊᔪᐃᓐᓇᕈᔾᔨᔨᓂᑦ 

 

ᐱᓕᕆᐊᖑᔪᒪᔪᖅ 15 ᐋᖅᑭᒃᓯᓗᓂ ᖃᐅᔨᒪᔪᑕᐅᓇᓱᐊᓲᓂᑦ ᐃᑲᔪᕈᑕᐅᖁᓗᒍ ᓄᓇᕗᑦ 

ᑕᕆᐅᕐᒥᐅᑕᓕᕆᓂᕐᒧᑦ ᑲᑎᒪᔨᓄᑦ (NMC) ᐃᓱᒪᓕᐅᕈᑎᖃᒃᑎᓗᒋᑦ ᓇᓪᓕᐊᒃ 

ᐃᖃᓇᐃᔭᕐᕕᒃ ᑭᒃᑯᓕᒫᓂᑦ ᒐᕙᒪᒃᑯᑦ(ᓐᓂᑦ) ᓯᕗᓕᖅᓯᔭᒃᓴᐅᖕᒪᖔᑕ ᑕᐃᑯᓇᓂᓪᓗᐊᖅ 

ᐊᑲᐅᙱᓕᐅᕈᑎᓂ 

 

ᐃᓄᓕᒫᓂᒃ ᐃᓚᐅᑎᑦᑎᓂᖅ 

ᓴᙱᓂᖅᓴᐅᓕᖅᑎᑕᐅᖁᓪᓗᒍ ᐅᒃᐱᕐᓇᑦᑎᐊᕐᓂᖓ ᓂᐱᒋᔭᐅᓂᕐᒥᓄᑦ ᓄᓇᕗᒻᒥᐅᓄᑦ ᑕᕆᐅᑉ ᐃᒪᖓᓂ 

ᐊᑲᐅᙱᓕᐅᕈᑎᓄᑦ, ᓄᓇᕗᑦ ᑕᕆᐅᕐᒥᐅᑕᓕᕆᓂᕐᒧᑦ ᑲᑎᒪᔨᑦ (NMC) ᐃᒪᓇᐃᓗᕐᓂᐊᖅᐳᑦ: 

 

ᐊᑐᕐᓗᒋᑦ ᐊᑐᐃᓇᐅᔪᑦ ᐱᓕᕆᔪᑎᒃᓴᐃᑦ 

 

ᐱᓕᕆᐊᖑᔪᒪᔪᖅ 16 ᐃᓚᓕᐅᑎᓗᒋᑦ ᑕᕆᐅᑉ ᐃᒪᖓᓂ ᐊᑲᐅᙱᓕᐅᕈᑎᑦ ᐃᓗᐊᓂ ᐊᑐᖅᑕᐅᔪᑦ 

ᑭᒃᑐᓕᒫᓂᑦ ᐱᓕᕆᖃᑎᖃᕐᓂᕐᒧᑦ ᐃᖃᓇᐃᔭᖑᔪᑦ ᐱᓕᕆᐊᖑᓱᑦ ᐃᖃᓇᐃᔭᕐᕕᖏᓂ 

ᑭᒃᑯᓕᒪᑦ ᒐᕙᒪᒃᑯᓂᑦ (IPG) ᐱᓕᕆᑎᓪᓗᒋᑦ ᐱᓪᓗᐊᑕᖁᑎᒥᓂᑦ 

ᐱᓕᕆᐊᖑᖁᔭᐅᔪᓂᑦ, ᑕᐃᒪᓐᓇᐅᔭᕆᐊᖃᑐᐊᖅᐸᑕ. ᑐᑭᓕᐅᑎᓗᒍ, 

ᐱᓕᕆᖃᑎᖃᕋᓱᐊᓕᕋᖓᑕ ᑭᒃᑯᓕᒫᓂᑦ, ᐃᖃᓇᐃᔭᕐᕕᖏᓂ ᑭᒃᑯᓕᒪᑦ ᒐᕙᒪᒃᑯᑦ 

(IPG) ᐃᒪᓐᓇᐃᓘᕈᓐᓇᕐᒪᑕ (ᓈᒪᑐᐊᖅᐸᑕ): 

• ᐱᖃᓯᐅᑎᓗᒋᑦ 1-2 ᓴᕿᑎᑕᐅᕙᓪᓕᐊᓗᑎᒃ ᓄᓇᕗᑦ ᑕᕆᐅᑉ ᐃᒪᖓᓂ 

ᑲᑎᒪᔨᑦ  

• ᐱᖃᓯᐅᑎᓗᒋᑦ 1-2 ᐊᐱᖅᑯᑎᑦ ᓄᓇᕗᑦ ᑕᕆᐅᕐᒥᐅᑕᓕᕆᓂᕐᒧᑦ ᑲᑎᒪᔨᑦ 

(NMC) ᐊᑐᐊᒐᑦ ᓯᕗᓪᓕᐅᑎᔭᕆᐊᓕᑦ  

• ᐃᓚᓕᐅᑎᔭᐅᓗᑎᒃ ᕿᓚᒻᒥᐅᓗᑎᒃ ᐱᓕᕆᐊᖃᑲᐃᓇᑐᑦ ᐱᓕᕆᖃᑎᒋᑦ 

ᑲᑎᒪᓗᑎᒃ ᑕᕆᐅᑉ ᐃᒪᖓᓂ ᐊᑐᐊᒐᑦ ᐊᑲᐅᙱᓕᐅᕈᑎᖏᓐᓂᑦ ᐊᒻᒪᓗ 

ᐃᖃᓇᐃᔮᕆᔭᖏᓐᓂᑦ ᑖᒃᑯᐊ ᓄᓇᕗᑦ ᑕᕆᐅᕐᒥᐅᑕᓕᕆᓂᕐᒧᑦ ᑲᑎᒪᔨᑦ (NMC) 

 

ᐱᓕᕆᐊᖑᔪᒪᔪᖅ 17 ᑲᔪᓯᑦᑎᑎᓗᓂ ᖃᐅᔨᒪᔭᐅᕙᓪᓕᐊᑎᑦᑎᓂᕐᒥᑦ ᑕᒪᑐᒥᖓ ᑕᕆᐅᑉ ᐃᒪᖓᓂ 

ᐊᑲᐅᙱᓕᐅᕈᑎᓂᑦ ᐊᒻᒪᓗ ᒐᕙᒪᒃᑯᑦ ᐋᖅᑭᒃᓯᓇᓱᐊᕈᑎᖏᓐᓂᑦ ᐊᒻᒪᓗ 

ᖃᓄᐃᓘᕈᑎᓂᑦ ᐃᑭᐊᕿᕕᒃᑎᒍ, ᐃᕐᖐᓇᖅᑕᕈᑎᑎᒍ ᐱᓕᕆᖃᑎᒋᒍᑎᒃᑯᑦ ᐊᒻᒪᓗ 

ᐅᖃᓚᐅᑎᖃᒃᓯᓐᓈᕈᑕᐅᕙᒡᓗᑎᒃ ᓂᕈᐊᖅᑕᐅᓗᑎᒃ ᖃᓄᐃᓘᕈᑕᐅᓂᖓᖅᑐᑦ ᐊᒻᒪᓗ 

ᑲᑎᒪᓯᓐᓈᕈᑕᐅᓂᐊᖅᑐᑦ. ᐅᓄᖅᑐᐊᓘᖕᒪᑕ ᑕᕆᐅᑉ ᐃᒪᖓᓂ-ᐊᑐᐊᒐᑦ ᑐᕌᖓᔪᑦ 

ᑲᑎᖕᒪᓪᓗᑎᒃ ᐊᒻᒪᓗ ᖃᓄᐃᓗᖅᑎᑦᑎᔪᑎᑦ, ᓄᓇᕗᑦ ᑕᕆᐅᑉ ᐃᒪᖓᓂ ᑲᑎᒪᔨᑦ 

(NMC) ᐃᖃᓇᐃᔭᖅᑎᖏᑦ ᐋᖅᑭᒃᓯᓂᐊᕐᒪᑕ ᐃᖃᓇᐃᔭᖅᑎᑖᕋᓱᐊᕐᓂᕐᒥᑦ ᐊᒻᒪᓗ 

ᖃᐅᔨᒪᔭᐅᓂᖅᓴᐅᑎᑕᐅᓇᓱᐊᕈᑎᖏᓐᓂᑦ ᓴᕿᑎᑦᑎᔪᑕᐅᓗᑎᒃ ᐱᓕᕆᒋᐊᕈᑎᒃᓴᓂᑦ 

ᐋᖅᑭᒍᑎᓯᒪᓗᑎᒃ ᓯᕗᓪᓕᐅᑎᖁᔭᐅᔪᓄᑦ ᐊᑐᐊᒐᕐᓄᑦ ᐊᑯᐅᙱᓕᐅᕈᑎᓄᑦ 

ᓇᓗᓇᐃᖅᑕᐅᔪᓄᑦ ᑖᒃᑯᓇᓂ ᑎᑎᕋᒃᓯᒪᔪᖁᑎᓂ (ᑕᑯᓗᒋᑦ ᐱᓕᕆᐊᖑᔪᒪᔪᑦ ᓈᓴᐅᑕ 

2 ᐊᒻᒪᓗ ᓈᓴᐅᑕ 3 ᖁᓛᓂᑦᑐᑦ). ᑕᓄᒪᓐᓇ ᐱᔭᐅᑎᑦᑎᒐᔭᕐᒪᑦ ᑖᒃᑯᐊ ᓄᓇᕗᑦ 

ᑕᕆᐅᕐᒥᐅᑕᓕᕆᓂᕐᒧᑦ ᑲᑎᒪᔨᑦ (NMC) ᖃᐅᔨᒪᔭᐅᓂᖏᓐᓂᑦ, ᐅᖃᐅᔨᒋᐊᕈᑎᑦ 

ᐊᒻᒪᓗ ᐊᔪᐃᓐᓇᕈᑕᐅᔪᑦ ᐱᓕᕆᓃᑦ ᒪᓕᑦᑎᐊᕐᒪᑕ ᐃᖃᓇᐃᔭᖑᔪᓂᑦ ᐊᓯᖏᓄᑦ 

ᐃᖃᓇᐃᔭᕐᕕᖁᑎᓄᑦ. ᐃᑲᔪᖅᓱᐃᖃᓯᐅᔾᔨᒐᔭᕐᒪᑦ ᐊᑐᖅᑕᐅᑦᑎᐊᕐᓂᖓᓂᑦ 

ᐱᓕᕆᔪᑎᒃᓴᑭᒃᓴᕐᓂᐅᑉ ᐋᖅᑭᒃᓯᒪᑎᑕᐅᓂᖓᓄᑦ ᐃᖃᓇᐃᔭᖅᑎᒃᓴᖅᓯᐅᕐᓂᕐᒧᑦ 

ᐱᓕᕆᓃᑦ ᓯᕗᓪᓕᐅᑎᔭᕆᐊᓕᖕᓄᑦ ᐊᑐᐊᒐᓃᑦᑐᓄᑦ.  

ᐃᓚᖃᒃᑲᓐᓂᕐᓗᑎᒃ ᐱᓕᕆᔪᑎᒃᓴᑦ 

 

ᐱᓕᕆᐊᖑᔪᒪᔪᖅ 18 ᐋᖅᑭᒃᓱᐃᓗᓂ ᐃᒻᒥᓂᖅᓱᖅᑐᒥᑦ ᑲᑎᒪᖃᑎᒌᒡᓂᕐᒥ ᑕᕆᐅᑉ ᐃᒪᖓᓂ ᐊᑐᒐᕐᒧᑦ 

ᐊᑲᐅᙱᓕᐅᕈᑎᓂᑦ ᐊᒻᒪᓗ ᓄᓇᕗᑦ ᑕᕆᐅᕐᒥᐅᑕᓕᕆᓂᕐᒧᑦ ᑲᑎᒪᔨᑦ (NMC), 

ᐱᖃᓯᐅᑎᓗᒋᑦ: 

• ᑲᑎᒪᔨᑦ, ᑭᒡᓕᖃᖏᑦᑐᒥᑦ ᐅᖃᖃᑎᒋᒡᓂᖅᑕᖃᕐᓗᓂ ᓄᐊᑦᑎᔪᑕᐅᓇᓱᐊᖅᑐᒥᑦ 

ᓯᓚᑐᓂᕐᒥᑦ ᓴᖅᑭᑉᐸᓪᓕᐊᔪᓂ ᐊᑲᐅᙱᓕᐅᕈᑎᓄᑦ 

• ᐱᓕᕆᐊᖃᕐᓗᓂ ᐊᐱᖅᓱᕐᓂᖅ ᐊᒻᒪᓗ ᐃᓕᓐᓂᐊᕐᓃᑦ ᑕᐃᒃᑯᓂᖓᓪᓗᐊᖅ 

ᐊᑐᐊᒐᕐᓂᑦ ᓯᕗᓪᓕᐅᑎᔭᕆᐊᓕᖕᓂᑦ 

• ᐊᑕᐅᑦᑎᒃᑰᕈᑎᖏᓐᓂᒃ ᑖᒃᑯᐊᒃ ᒪᕐᕉᒃ 

 

ᐱᓕᕆᐊᖑᔪᒪᔪᖅ 19 ᐋᖅᑭᒃᓱᐃᓗᓂ ᐱᓕᕆᖃᑎᒌᒡᓂᕐᒥᖕᓂᑦ, ᓯᐊᒪᖅᑎᑕᐅᕙᓕᕐᓗᑎᒃ ᑐᓴᐅᒪᔪᑎᒃᓴᐃᑦ 

ᕿᓚᒻᒥᐅᓂᖅᓴᖅ ᐊᒻᒪᓗ ᑐᓴᐅᒪᔪᑎᒃᓴᑦ ᐱᔭᐅᔪᓐᓇᕐᓂᖅᓴᐅᓕᕐᓗᑎᒃ ᓴᕿᑎᑦᑎᓂᕐᒧᑦ 

ᐅᓄᕐᓂᖅᓴᓂᑦ ᐱᓇᓱᒡᕕᒃᓴᓂᑦ (ᑐᑭᓕᐅᑎᓗᒍ ᑕᐅᑐᒡᓗᒋᑦ) ᐱᓕᕆᔪᑎᑦ (ᑐᑭᓕᐅᑎᓗᒍ 

ᐊᐅᓚᖃᑎᒋᒃᑐᑦ ᓄᓇᙳᐊᑦ, ᑕᑯᒃᓴᐅᕙᓪᓕᐊᖃᓯᐅᑎᓗᑎᒃ) 

 

ᐱᓕᕆᐊᖑᔪᒪᔪᖅ 20 ᐱᓕᕆᒋᐊᖅᓴᕋᐃᓂᖅᓴᐅᕙᓕᕐᓗᓂ ᐊᑑᑎᖃᑦᑎᐊᕐᓗᑎᒡᓗ ᒐᕙᒪᒃᑯᑦ ᑐᒃᓯᕋᒃᑎᓪᓗᒋᑦ 

ᐅᖃᐅᔨᒋᐊᕈᑎᖃᖁᔨᓗᑎᒃ 

 


